
MATEO 1:1 1 MATEO 1:6

En Maganda a Bareta a Insulat ni
MATEO

Paliwanag Tungkul ten Libru

En Maganda a Bareta ayun kadnni Mateo ay mdangsaysay a ti Jesus en katuparan nen
impangaku nen Diyos a kaligtasan ten libru hidi nen Dati a Tipan. Ten pamamag-itan
nen paggamit ten makpal a bersikulu a gubwat ten Dati a Tipan, impeta nen nangsulat
ti iyad a libru a ti Jesus a taga-Nazaret en dorayan a mangtubus ten Israelita hidi, en
banuwan a pinili nen Diyos. Peru maski ni ti Jesus ay neenak sakay nabiyag ten Judio
hidi, iydd a Maganda a Bareta ay bakdan la a para dikodi nan para ten atanan a tolay.

Maayus a nesaysay ten libru ni Mateo en pangyayari hidi ten biyag ni Jesus: en
kakkeenak na, en pagbinyag sakay pdgtoksu dikona, en pangngaral na, pagtoldu sakay
pagpapiyya ten tolay hidi ti Galilea, sakay ten iba pa hidi a lugar. Nesaysay bi haddi en
paglakbay ni Jesus sapul ti Galilea hanggan ti Jerusalem sakay en pangyayari hidi ten
katapusan a sasimba nen biyag na ti lutaiday. Natapos iyad ten kakkepaku na ten kudus,
kakkabiyag na a ruway, sakay ten paggutus na ten disepulus na hidi.

Ti iyad a libru ti Jesus ay nepakilala bilang dakila a maistu a tehud a kapang-
yariyan ten Kautusan nen Diyos sakay mangaral tungkul ten kahariyan dilanget. En
magkahalaga hidia tolduni Jesus tiiyad alibru ay nahati tilimma a bahagi: (1) en Sermon
ten Bukid a nangtalakay ten katangian hidi, tungkulin, karapatan, sakay en sangpattan
nen tolay hidi a paghariyan nen Diyos (kapitulu 5-7); (2) en tungkulin hidi nen sapulu ay
ti duwwa a disepulus tungkul ten dapat di hidi a gamitan (kapitulu 10); (3) en talinhaga
hidi tungkul ten paghari nen Diyos (kapitulu 13); (4) en toldu hidi tungkul ten kahulugan
nen pagin-essa a disepulus (kapitulu 18); sakay (5) en toldu hidi tungkul ten katapusan
nen kasalukuyan sakay en adeni dan a paghari nen Diyos (kapitulu 24-25).

Pinaniwalaan a insulat iyad a libru ni Mateo purumeru ay para ten Judio hidi tanni
sumampalataya hidi a ti Jesu-Cristo en tabbig nen nalay di ddn a dorayan ten pdgligtas
nen Diyos ten banuwan a pinili na.

Lasannen Libru ] _ .
En listaan nen lahi sakay kakkeenak ni Jesu-Cristo 1:1-2:23

En pagserbi ni Juan a Magbinyag 3:1-12

En pagbinyag sakay pagtoksu kanni Jesus 3:1-13-4:11

En pagserbi ni Jesus ti Galilea 4:12-18:35

Sapul ti Galilea hanggan ti Jerusalem 19:1-20:34

En katapusan a sasimba bagu matay ti Jesus 21:1-27:66

En kakkabiyag a ruway sakay kdppeta nen Panginoon 28:1-20

En Listaan nen Ninunu hidi ni Jesu-Cristo
(Lu. 3:23-38)
11ddi en listaan nen ninunu hidi ni Jesu-Cristo a gubwat ten lahi ni David a gubwat bi

ten lahi ni Abraham. _ _ . _ _
2Ti Abraham ay ama ni Isaac sakay ti Isaac bi en ama ni Jacob. TiJacob ay ama ni Juda

sakay en kakkapatkaka na hidi a lallaki.
3TiJuda ay ama de Fares ay ti Zara (en ina di ay ti Tamar). Sakay ti Fares ay ama ni

Esrom a ama ni Aram. _ o _ .
4Ti Aram ay ama ni Abinadab sakay ti Abinadab ay ama ni Naason a ama ni Salmon.

5Ti Salmon ay ama ni Booz a en ina na ay ti Rahab. Sakay ti Booz ay ama ni Obed (en
ina na ay ti Ruth) a ama ni Jesse
6a ama bi ni Hari a David.

TiDavid ay ama ni Solomon (en ina na ay ti Batseba a nabiluwan ni Urias).

7Ti Solomon ay ama ni Roboam a ama ni Abias sakay ti Abias ay ama ni Asa.

8 Ti Asa ay ama ni Josafat a ama ni Joram. Sakay ti Joram ay ama ni Ozias.

9Ti Ozias ay ama ni Jotam a ama ni Acaz sakay ti Acaz ay ama ni Ezequias.

10 Ti Ezequias ay ama ni Manases, ti Manases ay ama ni Amos sakay ti Amos ay ama
ni Josias.

11 Sakay ti Josias ay ama ni Jeconias sakay en kakkapatkaka na hidi a lallaki. Neenak
dan hidi ten panahun a pinuwersa nen taga-Babilonia hidi en Israelita hidi a iyangay
ten bansa di.

12 Nadid kattapos nen panahun a puwersadu a kdkkeangay nen Israelita hidi ti Babilo-
nia ay nagin anak ni Jeconias ti Salatiel a ama ni Zorobabel.

13Ti Zorobabel ay ama ni Abiud. Ti Abiud ay ama ni Eliquim sakay ti Eliquim ay ama

ni Azor.
14Ti Azor ay ama ni Sadoc. Ti Sadoc ay ama ni Aquim sakay ti Aquim ay ama ni Eliud.

15Ti Eliud ay ama ni Eleazar; ti Eleazar ay ama ni Matan. Ti Matan ay ama ni Jacob.

16 Sakay ti Jacob ay ama ni Jose a kabinga ni Maria. Ti Maria ay ina ni Jesus a
daddulawan a Cristo.

17 Kaya tehud a sapulu ay ti dppat a salinlahi sapul kdnni Abraham hanggan kéanni
David. Sakay sapulu ay ti appat a salinlahi sapul kdnni David hanggan ten panahun nen
puwersadu a kadkkeangay nen Israelita hidi ti Babilonia. Sakay tehud bi a sapulu ay ti
appat a salinlahi sapul ten puwersadu a kakkeangay ti Babilonia hanggan kanni Cristo.

En Kdkkeenak ni Jesu-Cristo
(Lu. 2:1-7)

18 Kona haddi en nangyari ten kakkeenak ni Jesu-Cristo. Ti Maria a ina ni Jesus sakay ti
Jose ay nagkasundu dan hidi a magkabinga. Perubagu hidi a nagagum ay mabuktet dan
ti Maria (iyud ay nangyari ten pamamag-itan nen kapangyariyan nen Banal a Ispiritu.)

19 Ti Jose a magin kabinga ni Maria ay matuwid a tolay. Gapu awan na gustu a
mapasaniki ti Maria ten kakpalan ay binalak na a hiwalayan ti palihim.*

20 Peru mentras a disipdn na iyud ay minetidug siya sakay en anghel nen Panginoon ay
pummeta dikona ten pamamag-itan ni taginap sakay kinagi nen anghel, “Jose a gubwat
ten lahi ni David, dyan ka manteng a tulusan a pakasalan ti Maria gapu en buktet na ay
ten pamamag-itan nen kapangyariyan nen Banal a Ispiritu.

21 Magenak siya ti essa a lallaki sakay ngaranan mu a Jesus, gapu siya en mdangligtas ten
tolay na hidi ten kasalanan di hidi.”

22Nangyari i atananid a iyud tdnni matupad en kinagi nen Panginoon ten pamamag-
itan nen propeta a,

23 “Mégsanig kam! Maglihi en essa a birhen sakay magenak siya ti essa a lallaki,
sakay ngaranan siya a Emmanuel.”
(En kahulugan ni iyad ay “Kaguman tam en Diyos.”)

24 Nadid, ten dikona a malukag ti Jose ay sinunud na en utus nen anghel nen
Panginoon dikona sakay inagum na ti Maria.

25 Peru awan inarikad ni Jose ti Maria hanggan dikona a awan meenak en anak a
lallaki. Ten dikona a neenak en anak ay nginaranan ni Jose a Jesus.

2

En Pagpbisita kdnni Jesus nen Mdgkarunung hidi

* 1:19 1:19 Ten Judio hidi, en bébbi oni lallaki a nagkasundu dan a magpakasal ay ibilang di hidi a magkabinga dan
maski ni awan palla hidi nagagum.

1Nadid ti Jesus ay neenak ten banuwan a Bethlehem a sakup ni Judea ten kapanahu-
nan nen paghari ni Herodes. Ten kdkkeenak ni Jesus ay tehud a dummemat ti Jerusalem
a sangan a magkurunung a tolay a gubwat ti sikatan.

2 Nagtatanungdn hidi ten tolay hidi haud, “Hadya ddn en neenak a anak a magin hari
nen Judio hidi? Gapu netan mi a lummitaw ti sikatan en biton na. Kaya ummangay
kami haddi ay tdnni sambaan siya.”

3Nadid ten dikona a mabareta iyud ni Hari a Herodes ay nabalisa siya ti hustu kona
bi ten atanan nen taga Jerusalem hidi.

4Kaya pinisan na en atanan a pinunu nen padi hidi sakay en tagapagtoldu hidi nen
Kautusan sakay tinanung na hidi, “Hadya a meenak en Cristo?”

5Kinagidia, “Ti Bethlehem a sakup ni Judea,” gapu kona haddi en insulat nen propeta:
6‘Siko Bethlehem a sakup ni Juda,

ay awan ka medimudyan ten atanan a banuwan ni Juda.
Gapu dikomu a maggubwat en essa a pinunu

a mamahala ten banuwan ku a Israel.” ” _ o
7 Nadid ten dikona a matukuyan iyud ni Herodes, ay pinadulaw na ti lihim en

magkarunung hidi a tolay. Tinukoy na dikodi ni nengkan a lummitaw en biton.
8 Kattapos ay kinagi na dikodi, “Kadmoy dan ti Bethlehem sakay pakaaryokan moy en
anak. Ni ketan moy dan ay ibareta moy dikoku a pagdaka tanni angayak bi sumamba

dikona.”
9 Nadid pdkkasanig di ten kinagi nen hari ay lummakad dan hidi. Ten dikona a ketan

di a ruway en biton ay tunay en saya di. Inggiya hidi nen biton hanggan dikona a
makademat hidi ten tapat nen pappagyanan nen anak.

10 Tunay en saya nen mdagkarunung hidi a tolay a gubwat ti sikatan dikona netan di a
ummimang en biton.

11 Dikona a makasaddap déan hidi ten bilay ay netan di en anak a kaguman na en ina
na a ti Maria. Lummuhud hidi sakay sinamba di en anak. Inluwas di en rigalu di hidi
ten anak a gintu, insenso sakay mira.

12 Nadid dikona pasoli dan hidi ay kinagi nen Diyos dikodi ten pamamag-itan ni
tagindp a dyan ddan hidi soli kanni Herodes. Kaya iba dan a dilan en naglakadan di.

Gumminan de Jose a Tamu ti Egipto

13 Nadid ten kéallakad nen mégkarunung hidi a tolay ay pummeta kanni Jose en anghel
nen Panginoon ten pamamag-itan ni taginap. Kinagi na dikona, “Jose umikat ka dan
sakay iyangay mu i matina en ti Egipto. Dyan kam lumakad haud mentras a awan ku
kagiyan dikomu. Gapu aryokan ni Herodes i anaken tanni bunuwan na.”

14 Kaya ummikat ti Jose ti gibiyid a iyud sakay ummangay hidi ti Egipto kaguman na
en matina.

15 Sakay haud dén hidi a ndgyan hanggan ten dikona a dummemadt en panahun nen
kakkatay ni hari a Herodes. Nangyari iyud tanni matupad en kinagi nen Panginoon ten
pamamag-itan nen propeta hidi a, “Dinulawan ku en anak ku a lumakad ti Egipto.”

Pinabunu ni Herodes en Anak hidi a Ldllaki _ _ .
16 Nadid ten dikona a matukuyan ni Herodes a linoku siya nen mdgkarunung hidi a

tolay ay naiyamut siya ti hustu. Kaya pinabunu na ten sundalu na hidi en atanan a anak
a lallaki a tehud a idad a duwwa a taon a padibabbi a mdagyan ti Bethlehem sakay ten
palebut na hidi a lugar. En nagin giyya na ten idad nen anak hidi a bunuwan ay ayun
ten natukuyan na a kinagi nen mdagkarunung hidi a tolay a panahun a kallitaw nen biton.
17Natupad ngani en kinagi ni propeta a Jeremias tenhud a,
18‘Nasanig ti Rama en boses,
boses nen matindi a sangetan sakay kalungkutan.
Sassangitan ni Raquel en anak na hidi.

Awan na gustu a paraparaan gapu nagkatay dan hidi.”

En Kadssoli De Jose a Gubwat ti Egipto

19 Nadid ten dikona a natay dan ti Herodes, ay pummeta kanni Jose en anghel nen
Panginoon ten pamamag-itan ni tagindp dikona a ked palla siya ti Egipto.

20Kinagi na, “Jose umikat ka dan, iyoli mu dén i matina en ti Israel, gapu natay dan en
masor hidi a mangbunu ti anaken.”

21 Kaya ummikat siya sakay nagsoli hidi ti Israel kaguman na en matina.

22 Peru ten dikona a matukuyan ni Jose a ti Arquelao a anak ni Herodes en maghari
ti Judea ay minedntingan siya a angay haud. Sakay binawalan siya nen Panginoon ten
pamamag-itan ni taginap kaya ummangay siya ti Galilea.

23Kaya ndgyan siya ten banuwan a Nazaret a sakup ni Galilea tdnni matupad en kinagi
nen propeta hidi tenhud a, “Siya ay mangaranan a Nazareno.”

3

En Pdngngaral ni Juan a Mdagbinyag
(Mc. 1:1-8; Lu. 3:1-18; Jn. 1:19-28)

INadid ti panahunid aiyud ay dummemat ti Juan a Magbinyag ten kaparangan ti Judea
sakay nangaral.

2Kinagi na, “Adéggan moy dan en kasalanan moy hidi gapu adeni ddn a dumemat en
kahariyan dilanget!”

3TiJuan en gustu a kagiyan ni propeta Isaias dikona a kinagi na a,

“Tehud a magpdakraw ten kaparangan.
‘Ilhanda moy dan en dilan nen Panginoon;
maggamet kam ti masunong a dilan a paglakadan na!’ ”

4En damit ni Juan ay naladi a dutdut ni kamelyo sakay en sinturon na ay gubwat ten
koblet ni hayup. En kdkkanan na ay raksa a dudun sakay pulut ni pitukan.

5 Angay ndgsanig dikona en tolay hidi a gubwat ti Jerusalem, ti Judea, sakay en magyan
hidi ten banuwan hidi a namagdibelyu ten dinom ti Jordan.

6 Impahayag di en kasalanan di hidi sakay bininyagan hidi ni Juan ten dinom ti
Jordan.

7 Peru dikona a ketan ni Juan a makpal a Pariseo sakay Saduseo a umadeni tanni
magpabinyag, ay kinagi na dikodji, “Sikam a lahi ni biklat. Deya i nagkagiyid dikomoy a
maginanan moy en parusa nen Diyos?

8 Patunayan moy pa ten kakkabiyag moy a talaga a inaddggan moy dan en kasalanan
moy hidi.

9 Sakay dyan moy kagiydn a makaligtas kam ten parusa nen Diyos gapu kagi moy a
lahi kam ni Abraham. Kagiyan ku dikomoy a kaya nen Diyos a manglalang ti batuwiday

hidi ti tatarudan a lahi ni Abraham. ]
10 Nadid palla ay nakahanda dan en wasay a pagkattol ten gamot nen kayu; en bawat

kayu a awan magbunga ti maganda ay pukandn sakay ibut ten apoy.

11 “Binyagan takam ten dinom bilang tanda a nagsisi kamon sakay inumaddg ten
kasalanan moy hidi. Peru en dumemat a kasunud ku ay siya en mangbinyag dikomoy
ti Banal a Ispiritu sakay ti apoy. Mas makapangyariyan siya nan sikan, awanak ngani
karapatdapat maski ni tagatawid la ten sandalyas na.

12Tpagpag na en yaut tdnni maalap en paray, kdttapos ay iyoli na en paray ten bilay na
sakay en lupds ay tutudan ten apoy a awan maadap maski nikan.”

Bininyagan ni Juan ti Jesus
(Mc. 1:9-11; Lu. 3:21-22)

13Nadid ti Jesus ay dummemat ti Jordan a gubwat ti Galilea tdnni angay magpabinyag
kanni Juan.

14 Peru tinanggiyan ni Juan ti Jesus sakay kinagi na, “Sikdn i kailanganid a binyagan
mu, bakin a angay ka magpabinyag dikoku?”

15 Tummabbig ti Jesus dikona, “Pabayan mu la a iydd i mangyariyid nadid, gapuiyadi
dapatid a gamitan tanni masunud en kaluuban nen Diyos.” Kaya pummayag bi ti Juan.

16 Ten dikona a mabinyagan ti Jesus ay ummawas siya ten dinom. Bigla a bummukas
dilanget sakay netan na en Ispiritu nen Diyos a dummibabbi a kuman a kalapati sakay
ummapon dikona.

17 Sakay tehud a boses a nasanig a gubwat dilanget a kinagi na, “Saiyad en mahal ku
a Anak, masayadk a tarud dikona!”

4

Tinoksu ni Satanas ti Jesus
(Mc. 1:12-13; Lu. 4:1-13)
1Nadid tiJesus ay inggiyya nen Ispiritu nen Diyos ten kaparangan tanni toksuwan nen
diyablo.
2Nagkuldsyon ti Jesus ti dppat a pulu a aldew ay ti gibi kaya nagaldp siya ti hustu.
3 Dummemat en diyablo sakay kinagi na, “Ni talaga a siko en Anak nen Diyos ay
gamitan benid a tinapay i batuwiday hidi.”
4 Peru tummabbig ti Jesus, “Nakasulat,
bakan la a ten tinapay a mabiyag i tolayid,
nan ten bawat Upos a maggubwat ten Diyos.”
> Kattapos ay inyangay siya nen diyablo ten Templo ti Jerusalem ten Banal a siyudad.
Sakay pinagtaknag na siya ten kalangkawan a bahagi nen Templo.
6 Kinagi nen diyablo dikona, “Ni siko en Anak nen Diyos ay tumaknig ka benid, gapu
nakasulat,
‘Ipebahala na ka ten anghel na hidji,
sakay alalayan di ka ten lima dji,
tdnni awan mesangdul ti batu i basset muwen.
7 Tummabbig ti Jesus, “Nakasulat bi ten Upos nen Diyos a, ‘Dyan mu purbaan en
Panginoon mu a Diyos.” ”
8 Kattapos ay inyangay siya nen diyablo ten essa a malangkaw a bukid sakay pinatan-
aw na dikona en atanan a kahariyan ti munduwiday sakay ten kapangyariyan di hidi.
9 Sakay kinagi nen diyablo kdanni Jesus, “Iyatdd ku dikomu i atananid a iydn ni
lumuhud ka sakay sumamba ka dikoku.”
10Peru kinagi ni Jesus, “Lumayas ka Satanas! Gapu nakasulat,
‘En Panginoon mu a Diyos i dapat muwid a sambaan.
Sakay siya la i dapat muwid a pagserbiyan.” ”
11 Kattapos ay linakadan siya nen diyablo. Dummemat bi en anghel hidi sakay
sinerbiyan di ti Jesus.

Nagsapul ti Jesus a Nagserbi ti Galilea
(Mc. 1:14-15; Lu. 4:14-15)
12Dikona a nabareta ni Jesus a nepiresu ti Juan, ay nagsoli siya ti Galilea.
13 Peru awan ddan siya ndgyan ti Nazaret nan ti Capernaum dan. Iyadd a banuwan ay
ked ten adeni nen gilid nen Minalnu ti Galilea a sakup ni Zabulon sakay Neftali.
14 Nangyari iyud tdnni matupad en kinagi ni Propeta Isaias a,
15“En lugar a Zabulon sakay en lugar a Neftali,
ay dilan nen Hentil a tamu ten minalnu ten dibelyu ni Jordan
ti Galilea nen Hentil hidi!

TN

16 En tolay hidi a ked ten kadiklamman
ay naketa ti mademlag a simbuwan!
Para ten mdagyan hidi ten diklam nen kamatayan
ay sumikat en demlag.”
17 Sapul ti panahunid a iyud ay nagsapul ddn a mangaral ti Jesus. Kinagi na, “Magsisi
kamon sakay adaggan moy dan en kasalanan moy hidi gapu adeni dan a dumemat en
kahariyan dilanget.”

En Pdgdulaw ten Appat a Mdngngikan
(Mc. 1:16-20; Lu. 5:1-11)

18 Essa a aldew, mentras a maglakad ti Jesus ten gilid nen Minalnu ti Galilea ay netan
na en duwwa a matkaka a de Simon a daddulawdn di a Pedro sakay en kapatkaka na a ti
Andres a kasalukuyan hidi a mamanti.

19 Kinagi ni Jesus dikodi, “Mdkkuyug kam dikoku, ta tolduwan takam a manilag ti
tolay.”

20 Pagdaka a inwarak nen matkaka en panti di hidi sakay nakkuyug hidi kdnni Jesus.

21 Nagtulos a naglakad ti Jesus sakay netan na bi en matkaka a de Santiago ay ti Juan
a anak ni Zebedeo. Ked hidi ten abeng a kaguman di en ama di, sakay magayuma hidi
ten panti di, sakay dinulaw bi hidi ni Jesus.

22Pagdaka di a linakadan en abeng sakay en ama di, sakay nakkuyug hidi kdnni Jesus.

Nagtoldu sakay Nagpapiyya ti Jesus ten Tolay hidi
(Lu. 6:17-19)

23 Linebut ni Jesus en buu a Galilea. Nagtoldu siya ten sinagoga di hidi sakay
impangaral na en Maganda a Bareta tungkul ten paghari nen Diyos. Sakay pinagpiyya
na en tolay hidi ten saket di hidi.

24 Nabareta nen tolay hidi ten lugar a Siria en tungkul ten ginamet hidi ni Jesus. Kaya
inyangay di dikona en atanan nen tehud hidi a saket, en hinayup hidi, en magpatay hidi
sakay en lupug hidi. Atanan di ay pinagpiyya ni Jesus.

25 Gapu ti iyud ay inumunonud dikona en makpal a tolay a gubwat ti Galilea,
Decapolis, Jerusalem, Judea sakay maski en ked hidi ten dibelyu ni Jordan.

)

En Pinagpala hidi
(Lu. 6:20-23)

1 Dikona a ketan ni Jesus en tunay ti kakpal a tolay ay summangkay siya ten
marenggdad a bukid. Kdetnud na ay ummadeni dikona en disepulus na hidi, 2 sakay
tinolduwan na hidi. Kinagi na a:
3“Pinagpala en tolay hidi a en Diyos la i asaan diyid

gapu mebilang hidi ten kahariyan nen Diyos.
4“Pinagpala en tehud hidi a kalungkutan,
gapu paraparadan hidi nen Diyos.
5>“Pinagpala en magpakababa hidji,
gapu magin mana di i munduwiday.
6“Pinagpala en tolay hidi a masor a manggamet ten kaluuban nen Diyos,
gapu tulungan hidi nen Diyos a magamet iyad.
7“Pinagpala en makakkagbiyan hidi,
gapu kagbiyan bi hidi nen Diyos.
8 “Pinagpala en malinis hidi ti pagpusuwan,
gapu ketan di en Diyos.
9“Pinagpala en maggamet hidi ti paraan para ten kapayapaan,

gapu ibilang hidi a anak nen Diyos.
10Pinagpala en usigan hidi gapu ten kdssunud di ten kaluuban nen Diyos,
gapu mebilang hidi ten kahariyan nen Diyos.
11 Pinagpala en insultuwan hidi sakay usigan, sakay pagbintangan ti atanan a kalasi
ni madukas sakay kakabuliyan gapu dikoku.
12 Magsaya kam gapu dikal en piremyu moy dilanget. Kona labi hud en gindggamet
nen tolay hidi ten propeta hidi a nagdipalongu dikomoy.”

Asen sakay Demlag
(Mc. 9:50; Lu. 14:34-35)

13 “Sikam ay asen ti munduwiday. Peru ni mawanan ti lasa en asen ay konya dén a
mesoli en dati na alasa? Awan dan iyad ti pakinabang, kaya ibut dan sakay pagyudakan
dalla nen tolay hidi.

14 “Sikam ay demlag ti munduwiday. Awan metagu en siyudad a ked ten toktok nen
marenggad a bukid.

15 Awan bi ti magtab ti simbuwan sakay takdppan na ti timba. Nan itupu na iyud ten
talaga a pagtupuwan tdnni mademlagan en atanan a ked ten bilay.

16 Kona labi hud, dapat moy a pademlagan en simbuwan moy ten atubengan nen tolay
hidi tanni ketan di en magkaganda moy hidi a gamet, sakay puriyan di en Ama moy a ked
dilanget.”

En Toldu Tungkul ten Kautusan

17 “Dyan moy isipdn a ummangaydk ti munduwiday a para pawanan ku ti bisa en
Kautusan sakay en toldu nen propeta hidi. Ummangayak haddi bakan a pawanan hidi
iyud ti bisa nan para tupadan.

18 Tandaan moy: mawan en langet ay ten luta peru maski ni en kabaditan a bahagi
nen Kautusan ay awan mamawan, hanggan ni awan mangyari en atanan.

19 Kaya ni deyaman en manglabag ten maski kabaditan a bahagi nen Kautusan sakay
magtoldu ti konahud ten tolay hidi ay magin kababaan ten kahariyan nen Diyos. Peru
ni deyaman en mangsunud ten Kautusan sakay magtoldu ten tolay hidi a tupadan iyud
ay magin mataas ten kahariyan dilanget.

20 Peru kagiyan ku dikomoy a, ni en kdssunud moy ten kaluuban nen Diyos ay kona la
ten pagsunud nen tagapagtoldu hidi nen Kautusan sakay nen Pariseo hidi, ay awan kam
makasaddap ten kahariyan nen Diyos.”

En Toldu ni Jesus Tungkul ten Pagsaranta

21 Kinagi pa ni Jesus, “Nasanig moy a intoldu di ten ninunu moy hidi a, ‘Dyan ka
mamunu; sakay ni deyaman en makabunu ay meatubeng ten paghatulan.

22 Peru kagiyan ku bi dikomoy, a ni deyaman en maiyamut ten kapatkaka na ay
meatubeng ten paghatulan. Sakay en mangkagi ten kapatkaka na a, ‘Awan ka ti
kuwenta!” ay meatubeng ten Sanedrin. Sakay ni deyaman en magkagi ten kapatkaka
na a, ‘Nagareng ka!’ ay meangay ten apoy ti impiyerno

23 Kaya ni magalay ka ten altar para ten Diyos sakay maala-ala mu a tehud a saket ni
isip en kapatkaka mu dikomu,

24 ay iwarak mu pala en alay mu ten atubengian nen altar sakay angay ka
makpagkasundu dikona. Kattapos ay soli ka dan a magalay ten Diyos.

25 “Ni tehud a mangkasu dikomu, ay mdakpagkasundu ka dikona a pagdaka bagu a
meangay ten paghatulan en kasu mu. Ni awan mu iyud gamitan ay iyangay na ka ten
huwes sakay iyangay ka nen huwes ten pulis a mangpiresu dikomu.

26 Kagiyan ku dikomu: awan ka makaluwas haud mentras a awan mu mabayadan a
hanggan ten katapusan a sentabos nen dapat mu a bayadan.”

En Toldu Kontra ten Pdngngalunya

27“Nasanig moy dan a nakagi a, ‘Dyan ka mangalunya.’

28 Peru nadid ay kagiyan ku dikomoy a, ni deyaman en umileng ten essa a babbi sakay
mahalay en isip na ay nangalunya ddan siya ti iyud a babbi ten pusu na.

29 Kaya ni en mata mu en dahilan nen pagkasala ay labwetan mu sakay ibut mu! Gapu
mas maganda pa ni mawanan ka ti essa a bahagi nen baggi mu nan buu en baggi mu a
meangay ti impiyerno.

30 Ni en kawanan mu a lima en dahilan nen pdgkasala mu ay kattuldn mu iyud sakay
ibut mu! Mas maganda pa a mawanan ka ti bahagi nen baggi mu nan buu en baggi mu
a meangay ti impiyerno.

En Toldu Tungkul ten Pdghiwalay nen Magkabinga
31 Nakagi bi a, ‘Ni hiwalayan nen ldllaki en kabinga na ay dapat a dtdenan na ti
kasulatan ni paghiwalay.
32Peru nadid ay kagiyan ku dikomoy, a ni hiwalayan nen essa a lallaki en kabinga na,
puwera la ni nangalunya ay siya en nangtuglad ten kabinga na a mangalunya. Sakay ni
deyaman en mangkabinga ten babbi a hiniwalayan ay nangalunya bi.”

En Toldu Tungkul ten Pdnnumpa

33“Nasanig moy bi a inyutus nen Diyos ten ninunu moy hidi a, ‘Dyan ka manumpa ti
awan ti katutuhanan, nan tupaddn mu en sinumpaan mu ten Panginoon.’

34 Peru nadid ay kagiydn ku dikomoy, “Dyan kamon manumpa ni magpangaku kam.
Dyan moy kagiyan a, ‘Tistigu ku dilanget.” Gapu iyud en trono nen Diyos.

35 Sakay dyan moy bi kagiyan a, “Tistigu ku i lutaiday,” gapu iyad en tattdppakan nen
Diyos. Dyan moy bi kagiyan a, ‘Tistigu ku ti Jerusalem,” gapu iyad en siyudad nen dakila
a Hari.

36 Dyan moy bi ipanumpa i ulu moyen, gapu maski ni essa a waget ti buuk moyen ay
awan mu mapapudew oni mapangitet

37 Kagiyan mu ddlla a ‘Uhu’ ni uhu sakay ‘Awan’ ni awan. Gapu gubwat dan ten
Madukas en &nyaman a medagdag pa haud.”

En Toldu Kontra ten Kdgganti
(Lu. 6:29-30)
38 “Nasanig moy a nakagi a, ‘Mata ti mata sakay ngipan ti ngipan’
39 Peru nadid ay kagiyan ku dikomoy, dyan moy gantiyan en madukas a tolay. Ni
dapangan di ka ten kawanan ay iyatubeng mu bi en kawiri.
40 Ni tehud a mangkasu dikomu tdnni maalap na en badu mu ay iyatdd mu dikona pati

en alikabkab mu. _ . _
41 Ni ipilit dikomu nen essa a sundalu a pakarga en tawid na ti essa a kilumetru ay

kargaan mu iyud ti duwwa a kilumetru.
42 Mangatad ka ten magagid dikomu sakay dyan mu pakawanan en mangaddem
dikomu.”

Mahalan Moy en Kadima Moy

43 “Nasanig moy a nakagi a, ‘Mahaldn mu en kaparehu mu a tolay sakay kaiyamutan
mu en kadima mu.” ) _ ]
44 Peru nadid ay kagiyan ku dikomoy, a mahaldn moy en kadima moy sakay ipagdasal

moy en mangusig hidi dikomoy.”

45Nikonahud gamitdn moyid ay magin tatarudan kam a anak nen Ama moy dilanget.
Gapu pasikatan nen Diyos en aldew para ten magkabait sakay ten magkadukas a tolay
sakay paudenan na para ten matuwid hidi sakay ten awan matuwid a tolay.

46 “Ni en mangmahal la dikomoy en mahaldn moy ay awan kam ti mauray a piremyu
moy. Gapu maski ni en magsinger hidi ti buwes ay gaggamitan di labi iyud.

47 Sakay ni en batiydn moy la ay en kdkkapatkaka moy hidi, ay dnya ginamet moyid a
higit ten agum? Awan beman kona labi haan gaggamitdnnid nen Hentil hidi?
48 Kaya magin ganap kam a kona ten Ama moy dilanget.”

6

En Toldu Tungkul ten Pdangngatdd

1“Ingatan moy a awan magin kukunwari la en paggamet moy ti maganda gapu ni
konahud i gamitan moyid ay awan kam ti maalap a piremyu a gubwat ten Ama moy
dilanget.

2Kaya nimangatad ka tilimus ay dyan mu dédn iyud ikdkkagi a kona ten gaggamitan nen
magkukunwari hidi. Maglimus hidi ten sinagoga sakay ten karsada hidi tanni puriyan
hidi ni tolay. Kagiyan ku dikomoy a natanggap di dan en piremyu di.

3Nimangatad ka tilimus ay dyan mu déan ikdkkagi maski ten amigu mu.

4 Gamitan mu ti lihim en pdngngatdd mu, sakay en Ama a maketa ten maganda a
ginamet mu tilihim en mangatad dikomu ti piremyu.”

En Toldu Tungkul ten Pagdasal

5 “Ni magdasal kam ay dyan moy arigan en magkukunwari hidi. Gugustu di a
magdasal a magtakndg ten sinagoga sakay ten karsada hidi. Kagiyan ku dikomoy, a
tinanggap di dan en piremyu di.

6Kaya ni magdasal ka ay sumaddap ka ten kuwartu mu sakay isiradu mu en pintuwan.
Sakay magdasal kam ten Ama a awan ketan, sakay en Ama mu a maketa ten ginamet mu
tilihim en mangatad dikomu ti piremyu.

7“Ni magdasal kam ay dyan kam maggamit ti makpal a upos a awan ti kahulugan,
a kona ten gaggamitan nen Hentil hidi. Akala diyid ay sanigdn hidi nen Diyos gapu ten
kakpal nen kakkagiyan di.

8 Dyan moy hidi arigan. Tukoy dan nen Ama moy en kailangan moy bagu moy pa iyud
a agidan dikona.

9Kaya ni magdasal kam ay kona haddi:
‘Ama mi a ked dilanget,
sambaan nakuwan en ngaran mu.

10 Maghari ka nakuwan dikomi.

Masunud nakuwan en kaluuban mu tilutaiday a kona dilanget.

11 Atdenan mu kami nadid ti pagkain a aldew-aldew;

12 sakay patawadan mu kami ten kasalanan mi hidi, a kona ten pagpatawad mi ten
magkasala hidi dikomi.

13 Sakay dyan mu kami pabayan a matoksu, nan iligtas mu kami ten Madukas!
[Gapu kao mu en kahariyan, en kapangyariyan sakay kaluwalhatian a awan ti
katapusan! Amen.]

14 “Gapu ni patawadan moy en nagkasala hidi dikomoy, ay patawadan kam bi nen
Ama moy dilanget.

15 Peru ni awan moy patawaddn en agum, ay awan bi patawaddn nen Ama moy en
kasalanan moy hidi.”

En Toldu Tungkul ten Pagkuldsyon
16 “Ni magkuldsyon kam ay dyan moy ipeta en rupa moy a malungkut a kona ten
gaggamitan nen magkukunwari hidi. Awan hidi magayus ten sadili di tdnni matukuyan
nen agum a magkulasyon hidi. Kagiyan ku dikomoy, a tinanggap di dan en piremyu di.
17Kaya ni magkuldsyon ka ay magudemos ka sakay maglangis ka ten buuk mu,
18tanni awan mapansin nen tolay hidi a magkuldsyon ka. En Ama mu a awan mu ketan
i makatukoy laid ten ginamet mu ti lihim, sakay siya i mangataddid dikomu ti piremyu.”

En Kayamanan Dilanget
19 “Dyan kam magpuron ti kayamanan ti lutaiday, gapu tehud a magsida a insektu
sakay kalawang, sakay tehud a makasaddap a magtakaw.
20Nan magpuron kam ti kayamanan moy dilanget ta awan haud ti mangsida a insektu
sakay kalawang, sakay awan ti makasaddap a magtakaw.
21 Gapu ni ked hadya en kayamanan moy, ay ked bi haud en pusu moy.”

En Simbuwan nen Bdggi
(Lu. 11:34-36)
22 “En mata en pinakasimbuwan nen bdggi. Ni malinaw en pangileng mu, ay
mademlagan en buu mu a baggi.
23 Peru ni madikldm en pangileng mu, ay maputat ti kadikldmman en buu mu a baggi.
Sakay ni en demlag mu ay madiklam ay talaga a ked ka ten kadiklamman.”

Diyos oni Kayamanan
(Lu. 16:13;12:22-31)

24“Awan ti alipin a makapagserbi ti sabay ten duwwa a amu, gapu kaiyamutan na en
essa sakay mahalan na en essa, magtapat siya ten essa sakay awan siya magin tapat ten
kaduwwa. Awan kam maari a magserbi ti sabay ten Diyos sakay ten kayamanan.

25 “Kaya kagiyan ku dikomoy, dyan kam mabalisa tungkul ten kandn moy sakay
mainom tanni mabiyag kam oni tungkul ten ibadu moy ten baggi moy. Awan beman
mas mahalaga en biyag nan en pagkain, sakay en baggi nan en badu?

26Jlingdn moy en ibun hidi. Awan hidi magmula oni magani oni magpuron ti pagkain
ten budega di, peru pakanan hidi nen Ama moy dilanget. Awan beman a mas mahalaga

kam nan en ibun hidi? _ ) ) o
27 Deya dikomoy i makapangpaatakdugid ten biyag na ti maski ni essa a odas ten

pamamag-itan nen pagbabalisa na?

28 “Sakay bakin mabalisa kam tungkul ti badu? Isipdn moy dalla ni konya a magtubu
en bulaklak hidi ten kaparangan, awan hidi magtarabahu oni maggamet ti badu.

29 Peru kagiyan ku dikomoy, a maski ti Solomon a tunay ti yaman ay awan nakapag-
badu ti kaparehu ti ganda nen essa ten bulaklak hidi.

30 Ni en lamon hidi ten parang, a biyag nadid sakay ten kailawan ay tutudan ay
baduwan nen Diyos, sikam pa beman? Anya dan ben ti kabadit en pannampalataya moy
ten Diyos!

31“Kaya dyan kam mabalisa tungkul ten makan, mainom oni mesulot moy.

32 Gapu hidi iyad a bagay en kakkabalisaan nen Hentil hidi. Tukoy nen Ama moy
dilanget a kailangan moy i atananid a hidi iyad a bagay.

33 Peru higit ten atanan ay pagsikapan moy a paghariyan kam nen Diyos sakay
mabiyag a ayun ten kaluuban na sakay iyatadd na dikomoy en atanan nen kailangan
moy.

34“Kaya dyan moy kabalisaan en para ten kailawan, gapu en kailawan ay tehud dan
a sadili a kabalisaan. Dyan moy dan dagdagan pa en problema moy kada aldew.”

7

En Toldu Tungkul ten Pdghatul
(Lu. 6:37-38,41-42)
1“Dyan moy hatulan en agum tanni awan kam bi hatulan nen Diyos.
2 Gapu hatulan kam nen Diyos ayun ten paghatul moy ten agum, sakay pagsukatan bi
nen Diyos para dikomoy en ginamit moy ten agum.
3Bakin bardangngan mu en puleng nen kapatkaka mu, samantala awan mu mabarang
i gaturosuwen a puleng ti mata muwen?

4Konya mu a makagi ten kapatkaka mu a, ‘Karon had ta ibutan ku i puleng muwen,”
samantala gaturosu labi i puleng muwen?

5 Siko a magkukunwari! Ibutan mu pa i gaturosuwen a puleng mu tanni luminaw
pangileng muwen sakay makatulung ka a mangibut ten puleng nen kapatkaka mu.

6“Dyan moy iyatdd ten asu hidi en banal a bagay, bakay kattapos ay waringan di kam
sakay kagatan. Dyan moy iyatad ten babuy en perlas moy hidi gapu pagyudakan di la
lyan.”

Magagid, Magaryok sakay Tumoktok
(Lu. 11:9-13)

7Nimagagid kam ay atdddan kam; ni magaryok kam ay maketa kam; ni tumoktok kam
ay mabukasan kam.

8 Gapu en atanan a magagid ay atdenan; en atanan a magaryok ay maketa; sakay
atanan a tumoktok ay mabukasan.

9 Atdddan moy beman ti batu en anak moy ni magagid ti tinapay?

10 Oni atdddan moy beman siya ti biklat ni magagid ti ikan?

11 Ni sikam a makasalanan hidi ay tukoy moy a mangatad ti magkaganda hidi a bagay
ten anak moy hidi, ay mas lalu dan en Ama moy a ked dilanget. Atdenan na ti magkaganda
a bagay en deyaman a magagid dikona.

12 “Gamitdn moy ten agum en gustu moy a gamitan di dikomoy. Iydd en kahulugan
nen Kautusan sakay en intoldu nen propeta hidi.”

En Mapiit a Pintuwan
(Lu. 13:24)
13 “Sumdaddap kam ten mapiit a pintuwan. Gapu malawa en pintuwan sakay mala-
bang en dilan a patamu ten kapahamakan, sakay haud paglakadanid nen kakpalan.
14 Peru mapiit en pintuwan sakay makitid en dilan a tamu ten biyag, sakay sasangan
la en maglakad haud.”

Matenggi Moy hidi ten Gamet Di
(Lu. 6:43-44)
15“Magingat kam ten awan hidi tatarudan a propeta. Umangay hidi dikomoy a kumaén
a tupa, peru tatarudanid ay mdagkatapang hidi a asu ti talon.
16 Matenggi moy hidi ten pamamag-itan nen gamet di hidi. Maari beman a maghunga
ti ubas oni igos en masaet a dawag?
17En maganda a kayu ay maghunga ti maganda peru en madukas a kayu ay magbunga

ti madukas. )
18 Awan makapagbunga ti madukas en maganda a kayu sakay awan makapagbhunga

ti maganda en madukas a kayu.

19En bawat ponan a awan magbunga ti maganda ay pukanan sakay ibut ten apoy.

20 Kaya matenggi en awan hidi tatarudan a propeta ten pamamag-itan nen gamet di
hidi.”

Awan Takam Matenggi
(Lu. 13:25-27)

21“Awan atanan a mangdulaw dikoku ti, ‘Panginoon, Panginoon,” ay makasaddap ten
kahariyan nen Diyos, nan en atanan la nen sumunud ten kaluuban nen Ama ku a ked
dilanget.”

22 Kdddemat nen Aldew nen Pdghatul ay makpal a magkagi dikoku a, ‘Panginoon,
nagpahayag kami ti mensahi a gubwat ten Diyos, sakay nagpalayas kami ti dimonyo
ten pamamag-itan nen ngaran mu, sakay naggamet kami ti himala ten pamamag-itan
nen ngaran mu.’



MATEO 7:23 12 MATEO 8:11

23 Peru itdbbig kuwid dikodi ay, ‘Awan takam matenggi, umadeyu kam dikoku, sikam

a maggamet hidi ti madukas.

En Duwwa a Mdggamet ti Bilay
(Lu. 6:47-49)
24“Kaya ni deyaman en mdgsanig sakay sumunud ten upos ku hidi ay kona ten essa a
matalinu a tolay a nagpatakndg ti bilay a nepundasyon ti batu.
25 Maski ni maguden ti mabegsdk, dumikdl en dinom sakay bumugsu en mabegsak a
paras ay awan marabba gapu nakapundasyon ten batu.
26 Peru ni deyaman en mdgsanig ten upos ku sakay awan na iyud sunudan ay kona ten
essa a tolay a mangmang a nagpataknag ti bilay ten baybay.
27 Nadid naguden ti mabegsak, dummikal en dinom, sakay bummugsu en mabegsak
a paras. En bilay ay minatumba sakay tulos a narabba.”

En Kapangyariyan ni Jesus
28 Minagtaka en tolay hidi dikona a nasanig di en pagtoldu ni Jesus.

29 Gapu en pagtoldu na ay tehud a kapangyariyan, bakan a kona ten tagapagtoldu hidi
nen Kautusan.

8

Pinagpiyya ni Jesus en Kinetong
(Mc. 1:40-45; Lu. 5:12-16)
1 Dikona a nakadagson dan ti Jesus ten bukid ay inunud siya nen tunay ti kakpal a
tolay.
2Ummadeni dikona en essa a tolay a kinetong, lummuhud siya ten atubengan ni Jesus
sakay kinagi na, “Panginoon ni gustuwan mu ay mapagpiyyaak mu sakay mapagin-
malinis.”
3Tinawidan siya ni Jesus sakay kinagi na, “Uhu, gustu ku a magpiyya ka sakay magin
malinis.” Nagpiyya sakay linuminis a pagdaka en kinetong.
4 Sakay kinagi ni Jesus dikona, “Dyan mu iyad kagiydn maski ni kdndeya. Kadmudan,
angay ka paileng ten padi hidi. Kattapos ay magalay ka ayun ten inyutus ni Moises,
bilang patunay ten tolay hidi a nagpiyya ka dan sakay malinis.”

En Pdgpapiyya ni Jesus ten Katulung nen Kapitan a Romano
(Lu. 7:1-10)

> Nadid, ten dikona a nakademat ti Jesus ten banuwan a Capernaum ay ummadeni
dikona en kapitan nen sundalu hidi a Romano sakay nakkekagbi dikona.

6 Kinagi na, “Panginoon en katulung ku ay tehud a saket, ked siya dibilay a awan
makaarikad sakay mahirapan ti hustu.”

7Tummadbbig ti Jesus, “Sigi angay ku siya pagpiyyaan.”

8 Peru tummabbig en kapitan, “Panginoon, awandk karapatdapat a angayan mu pa ten
bilay ku. Basta kagiyan mu la ay magpiyya dan iyud en katulung ku.

9 Gapu maski sikdn ay tehud a mas mataas a upisyal a magutus dikoku sakay sikan ay
magutusak bi ten sundalu hidi a sakup ku. Nikagiyan ku ten sundalu ku a essa a, ‘Angay
kahaud!” ay angay siya. Nikagiyan ku bi ten essa a, ‘Karon had!” ay umadeni siya. Sakay
ni utusan ku en alipin ku a, ‘Gamitan mu iyan!” ay gamitan na iyud.”

10 Nadid ten dikona a masanig iyud ni Jesus ay nagtaka siya sakay kinagi na ten tolay
hidi aumunonud dikona, “Kagiyan ku dikomoy, a awanak palla naketa ti Israelita a kona
ti kadikal ti pannampalataya naen.

11 Kagiyan ku dikomoy, a makpal a dumemat a gubwat ti sikatan sakay ti sardmman
ten handaan a kaguman de Abraham, Isaac sakay ti Jacob ten kahariyan dilanget.



MATEO 8:12 13 MATEO 8:29

12 Peru makpal ten tolay hidi a kaguman nakuwan ten kahariyan en ibut ten
kadikldmman. Magsasangitdn hidi haud sakay magpdakraw gapu ten hirap a mabati di.

13 Sakay kinagi ni Jesus ten kapitan, “Umuli ka ddn mangyari en agiddn mu ayun ten
pannampalataya mu.” Ti odasid a iyud ay nagpiyya ngani en katulung na.

Makpal a Pinagpiyya ti Jesus
(Mc. 1:29-34; Lu. 4:38-41)
14 Nadid, ummangay ti Jesus ten bilay ni Pedro, netan na haud en babbi a katugngan
ni Pedro a magkatdug gapu ten ladu na.
15 Tinawidan ni Jesus en lima nen babbi sakay pagdaka a nagpiyya. Ummikat siya
sakay sinerbiyan na ti Jesus.
16 Ti gibiyid aiyud ay inyangay nen tolay hidi kdnni Jesus en hinayup hidi. Ten essalaa
upos ay pinalakad ni Jesus en magkadukas hidi a ispiritu sakay pinagpiyya na en atanan

a tehud a saket. . o )
17Tyud ay nangyari tdnni matupad en kinagi ni propeta Isaias a,

“Inibutan na en kahinaan tam hidi,
sakay pinagpiyya na en saket tam hidi.”

En Kdssunud Kdnni Jesus
(Lu. 9:57-62)
18 Nadid, ten dikona a napansin ni Jesus a makpal a tolay ten palebut na ay kinagi na
ten disepulus na hidi a umarabes hidi ten dibelyu.
19 Peru bagu hidi a ummarabes ay tehud a ummadeni dikona a essa a tagapagtoldu
nen Kautusan sakay kinagi na, “Maistu, makkuyugdk dikomu maski ni hadya i angayan

muwid.”
20 Tummabbig ti Jesus, “En asu hidi ti talon ay tehud a pdgyanan sakay en ibun hidi ay

tehud a lobun. Peru en Anak nen Tolay ay awan ti matidugan oni maimangan.”

21 Sakay nagtanung bi dikona en essa ten disepulus na hidi, “Panginoon maari wad a
umuliyak pa tanni mepalabbang ku en ama ku?”

22 Peru tindbbig siya ni Jesus, “Mdakkuyug ka dan dikoku. Pabayan mu ddn a ildbbang
nen patay hidi en patay di.”

Pinaimang ni Jesus en Bagyu
(Mc. 4:35-41; Lu. 8:22-25)

23 Summakay ti Jesus ten abeng, kaguman na en disepulus na hidi.

24 Mentras a magarabes hidi ay tidug ti Jesus. Bigla a binumugsu en mabegsdk a paras
sakay ngari-ngari dan a taporan nen tagmak en abeng.

25 Kaya linukag siya nen disepulus na hidi sakay kinagi di, “Panginoon tulungan mu
kami. Umallad kitamon!” ]

26 Sakay kinagi na dikodi, “Bakin manteng kam? Anya dan ben ti kabadit en
pannampalataya moy!” Ummikat siya sakay sinaway na en pards ay ten tagmak, sakay
ginumanda en panahun.

27 Nagtaka hidi a atanan, sakay kinagi di, “Anya wad iyad a kalasi ni tolay? Maski parés
sakay tagmak ay sumunud dikona!”

Pinagpiyya ni Jesus en Duwwa a Ldllaki a Hinayup
(Mc. 5:1-20; Lu. 8:26-39)

28 Dikona nakademat ti Jesus ten dibelyu, ten lugar nen taga-Gadara hidi ay tinaghu
siya nen duwwa a lallaki a hinayup. Magyan hidi ten paglabbangngan. Magkatapang hidi
kaya awan ti deyaman a makatalib haud.

29 Bigla a nagpdkrawan en duwwa a lallaki, “Anya i gustu muwid dikomi, siko a Anak
nen Diyos? Ummangay ka beman haddi tdnni parusaan mu kami dan maski ni awan
palla panahun?”

30 Nadid, makpal a babuy a ked ten adeni di a mamagsabbukan.

31 Nakkekagbi dikona en dimonyo hidi, “Ni palayasdn mu kami ay pasaddappan mu
kami ddlla ti babuyud hidi.”

32 Kinagi ni Jesus dikodi, “Sigi, kadmoy dédn haud.” Lummuwas ngani en dimonyo
hidi ten duwwa a lallaki sakay summaddap hidi ten kababuyan. Sakay en kababuyan
ay namagginanan ten pengpeng sakay summegbu hidi ten minalnu, sakay tulos hidi a
mindgkalimas.

33 Ginuminan en mdgbantay hidi ten kababuyan a tamu ten banuwan. Kaddemat di
haud, ay imbdbbareta di ten atanan en nangyari; pati en nangyari ten duwwa a hinayup.

34Ten dikona a matukuyan iyud nen katolayan ay lummuwas hidi ten banuwan tanni
tagbuwan di ti Jesus. Sakay ten dikona a ketan di siya ay nakkekagbi hidi a lumakad siya
ten lugar di.

9

Pinagpiyya ni Jesus en Lupug
(Mc. 2:1-12; Lu. 5:17-26)

1Kaya summakay ti Jesus ten abeng sakay ummarabes ten dibelyu, sakay tummulos
siya ten sadili na a banuwan.

2Kaddemat di haud ay tehud a sangan a tolay a ndng-angay kdnni Jesus ti essa a lupug
a magkatdug ten pagkatdugan na. Dikona a ketan ni Jesus ni sakonya ti kadikal en
pannampalataya di ay kinagi na ten tolay a lupug, “Anak, begsdkkan mu i isip muwen!
Gapu pinatawad dan en kasalanan mu hidi.”

3Nadid, tehud a sangan a tagapagtoldu nen Kautusan a ked haud sakay kinagi di ten
sadili di, “Awan ti galang ten Diyos i tolayid a iyan!”

4 Peru tukoy ni Jesus en ked ten isip di kaya kinagi na dikodi, “Bakin magisip kam ti
kona haan?

5 Anya beman i mas alistuwid a kagiydn, ‘pinatawad ddn en kasalanan mu,” oni en
kagiyan a, ‘tumakndag ka sakay maglakad ka?’

6 Patunayan ku dikomoy a en Anak nen Tolay ay tehud a kapangyariyan a mag-
patawad ti kasalanan ti lutaiday, sakay kinagi na ten tolay a lupug, “Tumaknag ka,
tawiddn mu i pagkatdugan muwen sakay umuli ka dan.”

7Pagdaka a tummakndg en lupug sakay ummuli.

8 Ten dikona a ketan iyud nen tolay hidi ay nedntingan hidi sakay nagpuri hidi ten
Diyos a nangatad ten tolay hidi ti konahud a kapangyariyan.

Dinulaw ni Jesus ti Mateo
(Mc. 2:13-17; Lu. 5:27-32)

9 Nadid, dikona a lummakad ti Jesus haud ay netan na ti Mateo a maggetnud ten
pagsingeran ti buwes. Kinagi dikona ni Jesus, “Makkuyug ka dikoku a magin tagapagserbi
ku.” Kaya tummakndg ti Mateo sakay nakkuyug dikona.

10 Nadid mentras a kuman de Jesus sakay en disepulus na hidi ten bilay ni Mateo,
ay dummemat en magsinger hidi ti buwes sakay en makasalanan hidi, naksabay hidi a
kumman kanni Jesus.

11 Dikona ketan iyud nen Pariseo hidi ay tinanung di en disepulus hidi ni Jesus,
“Bakin maistu moyen ay makpaggatubeng a kuman ti magsingiren hidi ti buwes sakay ti

makasalananen hidi?” o . . o
12 Peru nasanig iyud ni Jesus kaya tindbbig na hidi, “En mangailangan ti maggamot ay

en tolay hidi a tehud a saket, bakan a en awan hidi ti saket.

13 Intendiyan moy i kahuluganid ni iddi: ‘Habag i gustu kuwid bakén a en alay moy.’
Gapu ummangayak haddi tdnni dulawan ku en makasalanan hidi, bakan a en matuwid
hidi.”

Tinanung ti Jesus Tungkul ten Pdgkuldsyon
(Mc. 2:18-22; Lu. 5:33-39)

14 Ummangay kdnni Jesus en disepulus hidi ni Juan a Mdgbinyag, sakay intanung di,
“Sikami sakay en Pariseo hidi ay magkuldsyon. Bakin i disepulus muwen hidi ay awan
magkulasyon?”

15 Tummabbig ti Jesus, “Maari beman a maglungkut en bisita hidi ten kasalan mentras
a kakaguman di en lallaki a kinasal? Ni dumemat en panahun a awan dan siya ay haud
palla hidi a magkulasyon.”

16 “Awan ti magappol ti bigu a risatu ten dati dan a damit, gapu ni kumarrdn en bigu a
risatu ay mabatak na en indppulan kaya lalu a lumawa en pisad nen damit.

17 Awan bi ti magasdk ti bigu a alak ten dati a padggasdkkan a gamet ti koblet ni hayup.
Ni konahud i mangyariyid ay pumaddek en dati a paggasakkan, mebulak en alak sakay
masida en paggasakkan. Nan en bigu a alak ay dapat a iyasak ten bigu a paggasakkan, tanni
parehu a magmalay.”

Biniyag a Ruway ni Jesus en Anak nen Pinunu sakay Pinagpiyya Na en Babbi
(Mc. 5:21-43; Lu. 8:40-56)

18 Nadid, mentras a makpagguron ti Jesus dikodi ay tehud a dummemat a essa a pinunu
nen Judio hidi. Lummuhud siya ten atubengan ni Jesus sakay kinagi na, “Kakkatay la nen
anak ku a babbi; peru ni makkuyug ka dikoku sakay itupu mu i lima muwen dikona ay
mabiyag siya a ruway.”

19 Kaya tummakndg ti Jesus sakay en disepulus na hidi sakay ndkkuyug hidi ten
pinunu.

20 Nadid ay tehud a ummunud dikodi a essa a babbi a sapulu ay ti duwwa dén a taon
a magdadigiydn. Ummadeni siya sakay tinawidan na en garayan nen badu ni Jesus.

21 Gapu kinagi nen babbi ten sadili na, “Matawidan ku la i badu naen ay magpiyyaak
dan.”

22 Lummingat ti Jesus sakay dikona a netan na siya ay kinagi na, “Anak begsakkan mu
11sip muwen, pinagpiyya ka nen padnnampalataya mu.” Ti odas biyid a iyud ay nagpiyya
en babbi.

23 Kaddemat ni Jesus ten bilay nen pinunu ay netan na en magtugtug hidi ti pangpatay
sakay en makpal a tolay a mamagsangetan.

24 Kinagi ni Jesus dikodi, “Lumuwas kam pa. Awan patay i anaken, tidug la siya!”
Dikona a makagi na iyud ay pindgtatawaan di siya.

25 Dikona a mapaluwas na dan en tolay hidi ay summadddap siya ten kuwartu, sakay
tinawidan na en lima nen anak sakay ummikat.

26 En bareta tungkul ti iyud a nangyari ay kummalat ti buuwid a iyud a lugar.”

Pinagpiyya ni Jesus en Duwwa a Burdk

27Nadid, kdllakad ni Jesus haud ay inunud siya nen duwwa a burdk a lallaki. Mentras
a ked hidi ten dilan ay impakraw di, “Anak ni David, kagbiyan mu kami pay!”

28 Dikona nakasaddap ddn ti Jesus ten bilay ay ummadeni dikona en duwwa a burak.
Tinanung hidi ni Jesus, “Manampalataya kam beman a mapagpiyya takam?” “Opo,
Panginoon!” tabbig nen duwwa a burak.

29 Tinawidan ni Jesus en mata di sakay kinagi na, “Magpiyya kam gapu ten
pannampalataya moy.”

30 Naketa ngani hidi. Sakay mahigpit hidi a binilin ni Jesus a dyan di iyud kagiyan
maski kandeya.

31Peru ten dikona lummakad dan hidi, ay imbdabbareta di ti lugarid a iyud en ginamet
ni Jesus dikodi.

Pinagpiyya ni Jesus en Bulol

32 Dikona palakad dan hidi ay inyangay di kanni Jesus en essa a bulol a hinayup.

33Pinalakad ni Jesus en dimonyo sakay pagdaka a nakapagupos en bulol. Minagtaka
en tolay hidi sakay kinagi di, “Maski ni nengkan ay awan palla ti nangyari a kona haad
ti Israeliday!”

34Peru kinagi nen Pariseo hidi, “En pinunu nen dimonyo hidi i nangataddid dikona ti
kapangyariyan a magpalayas ten dimonyo hidi.”

Nahabag ti Jesus ten Tolay hidi
35 Linebut ni Jesus en atanan a banuwan sakay baryu haud. Nagtoldu siya ten
sinagoga di sakay impangaral na ten sinagoga en Maganda a Bareta tungkul ten paghari
nen Diyos. Pinagpiyya na bi en atanan a tolay a tehud a saket.
36 Dikona a ketan ni Jesus en makpal a tolay, ay nahabag siya dikodi gapu mabalisa
hidi sakay awan hidi ti mapagagidan ti tulung, kuman hidi a tupa a awan ti magalaga.

37Kaya kinagi na ten disepulus na hidi, “Makpal dan a gapasan, peru sasangan la en
maggapas.

38Ipagdasal moy ten makakkao ten gapasan a mangpaangay siya ti makpal a maggapas.”

10

En Sapulu ay ti Duwwa a Apostol
(Mc. 3:13-19; Lu. 6:12-16)
1 Nadid ay dinulawan ni Jesus en disepulus na hidi sakay inatdddan na hidi ti
kapangyariyan a magpalayas ti magkadukas a ispiritu sakay magpapiyya ten tehud hidi

a saket.
2 Hidi iddi en ngaran nen sapulu ay ti duwwa a apostol: en purumeru ay ti Simon a

ngangngaranan a Pedro, sakay ti Andres a kapatkaka na, de Santiago ay ti Juan a anak ni
Zebedeo;

3 ti Felipe, ti Bartolome, ti Tomas, sakay ti Mateo a magsinger ti buwes; ti Santiago a
anak ni Alfeo, sakay ti Tadeo.

4Ti Simon a Makabanuwan sakay ti Judas Iscariote, a ndngtokyon kénni Jesus.

Inutusan ni Jesus en Sapulu ay ti Duwwa
(Mc. 6:7-13; Lu. 9:1-6)

5 Inutusan hidi ni Jesus sakay binilin na hidi ti kona haddi, “Dyan kam umangay ten
lugar nen Hentil hidi oni hddya man a banuwan nen Samaritano hidi.

6 Nan aryokan moy en ndgketawtaw hidi a tupa, ten tolay hidi nen Diyos ti Israel.

7Ipangaral moy dikodi a adeni ddn a dumemat en kahariyan dilanget.

8 Pagpiyyadn moy en tehud hidi a saket sakay biyagan moy en patay hidi. Pagpiyyaan
moy bi en kinetong hidi, sakay palayasan moy en dimonyo hidi. Nakatanggap kam ti
tulung a awan ti bayad. Kaya tumulung kam bi a awan ti bayad.

9Dyan kam magbalon ten lakad moy ti pilak, gintu, silber oni tangsu,

10 dyan kam bi magbalon ti paglewasan moy, riserba a sandalyas oni sarukud, gapu
en tarabahador ay karapatdapat a tumanggap ten bagay hidi a kabiyagan na.

11 “Hadyaman a banuwan oni baryu en angayan moy ay magaryok kam ti tolay a
karapatdapat a paktulusan, sakay tumulos kam haud hanggan a awan kam lumakad ti
lugarid a iyud.

12 Kassaddap moy ten bilay a tulusan moy ay kagiyan moy a, ‘Nakuwan ay maghari en
kapayapaan ti bilayid a iyad!

13 Ni awan maganda en pangtanggap dikomoy nen makdabbilay ay bawiyan moy en
pagbati moy a kapayapaan dikodi. Peru ni maganda en pangtanggap di dikomoy ay dyan
moy dan bawiyan.

14 Peru ni awan kam tanggapdan oni sanigan nen tolay hidi ten essa a bilay oni
banuwan ay lumakad kam sakay ipagpag moy en alikabuk ten babasset moy.

15Kagiyan ku dikomoy, a ten Aldew nen Pdghatul ay mas maddggi en parusa nen tolay
hidi a awan nangtanggap dikomoy ti banuwanid a iyud nan ten parusa a dinanas nen
taga-Sodoma sakay nen taga-Gomorra hidi.

En Pademat hidi a Paggusig
(Mc. 13:9-13; Lu. 12:12-17)

16 “Tandaan moy: utusan takam a kumaén a tupa ten ditdngnga nen asu hidi ti talon.
Kaya magin matalinu kam a kona ten biklat sakay magin maamu a kona ten kalapati.

17Magingat kam gapu tehud a mangdikap dikomoy sakay ikasu di kam, sakay haplitan
di kam ten sinagoga di hidi.

18 Gapu dikoku ay ikasu di kam ten gubernador hidi sakay ten hari hidi tanni
magpatunay kam dikodi sakay ten Hentil hidi ten Maganda a Bareta.

19Ti odasid a iyud ay dyan kam mabalisa ni dnya kagiyan moyid, oni ni konya kam a
magpatunay. Gapu ipagkaluub dikomoy ni dnya i dapat moyid a kagiyan.

20 Gapu bakan a sikam en magupos nan en Ispiritu nen Ama moy ten pamamag-itan
moy.

21 “Ttokyon nen kapatkaka na en sadili na a kapatkaka tdnni pabunu, kona bi hud
gamitannid ten ama ten anak na; sakay labanan nen anak hidi en daddikal di hidi sakay
pabunu di hidi.

22 Kaiyamutan kam nen atanan gapu ten pagsunud moy dikoku. Peru en manatili a
matapat dikoku hanggan ten katapusan ay maligtas.

23 Ni usigan di kam ten essa a banuwan ay guminan kam ten kadeni na a banuwan.
Tandaan moy, “Awan moy palla naangayan en atanan a banuwan ti Israel ay dumemat
dan en Anak nen Tolay.”

24 “Awan ti disepulus a mas mataas nan en maistu na, sakay awan ti alipin a mas
mataas ten amu na. . . o
25 Dapat a masiyaan en disepulus a magkakona ten maistu na, sakay en alipin a

magkakona ten amu na. Ni en ama ay nginaranan di a Beelzebul, ay lalu di a laitan
en kabilay na hidi.”

En Dapat a Kantingan
(Lu. 12:2-7)

26 “Kaya dyan kam manteng dikodi. Atanan a netagu ay meluwas sakay atanan a
sekretu ay matukuyan.

27 En kagiyan ku dikomoy ten kadiklamman ay ikagi moy a ruway ten demlag. Sakay
en nasanig moy a anasas ay ipakraw moy ten matolay a lugar.

28 Dyan moy kantingan en makabunu hidi ten bdggi peru awan makabunu ten
kaluluwa. Nan en dapat moy a kantingan ay en Diyos a makabunu ten baggi sakay ten
kaluluwa ti impiyerno.

29 Awan beman en duwwa a dignds ay tunay la ti kamuraan ni ilaku? Konapamanhud
ay awan hidi matay ni awan kaluuban nen Ama moy.

30 Maski sikam, tukoy nen Diyos ni sangan bilangid ni buuk moyen.

31Kaya dyan kam manteng gapu mas mahalaga kam nan en digndas hidi.”

En Kattenggi kdnni Cristo
(Lu. 12:8-9)
32“Ni deyaman en mangtenggi dikoku ten atubengan nen katolayan ay tenggiyan ku
bi ten atubengan nen Ama ku dilanget.
33Peru ni deyaman en mangkasaniki dikoku ten atubengan nen katolayan ay, ikasaniki
ku bi ten atubengan nen Ama ku a ked dilanget.”

Bakan a Kapayapaan nan Ispada
(Lu. 12:51-53; 14:26-27)
34“Dyan moy isipdn aummangayak haddi tdnni magtawid ti kapayapaan; nan umman-
gayak haddi tdnni magtawid ti ispada bakan a kapayapaan.
35 Ummangayak haddi tanni paglabandn en anak a lallaki sakay en ama na, sakay en
anak a babbi sakay en ina, sakay en magkatugngan a babbi.
36 Sakay en magin kadima nen essa a tolay ay en sadili na dan a kabilay.”
37“Ni deyaman en mangmahal ten ama na oni ten ina na ti mas higit dikoku ay awan
karapatdapat dikoku. Sakay en mangmahal ten anak na ti mas higit dikoku ay awan
karapatdapat dikoku.
38 Sakay ni deyaman en awan mangbdklay ten kudus na sakay sumunud dikoku ay
awan karapatdapat dikoku.
39Ni deyaman en magingat ten biyag na ay mawanan ti biyag. Peru en mawanan ti
biyag alang-alang dikoku ay siya en magkahud ti biyag.”

En Piremyu hidi a Gubwat ten Diyos
(Mc. 9:41)

40 “Ni deyaman en mangtanggap dikomoy ay sikdn tinanggap diyid. Sakay en
mangtanggap dikoku ay en nangutus dikoku i tinanggap diyid.

41 Nideyaman en mangtanggap ten essa a propeta gapu siya ay propeta ay makatang-
gap ti piremyu a nelaan para ten essa a propeta. Sakay ni deyaman en mangtanggap
ten tolay a matuwid gapu siya ay matuwid ay makatanggap ti piremyu a nelaan para
ten matuwid a tolay.

42 Kagiyan ku dikomoy, a ni deyaman en mangatdad ti maski essa a basu a malamig
a dinom ten essa ti hidi iyadd a magkababa a tolay gapu disepulus ku hidi, ay siguradu a
makatanggap ti piremyu a gubwat ten Diyos.”

11

En Inutusan hidi ni Juan a Mdgbinyag
(Lu. 7:18-35)

1Nadid, kattapos ni Jesus a magbilin ten sapulu ay ti duwwa a disepulus ay lummakad
siya tdnni magtoldu sakay mangaral bi ten banuwan hidi haud.

2Ti Juan a Mdagbinyag ay nakapiresu ti panahunid a iyud. Nabareta na en gaggamitdn
hidi ni Cristo, kaya inutusan na en sangan ten disepulus na hidi

3 tdnni magtanung, “Siko beman en doraydn mi a dumemadt, oni maguray kami pa ti
agum?”

4 Tummabbig ti Jesus, “Sumoli kam kanni Juan sakay kagiyan moy dikona en nasanig
moy sakay en netan moy.

5 Naketa en burdk hidi, sakay nakapaglakad dan en pilay hidi. Nagpiyya en kinetong
hidi, sakay makasanig dan en bangngag hidi. Nabiyag en patay hidi sakay en Maganda
a Bareta ay netoldu dan ten magkahirap hidi a tolay.

6 Pinagpala en tolay hidi a awan magduda dikoku!

7 Nadid ten kallakad nen disepulus hidi ni Juan ay kinagi ni Jesus ten tolay hidi en
tungkul kdnni Juan, “Anya beman en asaan moy a ketan ten dikona a ummangay kam
ten kaparangan? Essa beman a waget ni kugun a idappay-dappay ni paras?

8 Anya beman a talaga i gustu moyid a ketan? Para maketa la ti tolay a magbadu ti
mahal? En magbadu ten kona hidi haud ay ketan ten palasyu hidi nen hari.

9 Anya beman a talaga i gustu moyid a ketan? Awan beman gustu moy a maketa ti
propeta? Tama kam, peru ti Juan ay mas higit pa nan ten essa a propeta.

10 Ti Juan en kinagi nen Kasulatan a, ‘Tehuddk a inutusan a mdgdipalongu dikomu;
ihanda na en paglakadan mu.’

11 Tandaan moy, mas mataas ti Juan nan ten deyaman a tolay a neenak ti munduwi-
day. Peru en kababaan ten kahariyan dilanget ay mas mataas nan ti Juan.

12Sapul dikona mangaral ti Juan a Mdgbinyag a hanggan nadid, en kahariyan dilanget
ay pilit a sdddappan nen tolay hidi a marahas.

13 Gapu bagu a dummemat ti Juan, en propeta hidi sakay en Kasulatan ni Moises en
nagpahayag tungkul ten kahariyan.

14 Ni maniwala kam ti iyadd a pahayag, ay ti Juan ddn ngani en Elias a impangaku a
dumemat.

15 Mégsanig en tehud a pagsanig.

16 “Hadya ku a iparehu en tolay hidi nadid a panahun? Kumdn hidi a en anak hidi a
maggetnud ten karsada a magdadulawan ten kaayam di.

17 “Tinugtugan mi kam ti plauta, peru awan kam nagsayaw! Nagpatugtug kami ti
pangluksa peru awan kam naglungkut!’

18 Gapu netan di ti Juan a magkuldsyon sakay awan uminom ti alak, sakay en kagi di
ay, ‘Hinayup i tolayen!’

19 Netan di bi en Anak nen Tolay a kuman sakay uminom, sakay kinagi di bi, ‘Illingan
moy i tolayen! Maunas, lasinggeru, sakay amigu nen magsinger hidi ti buwes sakay
makasalanan. Konapamanhud, en karunungan nen Diyos ay mapatunayan a tama ten
pamamag-itan nen gamet na hidi.”

Babala ten Banuwan hidi a Awan Magsisi
(Lu. 10:13-15)

20 Kattapos ay pinagkagiyan ni Jesus en banuwan hidi a naketa ten makpal a himala a
ginamet na haud gapu awan hidi nagsisi sakay ummadag ten kasalanan di hidi.

21 Kinagi na, “Kakakagbi kam a taga-Corazin hidi! Kakakaghi kam a taga-Bethsaida
hidi! Gapu ni ginamet ti Tiro sakay Sidon en himala hidi a ginamet haan dikomoy, ay
nalay dan nakuwan hidi a nagbadu ti kostal sakay naggetnud ten abu bilang tanda nen
pagsisi di.”

22 Kagiyan ku dikomoy a ten Aldew nen Paghatul ay mas maddggi en parusa moy nan
ten parusa a madanas nen taga-Tiro hidi sakay taga-Sidon hidi.

23 Sakay sikam a taga-Capernaum hidi gustu moy a itaas en sadili moy a hanggan
dilanget peru mebagsak kam a hanggan ten patay hidi! Gapu ni ti Sodoma a nangyari
en ginamet ku hidi a himala hadn nakuwan ay ked palla i banuwanid a iyud a hanggan

nadid.
24 Kagiyan ku dikomoy a ten Aldew nen Pdghatul ay mas maddaggi en parusa dikomoy

nan ten taga-Sodoma hidi.

Umadeni Kam Dikoku sakay Umimang
(Lu. 10:21-22)

25 Ti panahunid a iyud ay kinagi ni Jesus, “Ama, Panginoon nen langet ay ten luta,
magpasalamatak dikomu gapu inlihim mu i bagayid a hidi iyad ten magkarunung sakay
magkatalinu, sakay impahayag mu ten tolay hidi a en kaluuban di ay kuman a anak.

26 Opo, Ama gapu iyud en kagustuwan mu.”

27“Inyatad dan dikoku nen Ama en atanan a bagay. Awan ti makatenggi ten Anak nan
en Ama la, sakay awan ti makatenggi ten Ama nan en Anak la sakay en pinili hidi nen
Anak a pangpahayagan na.”

28 “Umadeni kam dikoku, atanan moy a mahirapan dén sakay maddggiyan ten karga
moy, ta paimangan takam.

29 Magpasakup kam sakay magadal dikoku. Gapu mabaitdk sakay mapagpakum-
babaak sakay makaimang en kaluluwa moy.

30 Gapu alistu a sunudan en utus ku hidi sakay magaan la en pagamet ku hidi.

12

En Tanung Tungkul ten Aldew nen Kdimang
(Mc. 2:23-28; Lu. 6:1-5)

1Nadid ten essa a Aldew nen Kdimang, ay nagtalib de Jesus sakay en disepulus na hidi
ten katriguwan. En disepulus na hidi ay minagaldp kaya nagkadtor hidi ti trigo sakay
nagkassel hidi.

2Ten dikona a ketan hidi nen sangan a Pariseo hidi ay kinagi di kdnni Jesus, “Ilingan
mu i gagamitdn ni disepulus muwen hidi. Mahigpit iydn a bawal ten Kautusan ten
Aldew nen Kaimang!”

3Tummabbig ti Jesus, “Awan moy beman nabasa en ginamet ni David dikona nagalap
siya sakay en kaguman na hidi?”

4 Summadddp siya ten bilay nen Diyos sakay kumman ten tinapay a alay sakay
pinakan na bi en kaguman na hidi. Labag ten Kautusan en ginamet di gapu en padi
la hidi i maariyid a kuman ti iyud.

5 Sakay awan moy palla beman nabasa ten Kautusan a en padi hidi ay magtarabahu
ten Templo maski ni Aldew nen Kaimang? Labag iyad ten Kautusan, peru awan hidi
nagkasala.

6 Kagiyan ku dikomoy, a tehud haddi a mas dakila nan en Templo.

7Nimaintendiyan moy nakuwan la i kahuluganid ni iddi, ‘Habag gustu kuwid, bakan
a en alay moy,” ay awan moy nakuwan hinatulan en awan hidi ti kasalanan.

8 Gapu en Anak nen Tolay ay Panginoon nen Aldew nen Kdimang.”

En Lallaki a awan Makaarikad en Essa na a Lima
(Mc. 3:1-6; Lu. 6:6-11)
9 Kattapos ay lummakad ti Jesus sakay ummangay siya ten sinagoga.
10Tehud haud a essa aldllaki a en essa na a lima ay awan makaarikad. Tehud bihaud a
sangan a tolay a magaryok ti pagkakataun a mabintang di ti Jesus. Tinanung di ti Jesus,
“Maari beman ten Kautusan a magpapiyya ten Aldew nen Kaimang?”
11 Tummadbbig ti Jesus, “Ni mara essa dikomoy ay tehud a tupa a matdpduk ten bal-ung
ten Aldew nen Kdimang, awan moy beman iyud iyawas?
12Mas mahalaga en essa a tolay nan en essa a tupa! Kaya awan labag ten Kautusan a
maggamet ti maganda ten Aldew nen Kaimang.”
13 Kattapos ay kinagi na ten lallaki, “Iyolnat mu i lima muwen.” Inyolnat ngani nen
lallaki en lima na sakay nagpiyya siya.
14 Peru en sangan ten Pariseo hidi a ked haud ay lummakad sakay nagplanu hidi ni
konya di a pabunu ti Jesus.

En Tagapagserbi hidi a Pinili nen Diyos
15 Nadid, ten dikona a matukuyan ni Jesus en planu di ay lummakad siya. Makpal a
tolay en ummunud dikona sakay pinagpiyya na en atanan a tehud hidi a saket.
16 Peru mahigpit na hidi a binilinan a dyan di ibareta en tungkul dikona.
17 Nangyari iyud tdnni matupad en kinagi nen Diyos ten pamamag-itan ni propeta
Isaias a,
18 “Ked haddi en pinili ku a magserbi dikoku.
Mahal ku siya, sakay masayaak a tarud dikona.
Iyatad ku dikona en Ispiritu ku,
sakay siya en magpatupad ti katarungan ten bansa hidi.
19 Awan siya mdakpagtalu oni makdima,
oni magboses ten kakarsada hidi.

20 Awan na paghirapdn en mégkahina hidi a tolay,
sakay mabait siya ten awan hidi ti pag-asa,
hanggan a magtagumpay en katarungan.
21Sakay magtiwala en atanan a tolay dikona.”

TiJesus sakay ti Beelzebul
(Mc. 3:20-30; Lu. 11:14-23)

22 Kattapos ay inyangay nen tolay hidi kanni Jesus en lallaki a burdk sakay bulol gapu
hinayup. Pinagpiyya siya ni Jesus kaya nakapagupos sakay naketa dan.

23 Kaya nagtaka en makpal a tolay sakay namagtanungan hidi, “Siya dan wdad en
dorayan tam a Anak ni David?”

24 Ten dikona a masanig iyud nen Pariseo hidi ay kinagi di, “Makapagpalayas ti
dimonyo i tolayid a iyan gapu ti Beelzebul a pinunu nen dimonyo hidi i nangataddid
dikona ti kapangyariyan.”

25 Peru tukoy ni Jesus en ked ten isip di kaya kinagi na dikodi, “En essa a bansa a
mahati-hati sakay maglaban-laban ay bumagsak. Sakay en banuwan oni pamilya a
maglaban-laban ay mawasak.

26 Ni palayasan ni Satanas ti Satanas ay di kalabandn na en sadili na! Konya na nadid
a mapanatili en kahariyan na?

27 Ni makapagpalayasdk ti dimonyo ten pamamag-itan ni Beelzebul, deya nadid en
nangatad ti kapangyariyan ten tagasunud moy hidi a makagamet ti konahud? Kaya hidi
dan bi en magpatunay a talaga a liwat kam!

28 Peru ni en Ispiritu nen Diyos en nangatad dikoku ti kapangyariyan a makapag-
palayas ti dimonyo, ay siya iyad katunayanid a dummemat dan dikomoy en paghari nen
Diyos.”

29 “Konya a masaddap sakay mapagtakawan en bilay nen essa a mabegsak a tolay ni
awan siya punguwan? Ni mapungu dan ay maari dan a mapagtakawan en bilay na.

30Ni deyaman en awan kumampi dikoku ay kontra dikoku. Sakay en awan tumulung
dikoku a magipun ten tolay hidi, ay magkalat ti tolay.

31Kagiyan ku dikomoy, a mapatawad en atanan a kasalanan maski en paglapastangan
ten Diyos, peru en paglapastangan ten Banal a Ispiritu ay awan dan mapatawad.

32 Ni deyaman en magupos kontra ten Anak nen Tolay ay mapatawad, peru en
magupos kontra ten Banal Ispiritu ay awan mapatawad maski nadid a panahun oni ten
panahun a dumemat.

Matenggi en Kayu ten Pamamag-itan nen Bunga Na
(Lu. 6:43-45)
33“Ni maganda en ponan nen kayu ay maganda bi en bunga na. Peru ni madukds en
ponan nen kayu ay madukas bi en bunga na. Gapu matukuyan en kayu ten pamamag-
itan nen bunga na.
34 Sikam a lahi hidi ni biklat! Konya kam a makapagupos ti maganda a bagay ni

magkadukds kam a tolay? Gapu ni anya en ked ten pusu moy ay iyud labi en lumuwas
ten ngusu moy.

35En maganda a tolay ay makapagupos ti maganda gapu maganda en lasan nen pusu
na. Madukas en kagiyan nen essa a tolay gapu madukas en lasan nen pusu na.

36 “Tandaan moy, ten Aldew nen Pdghatul ay tdbbigan nen tolay en bawat upos a awan
ti seserbi a kinagi na.

37 Gapu mahatulan kam oni maligtas kam ayun ten kinagi moy.”

Inaryokan di ti Jesus ti Himala
(Mc. 8:11-12; Lu. 11:29-32)

38 Nadid en sangan ten tagapagtoldu hidi nen Kautusan sakay en Pariseo hidi ay
ummadeni kanni Jesus sakay kinagi di dikona, “Maistu, mdangpeta ka pay dikomi ti

himala.”
39 Tummadbbig ti Jesus, “Sikam a lahi ni magkadukds a tolay! Magaryok kam ti himala

peru awan ti ipeta dikomoy maliban ten nangyari kanni propeta a Jonas.

40 Ni konya a ti Jonas ay ndgyan ti tallu aldew ay ti tallu a gibi ten tiyan nen tunay ti
kadikal a ikan, ay kona bi hud en Anak nen Tolay a magyan ti tallu a aldew ay ti tallu a
gibi ten disalad nen luta.

41 Ten Aldew nen Pdghatul ay tumakndg en taga-banuwan hidi a Ninive kontra ti
lahiyid a iyad, gapu nagsisi hidi kattapos a mangaral ti Jonas dikodi. Peru mas mataas
kanni Jonas en ked haddi nadid.

42Ti aldewid a iyud, ay tumakndg bi en Raina a gubwat ti Sheba kontra ti lahiyid a
iyad, gapu gubwat pa siya ten ontok ni munduwiday tanni sanigan na la en karunungan
ni Solomon, peru mas mataas kanni Solomon en ked haddi nadid.”

En Kdssoli nen Madukads a Ispiritu
(Lu. 11:24-26)

43 “Ni umibut en madukas a ispiritu ten baggi nen essa a tolay ay maglebut iyud ten
mamadi a lugar ta magaryok ti maimangan na. Ni awan siya ti ketan ay

44 kagiyan na, ‘Soliyak ten tolay a ginubwatan ku.” Ten kassoli na ay ketan na iyud a
awan ti lasan, malinis sakay maayus.

45 Kaya sumoli siya sakay mdangkuyug pa siya ti pittu a ispiritu a mas madukas pa
dikona. Sakay summadddap hidi a magyan haud. Kaya en magin kalagayan ni tolayid
a iyud ay mas madukas nan ten dati na a kalagayan. Kaya konahud i mangyariyid ti
lahiyiday hidi a magkadukas.”

En Ina sakay en Kdkkapatkaka ni Jesus
(Mc. 3:31-35; Lu. 8:19-21)
46 Mentras a mangaral ti Jesus ten katolayan ay dummemat en ina na sakay en
kakkapatkaka na. Maguray hidi ten luwas sakay gustu di siya a makauron.
47[Tehud a nagkagi dikona, “Ked ti luwason de ina mu ay ten kdkkapatkaka mu hidi, ta
gustu di ka a makauron.”]
48 Peru kinagi ni Jesus, “Deya beman i ina kuwid sakay i kdkkapatkaka kuwid hidi?”
49 Intoldu ni Jesus en disepulus na hidi sakay kinagi na, “Hidi iddi i ina kuwid sakay
kakkapatkaka ku hidi.
50 Gapu ni deyaman en sumadssunud ten kaluuban nen Ama ku a ked dilanget ay siya
en ina ku sakay kakkapatkaka ku.”

13

En Talinhaga Tungkul ten Mdgsabug
(Mc. 4:1-9; Lu. 8:4-8)
1Nadid, ti aldewid a iyud ay lummuwas ti Jesus ten bilay sakay angay siya ndggetnud
ten gilid nen minalnu.
2 Sakay pinalebutan siya nen tunay ti kakpal a tolay kaya summakay siya ten abeng.
Ummetnud siya sakay nagtoldu ten katolayan a magtaknag ten gilid nen minalnu.
3 Tinolduwan na hidi ti makpal a bagay ten pamamag-itan ni talinhaga, kinagi na,
“Tehud a essa a tolay a angay nagsabug.
4Ten pagsabug na ay tehud a bine a neragrag ten adeni nen dilan, dummemat en ibun
hidi sakay tinoktok di iyud.
5 Tehud bi a bine a neragrag ten luta a mabatu. Gapu malapes la en luta ay alistu a
nagtubu en bine.

6Peruten dikona a masinagan ti mahigpit ay minalanas, gapu madibabew la en gamot
na hidi.

7Tehud bi a bine a neragrag ten kasaetan; lummagu en kasaetan sakay nailongan en
bine a neragrag haud.

8 Peru en bine hidi neragrag ten matabi a luta ay nagbunga ti tdgdadatos a butil, tehud
a tdggi-annam a pulu, sakay tehud a tagtatallu a pulu a butil en bawat ohay.

9 Mdgsanig en tehud a pagsanig.”

En Paksa nen Talinhaga
(Mc. 4:10-12; Lu. 8:9-10)
10Ummadeni en disepulus hidi ni Jesus sakay tinanung di siya, “Bakin patalinhaga en
pagtoldu mu ti tolayen hidi?”
11 Tummabbig ti Jesus dikodi, “Ingkaluub dikomoy en karapatan a maintendiyan en
lihim tungkul ten kahariyan dilanget, peru awan iyad nepagkaluub dikodi.
12 Gapu en tehud ddn ay madatdenan pa, sakay sumagana. Peru en awan ay maski ni
sabadit a ked dikona ay alapan pa.
13 Kaya a patalinhaga ni magtolduwak dikodi ay gapu maski ni umileng hidi ay awan
hidi maketa sakay magsanig hidi peru awan hidi ti masanig oni maintendiyan.
14 Natupad ngani dikodi en kinagi ni propeta Isaias a,
Magsasanigdn kam man a magsasanigdn peru awan kam makaintendi,
Umileng kam man a umileng ay awan kam bi maketa.
15 Gapu nagin maktug ddn en ulu ni tolayiday hidi;
mahirap a makasanig en babangbang di,
sakay ingkdddam di en matamata di,
ni awan di ginamet iyud ay naketa dan nakuwan en matamata di,
nakasanig en babangbang di,
nakaintendi en iisip dji,
sakay nagsoli hidi dikoku,
sakay pinagpiyya ku hidi.’
16 “Peru sikam, ay pinagpala kam gapu en mata moy ay maketa sakay en bangbdng
moy ay makasanig!
17 Tandaan moy, makpal a propeta sakay matuwid a tolay en masor a maketa ten
ketan moy sakay masor a makasanig ten masanig moy, peru awan di iyud netan sakay
nasanig.”

En Paliwanag Tungkul ten Mdgsabug
(Mc. 4:13-20; Lu. 8:11-15)

18“Nadid ay sanigan moy en kahulugan nen talinhaga tungkul ten mdgsabug.

19 En mégsanig hidi ten mensahi tungkul ten pdghari nen Diyos peru awan na iyud
intendiyan ay kona ten bine hidi a neragrag ten adeni nen dilan. Dumemat en Madukas
sakay ibutan na ten isip di en mensahi a nasanig di.

20 “En neragrag ten luta a mabatu ay en tolay a nagsanig ten mensahi. Masaya siya
sakay pagdaka na iyud a tinanggap

21 peru awan tinumiim en mensahi ten pusu na. Awan nagnalay ay dummemat en
paghlrap sakay paggusig gapu ten mensahi, pagdaka na a inadaggan en pannampalataya

" “En bine hidi a neragrag ten kasaetan ay mdangpeta ten tolay hidi a nagsanig
ten mensahi peru gapu ten kakkabalisa ten makpal a bagay sakay ten kakkasor ten
kayamanan, ay nawanan ti lugar en mensahi ten pusu di kaya awan nagbunga.

23“En kaparehu nen bine hidi a neragrag ten matabi a luta ay en tolay hidi a nagsanig
sakay nangintendi ti mapiyya ten mensahi kaya nagbunga ti sagana, tehud a taggidatos,
tehud bi a tdggi-dnndm a pulu, sakay tehud bi a tagtatallu a pulu.”

En Talinhaga nen Kalamonan ten Kaparayan
24 Nangkagi pa ti Jesus dikodi ti essa a talinhaga. Kinagi na dikodi, “En kahariyan
dilanget ay kona ten essa a tolay a nagsabug ti maganda a bine ten uma na.
25 Essa a gibi, mentras a tidug en tolay hidi, ay dummemadt en kadima na, ndngsabug ti
madukas a lamon ten kaparayan, kattapos ay lummakad.
26 Ten dikona a tummubu en paray sakay nagbunga ay lummitaw bi en madukas a

lamon.
27Kaya ummadeni en utusan hidi nen makdakkao sakay kinagi di dikona, ‘Awan beman

amaganda a bine en insabug mu ten uma mu? Bakin malamon dan ben nadid?’

28 Tummabbig en makdkkao, ‘Essa a kadima i nanggamitid ti iydn. Sakay kinagi nen
utusan na hidi, ‘Gustu mu beman a bagutan mi dan en lamon hidi?’

29 Tummabbig siya, ‘Dyan moy, bakay pati paray ay mabagut moy.’

30 ‘Basta pabayan moy la hidi a parehu a lumagu hanggan ti sdkgapasid. Ti sdkgapasid
ay kagiyan ku ten maggapas hidi a ipunan di pa en kalamonan sakay badbaddan di sakay
tutudan. Sakay en paray hidi ay ipunan ten budega ku.””’

En Talinhaga Tungkul ten Bukdl nen Mustasa
(Mc. 4:30-32; Lu. 13:18-19)
31Nadid ay essa ddmman a talinhaga en kinagi ni Jesus dikodi, “En kahariyan dilanget
ay kona ten essa a bukal nen mustasa a immula nen essa a tolay ten uma na.
32Kabaditan iyad ti atanan a bukal, peru ni magtubu dan ay kadikallaniyad ten atanan
a mula. Dumikal iyad a kona ten kayu sakay maari a mapaglobunan nen ibun hidi en
pinge-pinget na.”

En Talinhaga Tungkul ten Pdgpaalsa
(Lu. 13:20-21)
33 Kinagi na dikodi en essa ddmman a talinhaga. “En kahariyan dilanget ay kona ten
pagpaalsa a inhalu nen essa a babbi ten tallu daddekal a takal a arina, kaya ummalsa en
minasa a arina.”

En Pdggamit ni Jesus ti Talinhaga
(Mc. 4:33-34)
34En atanan a kinagi ni Jesus ten tolay hidi ay purus a patalinhaga sakay awan siya ti
intoldu dikodi a bakan a patalinhaga.
35Kaya natupad en kinagi nen propeta:
“Magupusdk dikodi ten pamamag-itan ni talinhaga,
ipahayag ku dikodi en bagay hidi a nelihim sapul pa dikona a lalangan i munduwi-
day.”

En Kahulugan nen Talinhaga Tungkul ten Lamon ten Kaparayan

36 Kdttapos ay linakadan ni Jesus en tolay hidi sakay summadddp siya ten bilay.
Ummadeni dikona en disepulus na hidi sakay kinagi di, “Ipaliwanag mu pay dikomi ni
anya en talinhaga tungkul ten madukas a lamon ten kaparayan.”

37Tummabbig ti Jesus, “En magsabug ti maganda a bine ay en Anak nen Tolay,

38 en uma ay i munduwiday. En mdgkaganda a bine ay en tolay hidi a kabilang ten
kahariyan sakay en mdagkadukas a lamon ay en tolay hidi a kabilang ten Madukas.

39Enkadima anagsabugtilamon ten kaparayan ay en diyablo. Sakay en panahun nen
sdkgapas ay en katapusan ni munduwiday. Sakay en mdaggapas hidi ay en anghel hidi.

40 Ni konya a en lamon hidi ay ipunan sakay tutudan, kona bi hud i mangyariyid ten
katapusan ni munduwiday.

41 Utusan nen Anak nen Tolay en anghel na hidi a ipundn a gubwat ten kahariyan na
en atanan a nagin dahilan nen pagkasala sakay en atanan a maggamet ti madukas.

42 Sakay ibut di hidi ten maggerab a apoy sakay haud hidi a mdgsasangitdn sakay
maggaaduyan ten hirap di.

43 Peru en maggamet hidi ti matuwid ay magdemlag a kumdan a aldew ten kahariyan
nen Ama di. Magsanig en tehud a pagsanig!”

En Nakatagu a Kayamanan
44 “En kahariyan dilanget ay kona ten kayamanan a nekali ten essa a uma. Nadid ay
nekaliyan iyud nen essa a tolay sakay tinaporan na a ruway. Gapu ten saya na ay angay
nainlaku en atanan a ari-ariyan na sakay binali na iyud a uma.”

En Perlas a Mahalaga
45 “En kahariyan dilanget ay kona bi ten essa a nigosyanti a maggaaryokdn ti mahal a
kalasi ni perlas.
46 Ten dikona a maketa dan siya ti essa a mahalaga a kalasi a perlas, ay angay na inlaku
en atanan a ari-ariyan na sakay binali na iyud.”

En Talinhaga nen Panti
47“En kahariyan dilanget ay kona bi ten essa a atakdug a panti a ingkalat ten minalnu
sakay nakalap ti sari-sari a kalasi ni ikan.
48 Nadid ten dikona a makpal ddn a nalap ay hinela di dén ten dinapan. Sakay
naggetnud en tolay hidi tanni piliydn di en magkaganda a ikan sakay ibut di en awan ti

serbi a ikan. . _ ] .
49 Kona bi hud ten katapusan ni munduwiday. Dumemadt en anghel hidi sakay

ihiwalay di en makasalanan hidi ten matuwid hidi.
50 Kattapos ay ibut di en makasalanan hidi ten maggerab a apoy. Haud hidi a
magsasangitan sakay maggaaduyan gapu ten hirap di.”

En Kayamanan a Bigu sakay Dati

51 Tinanung ni Jesus en disepulus na hidi, “Naintendiyan moy beman i atananid a
iyad?” “Opo” tabbig di.

52 Sakay kinagi na dikodi, “Kaya ngani, a en bawat tagapagtoldu nen Kautusan a
mangtenggi ten kahariyan dilanget ay kona ten essa a pinunu nen sabilay a magluwas
ti bigu hidi a bagay sakay dati a bagay a gubwat ten pagtaguwan na ti kayamanan.”

Awan Tinanggap ti Jesus ti Nazaret
(Mc. 6:1-6; Lu. 4:16-30)
53Nadid, ten dikona a mekagi dan ni Jesus hidiiyad a talinhaga ay lummakad dan siya
tilugarid a iyud.
>4 Ummuli siya ten banuwan na sakay ummangay siya nagtoldu ten sinagoga hidi
haud. Nadid ay nagtaka en nakasanig hidi dikona. Kinagi di, “Hadya a nangalap ti
karunungan i tolayid a iyan? Konya siya a makagamet ti himala hidi a bagay?
55 Awan beman a anak iyadn nen karpinteru? Awan beman a ti Maria en ina na sakay
de Santiago, Jose, Simon, sakay ti Judas en kakkapatkaka na?
56 Sakay en kdkkapatkaka na hidi a babbi ay mdgyan bi hidi hdddi. Hidya na wad a naadal
i atananid a hidi iyan?”
57Sakay awan di siya pinaniwalaan.
Kaya kinagi ni Jesus dikodi, “En essa a propeta ay igalang maski ni hadya, maliban la
ten sadili na a banuwan sakay ten sadili na a pamilya.”
58 Sakay gapu ten awan di panniwala dikona ay awan siya naggamet ti makpal a himala
haud.

14

En Kakkatay ni Juan a Mdgbinyag
(Mc. 6:14-29; Lu. 9:7-9)

1 Nadid ti panahunid a iyud ay nabareta ni Herodes a pinunu ti Galilea en tungkul
kanni Jesus.

2Kinagi na ten upisyal na hidi, “Siya iyan ti Juan a Mdgbinyag a nabiyag a ruway, kaya
tehud siya a kapangyariyan a makagamet ti himala.”

3Ti Herodes en nangpadikap kanni Juan. Pinapungu na sakay impepiresu na gapu
kanni Herodias a kabinga nen kapatkaka na a ti Felipe.

4 Gapu kinagi ni Juan kanni Herodes, “Awan tama a kabingadn mu en kabinga nen
kapatkaka mu.”

5> Gustu ni Herodes a pabunu ti Juan kaya la ay manteng siya ten Judio hidi, gapu
tenggiyan di ti Juan a essa a propeta.

6 Peru ten dikona dummemat en aldew nen kakkeenak ni Herodes ay nagkasayaan
hidi. Nagsayaw en anak ni Herodias a dalaga ten atubengan nen bisita hidi, sakay
minasaya ti hustu ti Herodes.

7Kaya impangaku na ten dalaga a iyatdd na en dnyaman a agiddn na.

8 Gapu ten sulsul nen ina na ay kinagi nen dalaga, “Mahal a hari, gustu kuwid a iyatad
mu dikoku nadid bi ay en ulu ni Juan a Magbinyag a nakadatton ti penggan.”

9 Ten dikona a masanig iyud ni Herodes ay minalungkut siya ti hustu, peru gapu ten
pangaku na a nasanig nen bisita na hidi ay inyutus na a iyatad iyud ten dalaga.

10Kaya angay na pinaputol en ulu ni Juan ten pagpiresuwan.

11 Sakay inddtton di ten essa a penggan en ulu na sakay inyatad di ten dalaga; sakay
inyangay na biiyud ten ina na.

12Dummemat en disepulus hidi ni Juan, inalap di en bangkay na sakay inldbbang di.
Sakay imbareta di kanni Jesus en nangyari.

Pinakan ni Jesus en Limmang Libu a Tolay
(Mc. 6:30-44; Lu. 9:10-17; Jn. 6:1-14)

13 Ten dikona mabareta iyud ni Jesus ay summakay siya ten abeng sakay ummangay
ten lugar a awan ti tolay. Dikona matukuyan iyud nen katolayan ay lummuwas hidi ten
banu-banuwan di sakay ummunud hidi kanni Jesus.

14Ten kaddung de Jesus ten baybay ay netan na en tunay ti kakpal a tolay. Kinagbhiyan
na hidi sakay pinagpiyya na en tehud hidi a saket.

15 Ten dikona a pagdikldm dédn ay ummadeni kdnni Jesus en disepulus na hidi. Sakay
kinagi di dikona, “Panginoon, ked kitam ti liblibiday a lugar sakay pagdiklam dan pa bi.
Paangayan mu danitolayen hidi ti babaryuwen hidi tdnni makabali hidi ti makan di.”

16 Peru kinagi ni Jesus dikodi, “Awan di dan kailangan a lumakad. Sikam mang-
pakanid dikodi.”

17 Tummadbbig hidi, “Awan kitam ti pagkain, lilimma la a mommon a tinapay sakay
duduwwa a ikan.”

18 Kinagi na dikodi, “Iyangay moy haddi.”

19 Pindggetnud na en tolay hidi ten kalamonan. Inalap na en limma a tinapay sakay
en duwwa a ikan, tummangad siya dilanget sakay nagpasalamat siya ten Diyos. Hinati-
hati na en tinapay sakay inyutus na ten disepulus na hidi a itagtag iyud ten katolayan.

20 Nakakan a atanan sakay ndgkabdssug. Dikona inipun nen disepulus hidi en subra a
pagkain, ay nakaputat hidi ti sapulu ay ti duwwa a lakba.

21 Tehud a limmang libu a kalallakiyan en nakakan, puwera pa ten kababbiyan hidi
sakay ten anak hidi.

Naglakad ti Jesus ten Dibabew nen Dinom
(Mc. 6:45-52; Jn. 6:15-21)
22 Pagdaka a pinasakay ni Jesus ten abeng en disepulus na hidi sakay pindgdipalongu
na dan hidi ten dibelyu, mentras a pauliyan na en tolay hidi.
23Kallakad nen tolay hidi ay summangkay siya ten marenggad a bukid tanni magdasal
siya. Maggeessa siya haud a ginibi.
24 Ti odasid a iyud, ay ked dan ditaw en abeng a ddddapattan nen daddekal a tagmak
gapu patagbu hidi ten paras.
25 Ten dikona a kaldiwan dan ay ummunud ti Jesus dikodi a naglakad ten dibabew

nen dinom. _ . _ .
26 Peru ten dikona a ketan di a tehud a maglakad ten dibabew nen dinom ay

minedntingan hidi ti hustu. Impakraw di, “Tehud a anitu!”

27Peru nagupos a pagdaka ti Jesus, kinagi na, “Dyan kam manteng, sikan iyad!”

28 Kinagi ni Pedro, “Panginoon, ni talaga a siko iydn ay paangayanndk mu haan a
maglakad ti dinomiday.”

29 Tummabbig ti Jesus, “Karon dan!”

Kaya ummugsad ti Pedro ten abeng a naglakad ten dibabew nen dinom a patamu
kanni Jesus.

30 Peru ten dikona a mapansin ni Pedro en mabegsdk a pards ay mineantingan siya
sakay nagsapul dan a umallad. “Panginoon, iligtasak mu!” kagi ni Pedro.

31 Pagdaka siya a ginewat ni Jesus sakay kinagi na, “Bakin nagalangan ka? Tunay ti
kabadit i pAnnampalataya muwen!”

32 Ten kassakay di ten abeng ay ummimang en paras.

33Sakay sinamba siya nen disepulus na hidi a ked ten abeng. Kinagi di, “Tunay ngani
a siko en Anak nen Diyos!”

Pinagpiyya ni Jesus en Tehud hidi a Saket ti Genesaret
(Mc. 6:53-56)
34Nadid, ten kdarabes di ay dummung hidi ten lugar a Genesaret.
35 Ten pakkatenggi nen tolay hidi kdnni Jesus ay angay di imbdbbareta ten atanan a
babaryu tilugarid a iyud kaya inyangay di dikona en atanan a tehud a saket.
36 Ndkkekagbi hidi kdnni Jesus a ni maari ay patawid na ten tehud hidi a saket maski en
garayan la nen badu na. Sakay en atanan a nakatawid ay nagpiyya.

15

En Toldu nen Ninunu hidi
(Mc. 7:1-13)
1 Kattapos ay ummangay kanni Jesus en Pariseo hidi sakay en tagapagtoldu hidi nen
Kautusan a gubwat hidi ti Jerusalem. Tinanung di siya,
2“Bakin a labagan ni disepulus muwen hidi en toldu hidi a minana tam ten ninunu
tam hidi. Ni kuman hidi ay awan hidi magugas a ayun ten utus.”
3 Tummabbig ti Jesus, “Bakin a labagdn moy bi en utus nen Diyos gapu la ten kdssunud
moy ten intoldu nen ninunu moy hidi?
4 Gapu kinagi nen Diyos, ‘Igalang mu en ama mu ay ten ina mu’ sakay, ‘Ni deyaman
en manglait ten ama na oni ina na ay dapat a bunuwan.
5 Peru itattoldu moy a, “Ni kagiydn nen essa a tolay ten ama na oni ina na a, ‘En
metulung ku dikomoy ay nealay ku dén ten Diyos’
6 awan na dan kailangan a tulungan en ama na. Gapu ten kdssunud moy ten minana
moy hidi a toldu ay awan moy dan pinahalagaan en upos nen Diyos.
7 Sikam a magkukunwari hidi! Tama ngani en kinagi ni propeta Isaias a tungkul
dikomoy,

8‘En paggalang dikoku ni iydd a banuwan ay kunwari la,
gapu ten ngusu di la a maggubwat bakan a ten pusu di.
9 Awan ti kuwenta en pagsamba di,
gapu kagi diyid ay gubwat ten Diyos en itattoldu di.”

En Makapangpadingdt ten Essa a Tolay
(Mc. 7:14-23)
10 Nadid ay pinaadeni ni Jesus en tolay hidi sakay kinagi na dikodi, “Mdagsanig kam
sakay intendiyan moy i kagiyan kuwiday.
11Bakan a en isubu nen tolay en makapangpadingat dikona ten pangileng nen Diyos
nan en lumuwas ten ngusu na.”
12 Kattapos ay ummadeni kanni Jesus en disepulus na hidi sakay kinagi di dikona,
“Tukoy mu, nasaketan en Pariseo hidi ten dikona a nasanig di en kinagi mu!”
13 Tummabbig ti Jesus, “Bagutdn en bawat mula a awan immula nen Ama ku a ked
dilanget.
14 Pabayan moy la hidi. Burdk hidi a tagagiyya nen kaparehu di hidi a burak. Sakay
ni burak a tolay i manggiyyaid ten kaparehu na a burdk ay parehu hidi a matapduk ten

abbut.”
15 Kinagi ni Pedro dikona, “Ipaliwanag mu dikomi ni dnya i kahuluganid nen talin-

haga.”
16 Tummabbig ti Jesus, “Pati beman sikam ay awan bi makaintendi?”
17 Awan moy beman tukoy a dnyaman a isubu moy ay tumulos ten tiyan moy sakay

lumuwas labi?
18 Peru en lumuwas hidi ten ngusu ay naggubwat ten pusu. Iyud i makapangpad-

ingdttid ten essa a tolay.

19 Gapu gubwat ten pusu nen tolay en madagkadukds a isip, pAmmunu, pangngalunya,
pagtakaw, pagbuli-buli sakay paggupos ti madukas kontra ten agum a tolay.

20Hidiiydd en makapangpadingat ten essa a tolay. Peru en awan paggugas tilima bagu
a kuman ayun ten minana a toldu ay awan makapangpadingat ten essa a tolay.

En Pannampalataya nen Babbi a Taga-Canaan
(Mc. 7:24-30)
21T,ummakad tiJesus haud sakay ummangay ten lugar hidi a adeni ti Tiro sakay Sidon.
22Tehud a essa a babbi a taga-Canaan a magyan haud, ummadeni siya kdnni Jesus sakay
magpakraw, “Panginoon a Anak ni David, kagbiyanak mu! En anak ku a babbi ay hinayup
sakay pahirapan na siya ti hustu.”
23 Peru awan tumatdbbig ti Jesus. Sakay kinagi dikona nen disepulus na hidi,
“Palakadan mu dan siya, makabangngdg a umunonud dikotam.”
24 Tummadbbig ti Jesus, “Inutusandk nen Ama ku a umangay la ten ndgketawtaw hidi a
tupa ni Israel.”
25 Peru angay lummuhud dikona en babbi sakay kinagi na, “Panginoon, kaghiyandk
mu a tulungan.”
26 Tummabbig ti Jesus, “Awan dapat a alapan en pagkain nen anak hidi sakay ipakan

ten asu hidi.” ) . . o .
27 Tummadbbig en babbi, “Tarud iydn Panginoon, peru maski ni en asu hidi ay kuman

bi ten mumu a maragrag ten lamisaan nen amu di.”
28 Kaya kinagi ni Jesus ten babbi, “Tunay ti kadikdl i pAnnampalataya muwen! Mangyari
en agidan mu.” Ti odas biyid a iyud ay nagpiyya en anak na.

Makpal a Pinagpiyya ti Jesus
29 Kéallakad ni Jesus ti lugarid a iyud, ay nagsoli siya ten adeni nen Minalnu ti Galilea.
Summangkay siya ten marenggad a bukid sakay naggetnud.

30 Sakay nagdemattan en tunay ti kakpal a tolay a tehud hidi a tawid a pilay, burak,
lupug, bulol sakay makpal pa a tehud a sari-sari a kalasi ni saket. Inyangay di hidi ten
atubengan ni Jesus sakay pinagpiyya na hidi.

31 Nagtaka en tolay hidi dikona a ketan di a makaupos dan en bulol hidi, maka-
paglakad dan en lupug hidi, makalakad dan en pilay hidi, sakay maketa dan en burak
hidi. Sakay nagpuri hidi ten Diyos ni Israel.

Pinakan ni Jesus en Appat a Libu a Tolay
(Mc. 8:1-10)

32Nadid ay dinulawan ni Jesus en disepulus na hidi sakay kinagi na dikodi, “Kagbiyan
ku itolayiday hidi, gapu tallu dan hidi a aldew a kakaguman tam sakay awan dan hidi ti
makan. Awan ku hidi gustu a pauliyan a magalap bakay ni malinug hidi ti dilanen.”

33Kinagi dikona nen disepulus na hidi, “Hadya i pangalapan tamid ti pagkain a para
ti kakpal ni tolayen hidi, ked kitam pa bi ti kaparanganiday?”

34 Tinanung hidi ni Jesus, “Sangan i tinapay moyid haan?”

“Pittu a tinapay sakay sasangan a babbadit a ikan,” tdbbig nen disepulus na hidi.

35 Sakay pindggetnud ni Jesus en tolay hidi ten luta.

36 Inalap ni Jesus en pittu a tinapay sakay en sasangan a bdbbadit a ikan sakay
nagpasalamat ten Diyos. Kattapos ay hinati-hati na iyud sakay inyatad na ten disepulus
na hidi tanni itagtag di ten tolay hidi.

37 Atanan di ay nakakan sakay nabdassug; sakay ten dikona a ipunan nen disepulus hidi
en naburay ay nakaputat hidi ti pittu a lakba.

38 En bilang nen kumman hidi a 1allaki ay dppat a libu awan palla hud kabilang en
kababbiyan sakay en kaanakan.

39 Sakay dikona a napauli dén ni Jesus en tolay hidi ay summakay siya ten abeng a
patamu ten banuwan a Magadan.

16

Inagidan Di ti Jesus ti Tanda a Gubwat Dilanget
(Mc. 8:11-13; Lu. 12:54-56)

1Tehud a sangan ten Pariseo hidi ay ten Saduseo hidi a ummangay kanni Jesus. Gustu
di siya a purbaan kaya naggid hidi dikona ti tanda a gubwat dilanget.

2Peru kinagi ni Jesus dikodi, “Ti pdggapon ay kagiyan moy a, ‘Maganda i panahunid ni
ilaw gapu maganda i langiten.’

3 Sakay ti dimadimang a tarud ay kagiyan moy a, ‘Maguden nadid, gapu madiklam i
langiten.” Tukoy moy a magileng ten tanda hidi ti langiten, peru awan moy tukoy en
tanda hidi ti nadid a kasalukuyan a panahun.

4Sikam a madukds alahi sakay awan matapat ten Diyos! Magaryok kam ti tanda, peru
awan ipeta dikomoy maliban ten tanda a nangyari kanni Jonas!”

Kattapos ni iyud ay lummakad ti Jesus.

En Pdgpaalsa a Gamit nen Pariseo hidi sakay nen Saduseo hidi
5Nadid, ten dikona a makaarabes ddn hidi ten dibelyu nen minalnu ay nakalimon en
disepulus hidi a magtawid ti tinapay.
6 Kinagi ni Jesus dikodi, “Magingat kam ten pdgpaalsa nen Pariseo hidi sakay nen

Saduseo hidi.” _ . o ' o
7 Kaya namdgguron en disepulus hidi. Kagi di a, “Gapu a awan kitam nagtawid ti

tinapay kaya na a kinagi iyud.”
8 Tukoy ni Jesus en pamdggurunan di, “Bakin a pamdggurunan moy a awan kam ti balon
a tinapay? Tunay ti kabadit i pAnnampalataya moyen!

9Hanggan beman nadid ay awan kam palla makaintendi? Awan moy beman maalala
en limma a mommon a tinapay a hinati-hati para ten limmang libu a tolay? Sangan a
lakba a tinapay en subra?

10Kona bi ten pittu a mommon a tinapay a para ten dppat a libu a tolay! Sangan a lakba
a tinapay en subra?

11Bakin a awan moy maintendiyan a bakan a tungkul ti tinapay en kinagi ku dikomoy
amagingat kam ten pagpaalsa a gamit nen Pariseo hidi sakay nen Saduseo hidi!”

12 Sakay naintendiyan di dan a pagingatan hidi ni Jesus ten toldu nen Pariseo hidi
sakay nen Saduseo hidi, bakan a ten pagpaalsa a gdggamitan ti tinapay.

En Pahayag ni Pedro Tungkul kanni Jesus

13 Nadid, ten dikona a makademat ti Jesus ten banuwan a Cesarea a sakup ni Filipos,
ay tinanung na en disepulus na hidi, “Deya kan en Anak nen Tolay, ayun ten tolay hidi?”

14 Tummabbig hidi, “En kagi nen agum hidi ay ti Juan a Magbinyag ka kan. Kagi biyid
nen agum hidi ay ti Elias ka kan. Sakay tehud pa a magkagi a ti Jeremias ka kan, oni essa
ten propeta hidi.”

15 Sakay tinanung na hidi, “Ay sikam dnya bi i makagi moyid? Deyadk?”

16 Tummabbig ti Simon Pedro, “Siko ay ti Cristo, en Anak nen Diyos a biyag.”

17 Kinagi ni Jesus dikona, “Pinagpala ka Simon, a anak ni Jonas! Gapu iyad a
katutuhanan ay awan impahayag dikomu ni deyaman nan nen Ama ku dilanget.

18 Sakay kagiyan ku dikomu, a siko ay Pedro, sakay ti dibabew ni batuwid a iyad
ay ipataknag ku en simbaan ku, sakay awan ti makapangtalu dikona maski ni en
kapangyariyan nen kamatayan.

19Tyatdd ku dikomu en susi hidi nen kahariyan dilanget. En ibawal mu tilutaiday ay
ibawal bi dilanget, sakay d&nyaman a payagan mu ti lutaiday ay payagan bi dilanget.”

20 Sakay mahigpit a binilin na en disepulus na hidi a dyan di kagikagiyan a siya en
Cristo.

En Purumeru a Pdngkagi ni Jesus Tungkul ten Kdakkatay Na
(Mc. 8:31-9:1; Lu. 9:22-27)

21Sapul haud ay kinagi dan ni Jesus ten disepulus na hidi en mangyari dikona. Kinagi
na, “Kailangan a angayak ti Jerusalem sakay magdanasak ti makpal a hirap ten lima
nen pinunu hidi nen banuwan, ten pinunu nen padi hidi sakay ten tagapagtoldu hidi
nen Kautusan. Bunuwannak di, peru ten katallu a aldew ay mabiyagak a ruway.

22 Peru inakit ni Pedro ti Jesus ti sekretu la sakay kinagiyan na siya ti kona haddi,
“Panginoon, awan nakuwan iyad payagan nen Diyos a mangyari! Awan iyad dapat a
mangyari dikomu.”

23 Peru inatubeng siya ni Jesus sakay kinagi na, “Satanas, umadeyu ka dikoku! Dyan
mu pugaddan en kaluuban nen Diyos. I ked ti isip muwen ay bakan a kaluuban nen
Diyos nan kaluuban nen tolay.”

24 Sakay kinagi ni Jesus ten disepulus na hidi, “Ni deyaman en masor a sumunud
dikoku ay dapat a limunan na en tungkul ten sadili na sakay baklayan na en kudus na
sakay makkuyug dikoku.

25 Ni deyaman en masor a mangligtas ten biyag na ay siya en mawanan; peru en
mawanan ti biyag alang-alang dikoku ay siya en magkahud ti biyag.

26 Anya i pakinabangid nen essa a tolay ni makao na i munduwiday ni en kapalit ni
iyud ay en biyag na? Anyaimebayadid nen essa a tolay para mesoli dikona en biyag na?

27Gapu dumemat en Anak nen Tolay ten pamamag-itan nen dakila a kapangyariyan
nen Ama na sakay kaguman na en anghel na h1d1 Tipanahunid a iyud ay piremyuwan
na en balang essa a tolay ayun ten ginamet na.”

28 Tandaan moy: tehud dikomoy a ked hdddi a awan matay hanggan a awan na ketan
en Anak nen Tolay a dumemat a bilang essa a Hari.”

17

Nagbagu en Idsura ni Jesus
(Mc. 9:2-13; Lu. 9:28-36)

1 Kdllipas nen d&nndm a aldew, ay ingkuyug ni Jesus de Pedro sakay en matkaka a de
Juan ay ti Santiago sakay ummangay hidi ten toktok nen essa a malangkaw a bukid.

2 Mentras a ked hidi haud ay netan di a nagbagu en idsura ni Jesus, nagdemlag a
kuman a aldew en rupa na sakay en badu na ay magdemlag ten pudew na.

3 Netan nen téllu a disepulus a bigla a pummeta de Moises sakay ti Elias a kauron ni
Jesus.

4Kaya kinagi ni Pedro kanni Jesus, “Panginoon mapiyya la ta ked kami haddi. Ni gustu
mu ay maggamitaktitallua sarong, essa a para dikomu, essa bi a para kanni Moises sakay
essa bi a para kanni Elias.”

> Mentras a magupos ti Pedro ay bigla a tinaklabban hidi ni mademlag a panganurin.
Sakay kinagi nen boses a gubwat ten panganurin, “Saiydd en mahal ku a Anak a
kasayaan ku a tarud. Sanigan moy siya!”

6Ten dikona a masanigiyud nen disepulus hidi ay minedntingan hidi sakay linumuhud
hidi.

7 Peru inadeniyan hidi ni Jesus sakay tinawidan. Kinagi na, “Tumaknag kam, dyan
kam manteng!”

8 Ten dikona a umileng hidi ay ti Jesus dalla en netan di.

9 Mentras a padagson hidi ten bukid ay inyutus ni Jesus dikodi, “Dyan moy kagiyan
maski ni kdndeya en netan moy, hanggan a awan mabiyag a ruway en Anak nen Tolay.”

10Tinanung siya nen disepulus na hidi, “Bakin a kdkkagiyan nen tagapagtoldu hidi nen
Kautusan a dapat a magdipalongu pa ti Elias a umangay haddi?”

11 Tummabbig ti Jesus, “Mdagdipalongu ngani ti Elias haddi tdnni ihanda na en atanan a
bagay.

12 Peru kagiyan dikomoy, a ummangay dan haddi ti Elias peru awan siya tinenggi nen
tolay hidi. Ginamet di dikona atanan a gustu di a gamitan. Kona bi hud i gamitan diyid
a pahirapan di en Anak nen Tolay.”

13 Naintendiyan nen disepulus hidi a ti Juan a Méagbinyag en gustu na a kagiyan.

Pinagpiyya ni Jesus en Anak a Hinayup
(Mc. 9:14-29; Lu. 9:37-43a)

14 Nadid, késsoli di ay dinemattan di en makpal a tolay. Ummadeni dikona en essa a
1allaki, lummuhud ten atubengan ni Jesus sakay kinagi na a,

15 “Panginoon, kagbhiyan mu en anak ku! Mdgpatay siya sakay mahirapan ti hustu ni
sumingga. Pirmi siya a matumba ten apoy oni ten dinom.

16 Inyangay ku dan bi siya ten disepulus mu hidi peru awan di siya mapagpiyya.”

17 Tummabbig ti Jesus, “Sikam a tolay hidi a madukas a lahi sakay awan ti
pannampalataya. Hanggan nikanak a makpagyan dikomoy? Hanggan nikan takam a
pagtiisan? Iyangay moy haddi i anaken.”

18 Inutusan ni Jesus en dimonyo a lumakad ten anak sakay nagpiyya en anak.

19 Kattapos ay ummadeni kanni Jesus en disepulus na hidi sakay sinekretu di siya a
tinanung ni bakin a awan di mapaibut en dimonyo.

20Tummabbigti Jesus, “Gapu ti kabadit ni pdnnampalataya moyen. Kagiyan ku dikomoy,
ani kona nakuwan la ten kadikal nen bukal ni mustasa en pannampalataya moy ten Diyos
ay makagi moy ti bukiden a, ‘Umagton ka hudi!” ay mangyari iyud. Awan ti bagay a
awan moy magamet.

21[Peru konaid hud a kalasi ni dimonyo ay awan mapaibut ni awan kam pa magdasal
sakay magkulasyon.’]

Binanggit a Ruway ni Jesus en Kakkatay Na
(Mc. 9:30-32; Lu. 9:43b-45)
22Nadid ten dikona a maipun en disepulus hidi ti Galilea ay kinagi ni Jesus dikodi, “En
Anak nen Tolay ay itokyon
23 sakay bunuwdn di. Peru ten katallu a aldew ay biyagan siya a ruway.” Dikona a
masanig iyud nen disepulus na hidi ay minalungkut hidi ti hustu.

En Pdgbayad ti Buwes para ten Templo
24 Nadid kaddemat di ti Capernaum ay ummadeni kdnni Pedro en mdgsinger hidi ti
buwes a para ten templo. Kinagi di, “Mdagbayad beman ti buwes a para ten templo i
Maistu moyen?”
25“0Opo” tabbig ni Pedro. Dikona makademat siya ten bilay di ay tinanung siya ni Jesus,

“Anya palagay muwid Simon? Deya i dapatid a magbayad ti buwes ten hari nen essa a
bansa, en nasakupan na hidi oni en dayu hidi?”

26 “En dayu hidi,” tabbig ni Pedro. Kinagi ni Jesus, “Ni konahud ay awan dapat a
magbayad en nasakupan na hidi.”

27 Peru konapamanhud, tdnni awan hidi ti makagi dikotam, ay angay ka ten ma-
maruwan ti minalnuwen. En purumeru a ikan a malap mu ay pagangngakdn mu sakay
tehud ka a ketan a silber a maari a pagbayad ten buwes ta a duwwa. Alapan mu iyud
sakay angay ka magbuwes para dikota a duwwa.

18

En Kataasan
(Mc. 9:33-37; Lu. 9:46-48)
1 Nadid, ti odasid a iyud ay ummadeni kanni Jesus en disepulus na hidi sakay
nagtanung, “Deya en kataasan ten kahariyan dilanget?”
2Dinulaw ni Jesus en essa a anak sakay pinatakndg na ten atubengéan di,
3 sakay kinagi na, “Tandaan moy iddi: ni awan kam magbagu sakay umarig ten anak
hidi, ay awan kam makasaddap ten kahariyan dilanget.
4Kaya, ni deyaman en magpakababa a kona ti anakiday ay siya en magin kataasan
ten kahariyan dilanget.
5 Sakay ni deyaman en mangtanggap ten anak a kona haddi alang-alang dikoku ay
sikan tinanggap naid.”

En Dahilan nen Pdgkasala
(Mc. 9:33-37; Lu. 9:46-48)

6 “Mapiyya pa ten essa a tolay a bdttenan ti essa a dikdl a gilingan a batu ten 4llig na
sakay itabbung ditaw a diget nan ni magin dahilan nen pagkasala nen babbadit hidi a anak
a mannampalataya dikoku.

7 Kakakagbi i munduwiday gapu ten kakpal nen toksu hidi a dahilan ni pagkasala!
Awan ngani mapugad en kaddemat nen toksu, peru makaanteng en mangyari ten tolay
a dahilan nen pagkasala.

8“Ni en lima oni en bdsset mu en dahilan nen pagkasala mu, ay kattolan mu sakay ibut
mu! Mas maganda pa a meangay ka dilanget a putad nan duwwa en lima mu oni basset
mu peru meangay ka ten apoy a awan maadap.

9Sakay ni en mata mu en magin dahilan nen pagkasala mu ay labwetdn mu iyud sakay
ibut! Mas maganda pa a meangay ka dilanget a burdk en essa mu a mata nan tehud ka
a duwwa a mata peru meangay ka ten apoy ti impiyerno.

En Talinhaga nen Netawtaw a Tupa
(Lu. 15:3-7)
10 Magingat kam a dyan moy imemenos en essa ti hidi iydd a anak. Kagiyan ku
dikomoy, a en anghel di hidi ay pirmi a ked ten atubengan nen Ama ku a ked dilanget.
11 [Gapu ummangay haddi en Anak nen Tolay tanni iligtas en tolay hidi a netawtaw.]
12 “Anya ti palagay moyid en gamitdn nen essa a tolay a tehud a datos a tupa sakay
mebut en essa? Awan beman lakadan na en siyam a pulu ay ti siyam ten paggulaan na
tdnni aryokdn na en essa a netawtaw?
13 Kagiyan ku dikomoy, a ni ketan na dan iyud ay mas dikal en kasayaan na ti iyud a
tupa nan ten siyam a pulu ay ti siyam a awan netawtaw?
14Kona labi hud, awan kagustuwan nen Ama moy a ked dilanget a metawtaw en essa
ti babbaditiday a anak.”

NiMagkasala en Essa ten Kapatkaka Mu

15 “Ni magkasala dikomu en essa ten kapatkaka mu ay adeniyan mu siya sakay
magguron kam a sikam la a duwwa. Ni sumanig siya dikomu, ay mesoli ten dati en
paggagum moy bilang matkaka.

16 Peru ni awan siya sumanig dikomu ay mangkuyug ka ti essa oni duwwa a kapatkaka
tdnni en atanan a mapaggurunan moy ay mapatunayan nen duwwa oni tallu a tistigu.

17Ni awan pa siya sumanig dikodi, ay kagiydn mu ten buu a simbaan en nangyari.
Sakay ni awan pa siya sumanig ten simbaan ay ibilang mu dan siya a Hentil oni
magsinger ti buwes.”

En Kapangyariyan a Mangbawal sakay Mdngpayag
18“Tandaan moy iddi: &nyaman en ibawal moy ti lutaiday ay ibawal bi dilanget, sakay
anyaman en payagan moy tilutaiday ay payagan bi dilanget.
19“Sakay tandaan moy bi: ni tehud a duwwa dikomoy a nagkaessa tilutaiday a maggid
tl dnyaman ten pagdasal moy ay iyatad iyud nen Ama ku a ked dilanget.
20 Gapu hddyaman a tehud a duwwa oni tallu a nagipun-ipun ten pamamag-itan nen
ngaran ku, ay kedak bi haud a kaguman di.”

En Talinhaga Tungkul ten Tagapagserbi a Awan Mdgpatawad
21 Ummadeni ti Pedro kanni Jesus sakay nagtanung, “Panginoon, pensangan ku a
patawadan en kapatkaka ku a paruway-ruway a magkasala dikoku? Pumenpittu

beman?”
22Tummabbig ti Jesus, “Awan ku kagiydn a pumenpittu, nan pittu a pulu a pumenpittu.

23 Gapu en kahariyan dilanget ay meparehu ten essa a hari a nagdisisyon a pag-
bayaddan na en tagapagserbi na hidi a tehud a utang dikona.

24En purumeru na a pinadulaw ay tehud a utang dikona a minilyon a pisu.

25 Gapu awan siya ti ibayad ay inyutus nen hari a ilaku siya sakay en kabinga na, en
anak na hidi sakay en atanan a ari-ariyan na tanni makabayad siya.

26 Lummuhud sakay ndkkekagbi en lallaki ten atubengan nen hari, kinagi na, ‘Atdddandk
mu pay pa ti panahun tanni mabayadan ku dikomu en atanan.’

27Kinagbiyan siya nen hari kaya awan na dan pinabayad en utang na sakay pinalaya
na dan siya.

28 “Peru kdllakad na haud ay natagbu na en essa ten kaparehu na a tagapagserbi a
tehud a utang dikona a sangan a datos a pisu. Sinunggaban na iyud sakay sindppallan,
kinagi na, ‘Magbayad ka dan ten utang mu!’

29 Lummuhud sakay nakkekagbi en lallaki, kinagi na, ‘Atdenandk mu pa ti panahun tanni
makabayadak dikomu.’

30 Peru awan siya pummayag, nan en ginamet na ay impepiresu na hanggan dikona
a makabayad dan siya.

31 “Ten dikona ketan nen kaparehu na hidi a tagapagserbi en nangyari ay mi-
nalungkut hidi ti hustu. Kaya angay di ingkagi ten hari en nangyari.

32Kaya pinadulaw nen hari en loku a tagapagserbi sakay kinagi na dikona, ‘Tunay ka
ti dukas a tagapagserbi! Awan taka dan pinagbayad ten utang mu gapu nakkekagbi ka

dikoku.
33Kinagbiyan taka, peru bakin a awan ka makabetu a mangagbi ten kaparehu mu a

tagapagserbi?’

34 Gapu ten iyamut nen hari ay impepiresu na siya hanggan a awan na mabayadan
en atanan a utang na.

35 Kona labi hud i gamitadnnid nen Ama ku a ked dilanget dikomoy ni awan moy
patawadan en kakkapatkaka moy hidi.

19

En Toldu ni Jesus Tungkul ten Paghiwalay nen Magkabinga
(Mc. 10:1-12)

1Nadid, kattapos ni Jesus a kagiydn hidiiyad a bagay, ay lummakad siya ti Galilea sakay
ummangay siya ti Judea, ten dibelyu ni Jordan.

2 Tunay ti kakpal a tolay en ummunud dikona sakay pinagpiyya na en tehud hidi a
saket.

3 Tehud a sangan a Pariseo a ummadeni dikona, magaryok hidi ti mebintang di
dikona, kaya tinanung di siya, “Ayun beman ten Kautusan a hiwalayan nen lallaki en
kabinga na maski ni dnya a dahilan?”

4 Tummabbig ti Jesus, “Awan moy palla beman nabasa ten kasulatan a sapul pa ten
sapul ay linalang nen Diyos en tolay a lallaki sakay babbi?

5 Sakay kinagi bi nen Diyos, ‘Kaya iwarak nen lallaki en daddikal na hidi sakay
magagum hidi ay ten kabinga na, sakay magin essa dan hidi.’

6 Kaya bakan dan hidi a duwwa nan essa dan. Kaya en pinagagum nen Diyos ay awan
dapat a paghiwalayan nen tolay.”

7 Kaya tinanung siya a ruway nen Pariseo hidi, “Ni konahud, ay bakin inyutus ni
Moises a atdenan nen lallaki en kabinga na ti kasulatan ni paghiwalay bagu na siya a
palakadan?”

8 Tummadbbig ti Jesus, “Gapu ti kdttug ni ulu moyen kaya pinayagan ni Moises a
hiwalayan moy en kakkabinga moy hidi. Peru sapul pa ten sapul ay bakan a konahud
en planu nen Diyos.

9Kagiyan ku dikomoy, a en lallaki a humiwalay ten kabinga na, maliban a nangalunya
iyud sakay néakkabinga ti iba a babbi ay nagkasala ti pangngalunya.”

10 Kinagi nen disepulus hidi kanni Jesus, “Ni konahud i kalagayanid nen lallaki ten
kabinga na ay mas maganda pa ni dyan dalla siya makkabinga.”

11 Tummadbbig ti Jesus, “Awan atanan ay makakaya a mangtanggap tiiyad a toldu nan
en pinagkaluuban la hidi nen Diyos.

12 Gapu tehud a sari-sari a dahilan ni bakin a tehud a l4llaki a awan ndkkabinga. En
agum ay gapu ten dipirensiya sapul pa ten kdkkeenak di, en agum ay gapu ten gamet nen
agum a tolay kaya hidi a nagkakona haud. Tehud bi a awan néakkabinga alang-alang ten
kahariyan dilanget. Ni deyaman en makatanggap tiiyad a toldu ay dapatiyad a gamitan
nen tolay a makaintendi ti iyad a toldu.”

Pinagpala ni Jesus en Babbadit a Anak
(Mc. 10:13-16; Lu. 18:15-17)
13Inyangay nen tolay hidi kdnni Jesus en anak di hidi a babbadit tdnni itupu ni Jesus en
lima na dikodi sakay ipagdasal na hidi. Peru nagsarantaan hidi nen disepulus na hidi.

14Peru kinagi ni Jesus, “Pabayan moy i anaken hidi a umadeni dikoku. Dyan moy hidi
sawayan, gapu en kona dikodi en mebilang ten kahariyan dilanget.”
15Intupu ngani ni Jesus en lima na ten anak hidi, sakay lummakad siya.

En Mayaman a Binata
(Mc. 10:17-31; Lu. 18:18-30)

16 Nadid, tehud a essa a lallaki a ummadeni kdnni Jesus sakay nagtanung, “Maistu, dnya
imaganda kuwid a gamitan tanni magkahudak ti biyag a awan ti katapusan?”

17 Tummabbig ti Jesus, “Bakin tanungdnndk mu ni dnya i magandaid? Essa la i
magandaid. Peru ni gustu mu a magkahud ti biyag a awan ti katapusan, ay sunudan
mu en Kautusan nen Diyos.”

18“Anya a ka utus?” tanung nen binata.

Tummabbig ti Jesus, “Dyan ka mamunu; dyan ka mangalunya; dyan ka magtakaw
sakay dyan ka magbuli-buli ten pagtistigu mu.

1¥Igalang mu en daddikdl mu hidi, sakay mahaldn mu en kaparehu mu hidi a kona ten
pagmahal mu ten sadili mu.”

20 Kinagi nen binata kanni Jesus, “Sindssunud ku ddn i atananid a iyan, anya pa i dapat
kuwid a gamitan?”

21 Tummadbbig ti Jesus, “Ni gustu mu a magin ganap, ay ilaku mu en ari-ariyan mu
hidi. Sakay iyatdd mu en naglakuwan mu ten mdagkahirap hidi sakay magkahud ka ti
kayamanan dilanget. Kattapos ay sumoli ka sakay makkuyug ka dikoku.”

22 Pakkasanig nen lallaki ay malungkut siya a lummakad gapu tunay siya ti yaman.

23 Sakay kinagi ni Jesus ten disepulus na hidi, “Tandaan moy: talaga mahirap a
makasaddap en essa a mayaman ten kahariyan dilanget!

24Ruwaydan ku a kagiyan: mas alistu pa en essa a kamelyu a makasaddap ten abbut nen
digum nan ten essa a mayaman a makasaddap ten kahariyan nen Diyos.”

25 Ten dikona a masanig iyud nen disepulus hidi ay nagtaka hidi ti hustu sakay
nagtanung hidi, “Panginoon, ni konahud ay deya maligtasid?”

26Inileng hidi ni Jesus sakay kinagi na, “Awan iyadd magamet nen tolay, peru magamet
nen Diyos en atanan a bagay.”

27 Nagupos ti Pedro, “Ilingdn mu, linakadan mi dan en atanan sakay nakkuyug kami
dikomu. Anya bi nadid i paraid dikomi?”

28 Kinagi ni Jesus dikodi, “Tandaan moy iddi: ni maghari ddn en Anak nen Tolay ten
trono na a maluwalhati ti buuwiday a mundu, ay mdaggetnud kam bi ten sapulu ay ti
duwwa a trono a magin pinunu nen sapulu ay ti duwwa a lahi ni Israel.

29 Sakay ni deyaman en mangwarak ten bilay na, kakkapatkaka na hidi, ddddikal na hidi,
anak na hidi sakay en luta na hidi alang-alang dikoku ay makatanggap ti datos a beses
sakay magkahud siya ti biyag a awan ti katapusan.

30 Peru makpal a ndgdipalongu a medimudyan sakay makpal a ndgdimudyan a medipa-
longu.”

20
En Tarabahador hidi ten Ubasan
1“En kahariyan dilanget ay meparehu ten essa a tolay a maagap a tarud a lummuwas

tdnni magaryok ti magtarabahu ten kaubasan na.

2 Ten dikona a magkasundu ddn hidi ti upa a essa a dinaryo ti * maghapun ay angay
na dan hidi pinagtarabahu ten kaubasan na.

3Ten dikona a magalas nuwebidan ten dimadimang ay lummuwas siya a ruway sakay
naketa siya ti agum pa a palakad-lakad la ten palengki.

20:2 essa a dinaryo: en katumbas ni halagaid ay essa a suweldu nen karaniwan a tarabahador.

4 Kinagi na dikodi, ‘Angay kam bi magtarabahu ten kaubasan ku ta upaan takam ti
tama a paggupa. Kaya ummangay bi hidi.

5 Linumuwas ddmman siya ten tanghali dan, sakay dikona magalas tres ddn ten apon,
ay kona labi hud en ginamet na.

6 Ten dikona a magalasingku dadn ten apon ay linumuwas siya a ruway sakay naketa
pa ti katolayan a awan ti gamet. Kinagi na dikodi, ‘Bakin a ked kam la haddi a
magtatakndggan a maghapun?’

7 Tummadbbig hidi, ‘Awan biyay bi ti mangatdd dikomi ti tarabahu!” Sakay kinagi na
dikodi, ‘Ni kona bal hud ay kammoy dan magtarabahu ten kaubasan ku.’

8 “Nadid, dikona apon dan ay kinagi nen makdkkao ten kaubasan ten katiwala
na, ‘Angay mu dan dulawan en nagtarabahu hidi sakay upaan mu hidi. Sapul ten
kadimudyanan hanggan ten kapurumeruwan a nagtarabahu.’

9En nagsapul hidi ten magalasingku ten apon ay nakatanggap ti essa a denaryo.

10 Sakay ten dikona a ummadeni en ndagdipalongu hidi a nagtarabahu ay inisip di a
makatanggap hidi ti mas higit haud; peru en balang essa dikodi ay tummanggap bi ti
tataggessa di a dinaryo.

11 Ten pakkatanggap di ten upa di ay nagreklamu hidi ten makakkao ten kaubasan.

12 Kinagi di, ‘Bakin konahud, en dimudyan hidi a dummemat ay essa la hidi a odas
a nagtarabahu. Peru inupaan moy hidi ti kona ten upa mi. Samantala sikami ay
nagtatiisdn ten makapasi a init nen aldew ten buu a maghapun. Bakin pare-parehu la
en inyupa moy dikomi?’

13 Sakay kinagi nen makakkao ten kaubasan ten essa dikodi, ‘Amigu ku, awan taka
dinaya. Awan beman pummayag ka ten essa a dinaryo a bayad moy?

14 Alapdn mu dén i upa muwen sakay maglakad ka dan. Upaan ku en dimudyan hidi
ti kona ten upa mu ni gustu ku.

15 Awanak beman ti karapatan a manggamet ten gustu ku ten sadili ku a ari-ariyan?
Oni bakay sumeni kam la gapu ten kabaitan ku?’

16 Kaya kinagi ni Jesus dikodi, “En dimudyan ay medipalongu, sakay en nedipalongu
ay medimudyan.”

En Katallu a Pdangkagi ni Jesus ten Kakkatay Na
(Mc. 10:32-34; Lu. 18:31-34)

17 Nadid, ten dikona a maglakad de Jesus a patamu ti Jerusalem ay imbukud na en
sapulu ay ti duwwa a disepulus na hidi. Sakay kinagi na dikodi,

18 “Ilingan moy, umangay kitam ti Jerusalem. Itokyon di haud en Anak nen Tolay ten
pinunu hidi nen padi hidi sakay ten tagapagtoldu hidi nen Kautusan. Hatulan di siya ti
kamatayan,

19 sakay iyatdd di ten Hentil hidi. Insultuwan di siya, haplitan, sakay ipaku di ten
kudus, peru ten katallu a aldew ay biyagan siya a ruway.”

En Impdkpdgguron nen Ina de Santiago ay ti Juan
(Mc. 10:35-45)
20 Nadid, ummadeni kanni Jesus en kabinga ni Zebedeo, kaguman na en duwwa na a
anak a lallaki. Linumuhud siya ten atubengan ni Jesus gapu tehud siya a ipakpagguron.
21 Tinanung siya ni Jesus, “Anya i gustu muwid?”
Tummabbig en babbi, “Nakuwan ay ni maghari ka dan ay paetnudan mu a kadatig mu
i anak kuwidi a duwwa. Essa ten kawiri sakay essa ten kawanan.”
22 Peru tummabbig ti Jesus, “Awan moy tukoy ni dnyaiagiddn moyen. Kaya moy beman
a tiisan en hirap a tiisan ku?”
Tummabbig hidi, “Opo, kaya mi.”

23 Sakay kinagi ni Jesus, “En hirap a tiisdn ku ay matiis moy ngani. Peru bakdn a sikdn
i mangpiliyid ni ti deya en mdaggetnud ten kawanan ku sakay ten kawiri ku. Hidi iyan a
paggetnudan ay para ten pindnghandaan nen Ama ku.”

24Ten dikona a masanig iyud nen sapulu a disepulus ay nagsaranta hidi ten matkaka.

25 Kaya pinaadeni hidi ni Jesus sakay kinagi na dikodi, “Tukoy moy a en pinunu nen
Hentil hidi en maghari ten nasakupan na, sakay hidi en masunud ni dnya en gustu di.

26 Perubakan a konahudidapatid a mangyari dikomoy. Nan ni deya en masor a magin
pinunu ay dapat a magin tagapagserbi nen agum.

27Sakay ni deyaman en masor a magin kataasan ay dapat a magin alipin moy.

28 Kona ten Anak nen Tolay ay ummangay haddi bakén a para pagserbiyan nan para
magserbi sakay iyalay na en biyag na para matubus en makpal a tolay.”

Pinagpiyya ni Jesus en Duwwa a Burdk
(Mc. 10:46-52; Lu. 18:35-43)
29 Dikona lumakad hidi ti Jerico ay ummunud kanni Jesus en tunay ti kakpal a tolay.
30 Tehud a duwwa a burdk a méggetnud ten gilid nen dilan. Ten dikona a masanig di
a magtalib ti Jesus ay impappakraw di a, “Panginoon, Anak ni David, kagbiyan mu kami
pay!”
31Pinagkagiyan hidi nen katolayan a méagtahimik hidi, peru tulos di la impdppakraw a,
“Panginoon, Anak ni David, kagbiyan mu kami pay!”
32 Ummimang ti Jesus, dinulaw na hidi sakay tinanung na hidi, “Anya i gustu moyid a
gamitan ku dikomoy?”
33 Tummabbig hidi, “Panginoon, gustu mi a maketa a ruway!”
34 Kinagbiyan hidi ni Jesus sakay tinawidan na en mata di. Pagdaka hidi a naketa
sakay nakkuyug hidi dikona.

21

En Matagumpay a Kdssdddap ti Jerusalem
(Mc. 11:1-11; Lu. 19:28-40; Jn. 12:12-19)

1Dikona adeni dan de Jesus ay ten disepulus na hidi ti Jerusalem ay ummangay hidi
ten banuwan a Betfage ten Bukid nen Olibo hidi. Pinagdipalongu na en duwwa ten
disepulus na hidi.

2Kinagi na dikodi, “Angay kam ti sumunuden a banuwan. Ketan moy haud en inahin
a asno a umadegut a kaguman na en anak na. Okbisan moy sakay iyangay moy dikoku.

3Nitehud a mangsaway dikomoy ay kagiydn moy a, ‘Kailangan nen Panginoon,’ sakay
iyatdd na daniyud a pagdaka.”

4Nangyari iyad tdnni matupad en kinagi nen propeta a,
5> “Kagiydn moy ten taga-Zion hidi a,

‘Ilingan moy Hari moyen a magdadedemat.
Siya ay mapagpakumbaba, magkabayu ti asno,
magkabayu ten bul-u ni asno.””

6 Lummakad ddn en duwwa a disepulus sakay sinunud di en pagamet ni Jesus dikodi.

7Tinawid di en matina a asno a pinaangay ni Jesus. Insapin di en paggalikdbkab di hidi
ten asno hidi sakay summakay ti Jesus.

8 Inlatag bi nen makpal a tolay en paggalikdbkdb di ten dilan sakay en agum ay
nanggappas ti pinget ni kayu sakay inlatag di bi ten dilan.

9 Mamagpakrawan en tolay hidi a mdgdipalongu dikona, kona bi hud ten umunonud
hidi. Kinagi di, “Puriyan en anak ni David! Pagpaladn en magdadedemat ten ngaran nen
Panginoon! Puriyan en Diyos!” 10 Dikona sumadddp ti Jesus ti Jerusalem ay nagkagulu
en banuwan. Namagtanungan hidi, “Deya wad iyan?” kagi di.

11“TiJesus iyan, en propeta a taga-Nazaret ti Galilea,” tdbbig nen kakpalan.

En Pdgmalasakit ni Jesus ten Templo
12 Summaddap ti Jesus ten Templo sakay pinaluwas na en maglaku hidi, kona bi hud
ten mamali hidi. Sakay impagbaliktad na en lamisaan nen magpalit hidi ti pilak sakay en
bangku nen mdglaku hidi ti kalapati. 13 “Nesulat ten Kasulatan a,
‘En bilay ku ay ngaranan a bilay a pagdasalan’
Peru ginamet moy a bilay nen magtakaw hidi.”

14 Ummadeni kanni Jesus en burak hidi sakay en pilay hidi, sakay pinagpiyya na hidi
a atanan.
15 Minagsaranta en pinunu hidi nen padi hidi sakay en tagapagtoldu hidi nen

Kautusan dikona a ketan di en himala hidi a ginamet ni Jesus, sakay dikona a masanig
di en anak hidi a magpakraw ten Templo ti kona haddi, “Puriyan en anak ni David!”

16 Kinagi di kanni Jesus, “Masanig mu beman i kdkkagiyan diyen?”

“Uhu sassanigan ku,” tabbig ni Jesus. “Awan moy palla beman nabasa ten kasulatan en
kona haddi, ‘Tinolduwan mu en anak hidi sakay en sumusu palla hidi a magpuri?’ ”

17Sakay linakadan hidi ni Jesus, lummuwas siya ten banuwan sakay ummangay siya
ti Betania, haud siya a nagpalipas ti gibi.

Sinumpa En Kayu a Igos
(Mc. 11:12-14, 20-24)

18 Ten kailawan, dikona summoli ti Jesus ten siyudad ay minagalap siya.

19 Netan na en kayu a igos ten gilid nen dilan, inadeniyan na sakay tinangad na ni
tehud a bunga. Peru purus la a duun en netan na kaya kinagi na ten kayu, “Awan ka
dan magbunga maski nikan!” Pagdaka a nalanas en kayu a igos.

20 Dikona a ketan iyud nen disepulus na hidi ay minagtaka hidi ti hustu. “Konya a
nalanas a pagdaka en igos?” tanung di.

21 Tummabbig ti Jesus, “Kagiydn ku dikomoy, a ni manampalataya kam sakay awan
magduda ay magamet moy biiyad, sakay bakanla a iydd maari moy a kagiyan ti bukiden
a, ‘Umibut ka hadn, angay ka sumegbu ti digeten,” ay mangyari.

22 Sakay dnyaman en agiddn moy ten pagdasal ay matanggap moy, ni tehud kam a
pannampalataya.”

En Tanung Tungkul ten Karapatan ni Jesus
(Mc. 11:27-33; Lu. 20:1-8)

23 Summadddp dadmman a ruway ti Jesus ten Templo. Mentras a magtoldu siya ay
ummadeni dikona en pinunu hidi nen padi hidi sakay en pinunu hidi nen banuwan
sakay tinanung di siya, “Anya i karapatan muwid a maggamet ti hidi iyad a bagay? Deya
i nangataddid dikomu ti karapatan?”

24 Tummabbig ti Jesus, “Tanungan takam bi. Ni matabbigdk moy ay kagiyan ku bi
dikomoy ni deya i nangataddid dikoku ti karapatan a maggamet ti bagayid a hidi iyad.

25 Deya nangataddid ten karapatan ni Juan para magbinyag, en Diyos beman oni en
tolay?”

Namagguron hidi. “Ni kagiyan tam a gubwat ten Diyos, ay kagiyan na bi dikotam a,
‘Bakin awan kam naniwala dikona?’

26 Ni kagiyan tam bi a gubwat ti tolay, ay bakay bi ni dnya i gamitannid ni katolayanen
dikotam, gapu maniwala hidi a atanan a ti Juan ay essa a propeta.”

27Kaya tummabbig hidi kdnni Jesus, “Awan mi tukoy!”

Sakay kinagi ni Jesus dikodi, “Awan ku bi kagiyan dikomoy ni hadya i gubwatid nen
karapatan ku a maggamet ti bagayid a hidi iyad.”

En Talinhaga Tungkul ten Duwwa a Anak

28 “Anya nadid palagay moyid haddi? Tehud a ama a tehud a duwwa a anak a lallaki.
Ummadeni siya ten panganay sakay kinagi na, ‘Anak, angay ka magtarabahu nadid ten
kaubasan.’

29‘Umaddak, kagi na. Peru nagbhagu en isip na sakay ummangay.

30Ummadeni bi en ama ten wadi a kona labi hud en kinagi na. ‘Opo,’ tdbbig nen wadji,
peru awan ummangay.

31Deya ten duwwa i nangsunudid ten ama di?

“En kaka,” tabbig di.

Kinagi ni Jesus, “Kagiyan ku dikomoy, a en mdgsinger hidi ti buwes sakay en babbi
hidi a magkadukas ti kakkabiyag ay magdipalongu pa dikomoy a makasaddap ten kahariyan
dilanget.

32 Gapu ummangay haddi dikomoy ti Juan a nagtoldu ten pagsunud ten kaluuban nen
Diyos peru awan moy siya pinaniwalaan. Peru en magsinger hidi ti buwes sakay en babbi
hidi a magkadukas ti kakkabiyag ay naniwala dikona. Netan moy dan ngani, ay awan kam
pa nagsisi sakay naniwala dikona.”

En Talinhaga nen Kaubasan sakay en Katiwala hidi
(Mc. 12:1-12; Lu. 20:9-19)

33 “Sanigan moy i essa pa iday a talinhaga,” kagi ni Jesus. “Tehud a essa a tolay a
nagmula ti ubas tenluta na. Kinudal na iyud, naggamet ti padgpaspdssan, sakay naggamet
ti malangkaw a bilay a pagbantayan. Kdattapos ay inwarak na en kaubasan ten katiwala
na hidi sakay ummangay siya ti iba a lugar.

34 Dikona dummemat ddn en panahun nen sdkburas, ay inutusan nen makakkao ten
kaubasan en alipin na hidi para angen di en kabunong na.

35 Peru sinunggaban nen katiwala hidi en alipin hidi; binulbug di en essa, binunu di
en kaduwwa, sakay binatu di en katallu.

36 Inutusan a ruway nen makakkao en mas makpal a alipin na, peru kona labi hud en
ginamet nen katiwala na hidi.

37 Ten katapusan ay inutusan nen makdkkao en anak na a lallaki. Gapu inisip na a,
“Igalang diiyadianak kuwiday.”

38 Peru dikona a ketan nen katiwala hidi en anak nen makéakkao ay kinagi di, ‘Siya iddi
i magmanaid. Kamon dan! Bunuwdan tam siya sakay kaowan tam en mana na.’

39 Kaya sinunggaban di siya, inluwas di ten kaubasan, sakay binunu di.”

40 Tinanung hidi ni Jesus, “Kdssoli nen makdakkao ten kaubasan, dnya wad i gamitan

naid ten katiwala na hidi?” o . _
41 Tummabbig hidi, “Bunuwdn na en magkadukas hidi a katiwala. Sakay ipabahala na

en kaubasan tiiba a katiwala a mang-atad ten kabunong na kada a sakburas.”
42Kinagi ni Jesus dikodi, “Awan moy palla beman nabasa ten Kasulatan a kinagi na,
‘En batu a inadiyan nen maggamet hidi ti bilay,
ay siya bali en pinakamahalaga a pamireng.
Ginamet iyad nen Panginoon,
sakay makataka-taka a delingan!’
43 “Kaya ngani a kagiyan ku dikomoy, a en kahariyan nen Diyos ay alapan dikomoy
sakay iyatad ten tolay hidi a matapat a magserbi dikona.
44 [En medapag ti batuwid a iyad ay maritu-ritu, sakay en matdppugan na ay ma-
paparset.]
45Nasanig nen pinunu hidi nen padi sakay en Pariseo hidi en talinhaga ni Jesus sakay
naintendiyan di a hidi en patamaan na.
46 Dikdppan di nakuwan ti Jesus, peru minanteng hidi ten katolayan gapu tenggiyan
di ti Jesus a propeta.



MATEO 22:1 40 MATEO 22:21

22

En Talinhaga Tungkul ten Kasalan
(Lu. 14:15-24)
1Nagtulos la a nagtoldu ti Jesus ten pamamag-itan ni talinhaga, kinagi na,
2“En kahariyan dilanget ay kona ten essa a hari a naghanda para ten kasal nen anak

na a lallaki.
3 Inutusan na en tagapagserbi na hidi para dulawdn di en inimbita hidi, peru umad

hidi a umangay.

4 Nagutus siya a ruway ten agum hidi a tagapagserbi sakay binilinan na hidi ti kona
haddi: ‘Ikagi moy ten naimbitaan hidi a ayus ddn en handaan nakahanda dan a atanan,
nabunu ku dan en baka ku hidi, sakay en pinatabi hidi a bul-u a baka. Nakahanda dan

en atanan. Kamon dan!” o L L )
5 Peru awan iyad sinanig nen naimbitaan hidi. Ummangay hidi ten gustu di a

angayan. En essa ay ummangay ten uma na, en essa bi ay ummangay ten nigosyu na.
6 En ginamet nen agum ay sinunggaban di en tagapagserbi hidi, ininsultu di hidi sakay

binunu.
7 Minaiyamut ti hustu en hari. Inutusan na en sundalu na hidi a bunuwan i

magbabonuwid a hidi iyud sakay pinatutud na en banuwan di.

8 Kattapos ay kinagi na ten tagapagserbi na hidi, ‘Ayus ddn en handaan, peru awan
karapatdapat en naimbitaan hidi.

9Umangay kam ten karsada hidi a matolay, sakay imbitadn moy ten kasalan en atanan
tolay a ketan moy.’

10 Ummangay ngani en alipin hidi ten matolay hidi a karsada. Ingkuyug di en atanan
tolay a netan di, magkabait ay ti magkadukas. Kaya naputat en kasalan ti bisita.

11“Peru dikona sumaddap en hari para batiyan na en tolay hidi, ay naketa siya haud
ti essa a lallaki a awan nakabadu ti pangkasalan.

12Kaya kinagi nen hari dikona, ‘Amigu ku, konya nakasdddap muwid haddi a awan ka
nakabadu ti pangkasalan?’ Awan nakapagupos en lallaki.

13Kinagi nen hari ten tagapagserbi na hidi, ‘Punguwdan moy i lima naen sakay bdsset
naen, sakay ibut moy ti kadiklammanon diluwas. Haud siya a magsasangitan sakay
maggaaduyan.

14 Kattapos ay kinagi ni Jesus, ‘Makpal en nadulaw, peru sabadit la en pinili.”

En Pdagbayad ti Buwes
(Mc. 12:13-17; Lu. 20:20-26)

15 Kattapos ay lummakad en Pariseo hidi sakay namdgguronan di ni konya di a
mepatibung ti Jesus ten kakkagiyan na hidi.

16 Kaya inutusan di en sangan ten disepulus di hidi kanni Jesus kaguman en tolay
hidi ni Herodes. Sakay kinagi nen inutusan hidi, “Maistu, tukoy mi a matapat ka, sakay
itattoldu mu en tatarudan tungkul ten kagustuwan nen Diyos a gamitan nen tolay. Sakay
awan ka ti paboran gapu parehu en pangileng mu ten tolay.

17 Anya makagi muwid haddi? Tama beman ten Kautusan a magbayad ti buwes ten
Emperador, oni awan?”

18 Peru tukoy ni Jesus en balak di a madukas kaya kinagi na, “Bakin gustuwdak moy a
ipatibung! Sikam a magkukunwari hidi?

19 Kotam ti pilak a pagbuwes.”

Inatdenan di siya ti essa a dinaryo.

20 Sakay kinagi na dikodji, “Kandeya a rupa sakay ngaran en nakaukit haddi?”

21“Ten Emperador,” tabbig di.

Sakay kinagi na dikodi, “Ni konahud, ay iyatdd moy ten Emperador en para dikona,
sakay iyatdd moy ten Diyos en para ten Diyos.”

22 Minagtaka hidi dikona masanig di iyud, sakay lummakad dan hidi.

En Kakkabiyag a Ruway
(Mc. 12:18-27; Lu. 20:27-40)

23Ti aldew biyid a iyud ay ummangay kanni Jesus en sangan a Saduseo. Awan hidi
iyad maniwala a mabiyag a ruway en patay hidi.

24 Kinagi di, “Maistu, intoldu ni Moises a ni matay a awan ti anak en essa a lallaki
a tehud a kabinga ay pakasalan nen kapatkaka na en bilu tdnni magkaanak hidi para
magin anak nen natay.

25Nadid, tehud haddi a pittu a 1allaki a matdtkaka. Ndkkabinga en panganay sakay natay
a awan ti anak, kaya kinabinga nen wadi na en bilu.

26 Kona labi hud en nangyari ten kaduwwa, katallu hanggan ten kapittu.

27Kattapos di a natay atanan ay natay bi en babbi.

28 Nadid, deya ten pittu i magin kabingaid nen babbi ten kdkkabiyag a ruway, ta nagin
kabinga na hidi a atanan?”

29 Tummabbig ti Jesus, “Liwat a tarud i ked ti isip moyen! Palibhasa awan moy tukoy
en Kasulatan maski en kapangyariyan nen Diyos.

30 Ten kakkabiyag a ruway ay awan dan makkabinga en tolay, nan magin kona dan hidi
ten anghel hidi dilanget.

31 Nadid, tungkul ten kdkkabiyag a ruway nen patay hidi, ay awan moy palla beman
nabasa en kinagi nen Diyos dikomoy ten Kasulatan? Kinagi na,

32‘Sikan en Diyos ni Abraham, en Diyos ni Isaac, sakay en Diyos ni Jacob.” En Diyos ay
bakan a Diyos nen patay hidi, nan nen biyag hidi.”

33Dikona masanig iyud nen katolayan ay nagtaka hidi ten intoldu na.

En Pinakamahalaga a Utus
(Mc. 12:28-34; Lu. 10:25-28)
34 Minagipun-ipun en Pariseo hidi dikona a nasanig di a awan nakatdbbig en Saduseo
hidi kanni Jesus.
35 En essa dikodi ay maistu nen Kautusan. Pinurbaan na a tinanung ti Jesus para
linlangan na.
36 “Maistu, dnya i pinakamahalagaid a utus ten Kautusan?” tanung na.
37 Tummabbig ti Jesus, “Mahaldn mu en Panginoon mu a Diyos ti buu a pusu, buu a
kaluluwa, sakay buu a isip.
38 Siya iyad en pinakamahalaga a utus ten atanan.
39En kaduwwa a mahalaga a utus ay iddi: Mahaldn mu en kaparehu mu a tolay a kona
ten pdgmahal mu ten sadili mu.
40T duwwaid a iyad a utus ay kabuuwan nen Kautusan ni Moises sakay ten toldu nen
propeta hidi.”

En Tanung Tungkul ten Anak ni David
(Mc. 12:35-37; Lu. 20:41-44)
41 Nadid, mentras a naipun-ipun en Pariseo hidi ay tinanung hidi ni Jesus,
42“Anya palagay moyid tungkul ten Cristo? Kandeya siya a anak?”
“Kanni David,” tabbig di.
43 Tummadbbig ti Jesus, “Ni konahud, ay bakin dinulaw siya ni David a ‘Panginoon’
dikona a inggiyya siya nen Ispiritu?” Kinagi na,
44‘Kinagi nen Panginoon ten Panginoon ku,
Maggetnud ka ti kawanan kuwidi,
mentras awan ku mapasuku dikomu en atanan nen kadima mu hidi.
45 Nadid, ni dinulaw siya ni David a ‘Panginoon,” konya a makagi a anak ni David en
Cristo?”

46 Awan ti nakapangtabbig kdnni Jesus, sakay sapul haud ay awan dén ti nangahas pa
a magtanung dikona.

23

Magingat ten Tagapagtoldu hidi nen Kautusan sakay ten Pariseo hidi
(Mc. 12:38-39; Lu. 11:43, 46; 20:45-46)
1 Kattapos iyud ay kinagi ni Jesus ten katolayan sakay ten disepulus na hidji,
2“Entagapagtoldu hidi nen Kautusan ay ten Pariseo hidi ay hidi en tehud a karapatan
a mangpaliwanag ten Kautusan ni Moises.
3 Kaya dapat moy a gamitan sakay sunuddn en atanan a itattoldu di. Peru dyan moy
arigan en gamet di, gapu awan di gamitan en itattoldu di.
4 Pagkargadan di ti maddggi en tolay, peru ni guramat di ay awan di iyarikad para
makatulung ten pagkarga.
> Sakay en géggamitdn di ay kunwari la tdnni ketan la ni tolay. Padaddekallan di en
pagdattonan di hidi ti bersikulu a nakabdakkad ten muding di sakay ten barasu di hidi,
sakay paatakdugan di en maroymaroy nen garayan nen badu di.
6 Gugustu di bi a magyan ten lugar hidi a marangal ten handaan. Kona ten bangku hidi
a para ten magkataas ten sinagoga.
7 Gugustu di bi a batiyan ti paggalang ten matolay hidi a lugar sakay mangaranan a

‘maistu.’
8 Peru sikam ay dyan kam pangaran a ‘maistu,” gapu eessa la en Maistu moy, sakay

matatkaka kam a atanan. _ _ _
9 Sakay dyan kam magngaran ti Ama ten deyaman ti lutaiday. Gapu eessa la en Ama

moy a ked dilanget.
10Dyan kam bi pangaran a ‘panginoon.’ Gapu eessa la en Panginoon moy, awan tiiba

nan en Cristo. _ _ .
11En kataasan dikomoy ay dapat a magin tagapagserbi moy.

12En magpakataas ay mebaba, sakay en magpakababa ay metaas.”

Pinintasan ni Jesus en Tagapagtoldu hidi nen Kautusan ay ten Pariseo hidi
(Mc. 12:40; Lu. 11:39-42, 44, 52; 20:47)

13 “Peru kakaghi kam a tagapagtoldu hidi nen Kautusan sakay sikam a Pariseo
hidi! Magkukunwari kam! Harangan moy en tolay hidi tanni awan makasaddap ten
kahariyan dilanget. Gapu sikam a mismu ay umad a sumaddap haud.

14 [“Kakakagbi kam a tagapagtoldu hidi nen Kautusan sakay sikam a Pariseo hidi!
Magkukunwari kam! Kakkamkaman moy en kabiyagan nen bilu hidi a babbi, sakay
magparaan kam ten pamamag-itan nen atakdug a pagdasal. Kaya lalu a dumaggi en
parusa moy!]

15 “Kakakagbi kam a tagapagtoldu hidi nen Kautusan sakay sikam a Pariseo hidi!
Magkukunwari kam! Lebutdn moy en susuluk ni munduwiday sakay digidigeten para
makaakit kam la ti essa a Hentil ten pannampalataya a Judio. Ni makaakit kamon ay
gamitan moy siya a mas madukas pa nan sikam, kaya mas dikal en pagkakataun a
maparusaan siya ti impiyerno.

16 “Kakakagbi kam a burak a tagagiyya! Itattoldu moy a ni gamitdn nen manumpa en
Templo ay bali awan la iyud. Peru ni gamitdn nen manumpa en gintu ten Templo ay
kailangan a tupadan na en sinumpaan na.

17 Burdk kam sakay awan ti nakdm! Anya beman i mas mahalagaid, en gintu oni en
Templo a mangpabanal ten gintu?

18 Kakkagiyan moy bi a ni gamitdn nen manumpa en altar ay bali awan la iyud. Peru ni
gamitan nen manumpa en alay ten altar ay kailangan a tupadan na en sinumpaan na.

19 Burék kam! Anya beman i mas mahalagaid, en alay oni en altar a mangpabanal ten
alay?
20 Kaya ni gamitdn nen deyaman a manumpa en altar, ay ginamit na iyud pati en alay

ten altar.
21Ni ginamit nen deyaman a manumpa en Templo ti pangaku ay ginamit na maski en

Diyos a magyan ten Templo.

22 Sakay ni ginamit nen deyaman a manumpa en langet, ay ginamit na en trono nen
Diyos, sakay en Diyos a maggetnud a haud.

23 “Kakakagbi kam a tagapagtoldu hidi nen Kautusan sakay sikam a Pariseo hidi!
Magkukunwari kam! Magikapu kam maski ten naani moy hidi ten pangrikadu hidi.
Peru linimon moy bi en mas mahalaga hidi a adal a ked ten Kautusan, kona ten
katarungan, habag, sakay katapatan. Tama la a gamitan moy iyud peru awan dapat
a kalimunan en agum.

24 Sikam a burdk a tagagiyya! Saradn moy en insektu hidi ten inumén moy, peru
itdlmok moy bi en kamelyu!

25 “Kakakagbi kam a tagapagtoldu hidi nen Kautusan sakay sikam a Pariseo hidi!

Magkukunwari kam! Augasan moy en luwas nen tasa sakay penggan moy, peru ten
disalad ay putat ti kasakiman sakay pagkamakasadili.
26 Burdk a Pariseo! Ugasan mu pa en disalad nen tasa sakay penggan, sakay magin

malinis dan bi en luwas na! o _ ) o
27 “Kakakagbi kam a tagapagtoldu hidi nen Kautusan sakay sikam a Pariseo hidi!

Magkukunwari kam! Kuman kam a en labbang a pininturan ti mapudew, maganda ten
luwas na. Peru ten disalad ay putat ti bungu sakay atanan a madingat.

28 Kona kam hadan! Ten pangileng ay magkabait kam a tolay. Peru disalad ay putat kam
ti pagkukunwari sakay kadukdssan.

Kinagini Jesus en Magin Parusa Di
(Lu. 11:47-51)

29 “Kakakagbi kam a tagapagtoldu hidi nen Kautusan sakay sikam a Pariseo hidi!
Magkukunwari kam! Naggamet kam ti magkaganda a paglabbangngan nen propeta hidi
tenhud, sakay pinaganda moy en paglabbangngan nen magkabait hidi a tolay.

30Sakay kakkagiyan moy a, ‘Nibiyag kamila ten panahun nen ninunu mi hidi, ay awan
kami nakuwan kaguman a nangbunu ten propeta hidi.’

31Kaya gapu ti kinagi moyen, ay sikamon a mismu en nangpatunay a anak kam nen
nangbunu hidi ten propeta hidi!

32Hala sigi! Tapusan moy en sinapulan nen ninunu moy hidi!

33Sikam a lahi hidi ni biklat! Awan moy maginanan en parusa moy ti impiyerno!

34 Kaya mangpaangaydk hadn dikomoy ti propeta hidi, mégkatalinu a tolay sakay
tagapagtoldu hidi! Bunuwan moy en agum, sakay en agum ay ipaku moy ten kudus.
En agum ay balbaggan moy ten sinagoga moy hidi, sakay usigdn moy hidi ten banu-
banuwan.

35 Kaya pagtdknangan kam nen parusa nen kdkkabunu nen atanan a matuwid a tolay
ti munduwiday. Sapul ten pangbunu kanni Abel a awan ti kasalanan. Hanggan ten
pangbunu kanni Zacarias a anak ni Baraquias a binunu moy ten pag-itan nen pagtutudan
ti alay ten Templo.

36 Kagiyan ku dikomoy, a pagtdknangan nen parusa en tolay hidi nadid a panahun gapu
ti atananid a iyad.”

En Pdgmahal ni Jesus ti Jerusalem
(Lu. 13:34-35)
37“Sikam a taga-Jerusalem hidi! Babbunuwdn moy en propeta hidi, sakay babbatuwdn
moy en inutusan hidi nen Diyos a angay dikomoy! Pumensangan ku dan a gustu a

purondn en anak mu hidi a kona ten panglakkap nen inahin a manok ten sepsep na hidi.

Peru umad kam! _ .
38 Kaya en Templo moy ay mapabayan, awan ti mamagyan.

39 Kagiyan ku dikomoy, a awandk moy dan keketan hanggan ni dumemat en odas a
kagiyan moy a, ‘Pagpaladn en dumdaddadedemat ten ngaran nen Panginoon!” ”

24

En Kdkkasida nen Templo
(Mc. 13:1-2; Lu. 21:5-6)
I Lummakad ti Jesus ten Templo. Mentras a maglakad siya ay ummadeni dikona en
disepulus na hidi sakay intoldu di dikona en bilay hidi ten laguwerta nen Templo.
2 Peru kinagi na dikodi, “Namalas moy i bilayid a hidi iyan! Tatarudan i kagiyan
kuwidi! Dumemat en panahun a awan haan ti batu a tumattopu ten kaparehu na a batu.
Atanan ay makuray-kuray!”

En Kahirapan hidi sakay Paggusig a Dumemat
(Mc. 13:3-13; Lu. 21:7-19)

3 Dikona a mdggetnud ti Jesus ten Bukid nen Olibo hidi, ay pasekretu a ummadeni
dikona en disepulus na hidi sakay nagtanung, ‘Nikan a mangyari i bagayid a hidi iyad?
Anya i maariyid a senyal a paketan ten kassoli mu a ruway sakay ten katapusan ni
munduwiday?’

4Tummabbig ti Jesus, “Mangilag kam tanni awan kam metawtaw nen deyaman!

5 Gapu makpal a lumitaw a magkagi a, ‘Sikdn en Cristo!” Makpal en metawtaw di.

6 Makasanig kam ti labanan sakay makabareta ti gera ti iba a lugar. Dyan kam
mabalisa dapat a mangyari hidi iydd. Peru bakan palla a iydd en katapusan ni
munduwiday.

7 Maglaban-laban en bansa hidi, kona bi hud en kahariyan ten kaparehu na a
kahariyan. Magkahud ti alap sakay maglinug ti iba-iba a lugar.

8 Atananid a iyad ay sapul palla nen paghirap a kona ten magenak.

9 “Ti panahunid a iyud ay dikdppan di kam, pahirapan sakay bunuwdan. Sakay
kaiyamutan kam nen atanan gapu dikoku.

10 Makpal en mangadag ten pannampalataya di ti panahunid a iyud. Mamagiyamutan
en balang essa sakay mamagpasubuwan.

11Sakay makpal bialumitaw a awan tatarudan a propeta, sakay itawtaw di en makpal
a tolay.

12 Gapu ten kéakkakpal nen kadukdssan ay manglamig en pagmahal nen kakpalan.

13 Peru en manatili a tapat hanggan ten katapusan ay maligtas.

14 Sakay ipangaral en Maganda a Bareta tungkul ten paghari nen Diyos ti buuwiday a
mundu, tdnni masanig nen atanan a bansa. Sakay dumemat dan en katapusan.”

En Tunay ti Dukas a Gamet a awan ti Kaparehu
(Mc. 13:14-23; Lu. 21:20-24)
15 “Intendiyan moy iyad ti mapiyya: ni ketan moy ddn a mangyari ten Banal a Lugar
en tunay ti dukds a gamet a awan ti kaparehu a kinagi ni propeta Daniel,
16 ay en ked hidi ti Judea ay dapat a guminan dan ten bukid hidi.
17En ked ten bubungan ay dyan ddn magabala a mangngay ti d&nyaman ten disalad nen
bilay na.
18 Sakay en ked ten uma na ay dyan ddn umuli para méngngay ti pagalikabkab na.
19 Kakakagbi en magkabuktet hidi sakay en tehud hidi a anak a sumusu ti aldewid a
hidi iyud!

20 Ipagdasal moy a en kdgginan moy ay awan metaun ti sdkddgnen sakay Aldew ni
Kaimang.

21 Gapu ti panahunid a iyud ay magdanas en atanan a tolay ti dikal a kahirapan a
awan palla naranasan sapul dikona lalangdn i munduwiday a hanggan nadid. Sakay
awan dan iyud mangyari a ruway.

22 Sakay ni awan paaperitdn nen Diyos i aldewid a hidi iyud ay awan ti maburay a
tolay. Peru alang-alang ten pinili na hidi ay paaperitan nen Diyos i aldewid a hidi iyud.

23“Sakay ni tehud a magkagi dikomoy a, ‘En Cristo laid!” oni ‘Ked siya hudi!’ ay dyan
kam maniwala.

24Gapu tehud alumitaw a awan tatarudan a Mesias, sakay awan tatarudan a propeta.
Mangpeta hidi ti senyales sakay makataka hidi a himala, tanni itawtaw di en makpal pati
en pinili hidi nen Diyos.

25 Tandaan moy, indipalongu ku dan iyad a ingkagi dikomoy tanni makapaghanda
kam.

26 “Kaya ni kagiyan di a, ‘Ked siya ti parangud,’ dyan kam angay haud. Ni kagiyan di
a, ‘Ked siya disaddap, dyan kam maniwala.

27 Gapu ni sakonya a kabilis en kilat ti sikatan a mangdemlag hanggan ti sardmman,
ay kona bi hud en kdddemat nen Anak nen Tolay.

28“Ni hddya i pdppdgyananid nen bangkay ay ked bi hud en wakwak hidi.”

En Kdddemdadt nen Anak nen Tolay

29 “Kattapos ni panahunid a iyud ni kahirapan, ay dumikldm en aldew, sakay awan
dan dumemlag en bulan. Magkaragrag en biton hidi dilanget, sakay mayanag en
kapangyariyan hidi ten kalawakan.

30Sakay lumitaw dan en senyal nen Anak nen Tolay dilanget. Magkahud ti kalungku-
tan en atanan a tolay ti munduwiday pdkketa di ten Anak nen Tolay a ked ten panga-
nurin. Dumemat siya a tehud a dakila a kapangyariyan sakay dikal a karangalan.

31 Sakay ten kattdnnug nen trumpeta ti mabegsdk ay utusan na en anghel na hidi ten
atanan a suluk ni munduwiday, puronan di en atanan a tolay a pinili nen Diyos ten
bawat lugar.

En Adal a Gubwat ten Kayu a Igos
(Mc. 13:28-31; Lu. 21:29-33)
32“Tlingan moy en adal ten kayu a igos; kapag ni sumariwa en pinget na hidi sakay
magduun ay makagi moy a adeni dan a kassinag.
33 Kona labi hud, ni ketan moy dan i atananid a iyad, ay makagi moy a adeni dan en
kassoli na, kuman a pasaddap dan ten pintuwan.
34Kagiyan ku dikomoy, mangyarii atananid a iyad bagu a matay en tolay hidi a biyag
nadid.
35Mawan en langet ay ten luta, peru en upos ku ay manatili a awan ti katapusan.”

Awan ti Makatukoy ten Aldew ay ten Odas
(Mc. 13:32-37; Lu. 17:26-30, 34-36)
36 “Peru awan ti makatukoy ten aldew ay ten odas a mangyari iyad. Magin en anghel
hidi dilanget oni en Anak ay awan makatukoy, nan en Ama la.
37 En kdddemdt nen Anak nen Tolay ay magkakona ten kdddemdat nen lonsu ten
panahun ni Noe.
38Ti panahunid a iyud ay mamagkainan, mamaginoman, sakay mamagkabingaan en
tolay hidi. Hanggan dikona a sumakay dan ti Noe ten barku.
39 Kaya dummemat en lonsu a awan hidi ti nangmalayan, sakay ndgkalimas hidi a
atanan. Kona labi hud i mangyariyid ten kdddemat nen Anak nen Tolay.

40Ti panahunid a iyud, ay tehud a duwwa a lallaki a magtarabahu ten uma di; maalap
en essa sakay mawarak en essa.

41Tehud a duwwa babbi a maggiling; maalap en essa sakay mawarak en essa.

42Kaya humanda kam gapu awan moy tukoy ni nikan a dumemat en Panginoon moy.

43 Tandaan moy iddi: ni tukoy la nen pinunu nen sabilay ni dnya a odas ten gibi a
dumemat en magtakaw, ay magbantay siya sakay awan na pabayan a masaddap en bilay

a.
44 Kaya dapat kam bi a magin handa, gapu dumemat en Anak nen Tolay ten odas a
awan moy inasaan.”

En Tapat sakay en Awan Tapat a Tagapagserbi
(Lu. 12:41-48)

45 “Ni deyaman en matapat sakay matalinu ten tagapagserbi hidi ay siya i pamaha-
laannid nen amu di ten agum a tagapagserbi. Siya en mangatad dikodi ti pagkain ten
tama a panahun.

46 Pinagpala i tagapagserbiyid a iyud ni demdttan siya nen amu na a saiyud i gamitan
naid!

47 Kagiyan ku dikomoy, a gamitdn siya nen amu na a mamahala ten atanan a ari-
ariyan na.

48 Peru ni kagiydan ni tagapagserbiyid a iyud a, ‘Malay padi a sumoli en amu ku.’

49 Kaya sapulan na a bulbugdn en kaparehu na hidi a tagapagserbi. Sakay
makpagkainan siya, sakay makpaginoman ten lasinggeru hidi.

50 Sumoli en amu ni tagapagserbiyid a iyud ten aldew a awan na inasaan, sakay ten
odas a awan na tukoy.

51 Sakay parusaan siya nen amu na ti mahigpit, sakay ipisan na siya ten magkukun-
wari hidi. Haud siya a magsasangitdn sakay maggaaduyan.”

25

En Talinhaga Tungkul ten Sapulu a Dalaga

1 “En kahariyan dilanget ay kona ten sapulu a dalaga a tehud a manga tawid a
simbuwan, angay hidi tumaghu ten lallaki a ikasal.

2En limma dikodi ay mangmang sakay en limma ay méagkatalinu.

3Enlimma a mangmang ay tehud a manga simbuwan, peru awan hidi nangtawid ti
riserba di a langis a pangasak di ten simbu di.

4Samantala enlimma a magkatalinu ay nagtawid tiriserba bukud pa ten ked ten simbu
di.

5 Minaatrasadu en kaddemdat nen ldllaki a ikasal kaya minagtongka hidi sakay
minetidug a atanan.

6 “Peru dikona hatinggabi dan ay tehud a pinumadkraw, ‘Ked déan en l4llaki a ikasal!
Tagbuwan moy dan!’

7Pagdaka a ummikat en sapulu a dalaga sakay hinusay di en simbuwan di hidi.

8 Kinagi nen mangmang hidi ten magkatalinu, ‘Atdenan moy kami pay ti langis moyen,
maadap dan i simbuwan miyiday hidi.’

9‘Bakay awan ddn maghustu dikotam a atanan, mas maganda pa ni angay kam dalla
mamali ti tindaanon ti para kao moy, tabbig nen magkatalinu hidi.

10Kaya angay namali en limma a mangmang. Mentras a mamali hidi, ay dummemat
en lallaki a ikasal. Nakaguman na a summaddap ten kasalan en limma a nakahanda,
sakay insiradu en pintuwan.

11 “Kéttapos, ay dummemat bi en limma a mangmang. Magpakraw hidi, ‘Panginoon,
pasaddappan mu kami!’

12 Peru tummabbig siya, ‘Tatarudan i kagiyan kuwidi dikomoy, awan takam matenggi.’

13 Kattapos ay kinagi ni Jesus, “Kaya ngani a magbantay kam, gapu awan moy tukoy
en aldew ay ten odas.”

En Talinhaga Tungkul ten Tdllu a Tagapagserbi
(Lu. 19:11-27)

14 “En kahariyan dilanget ay kona ten essa a tolay a magbiyahi. Dinulaw na en
tagapagserbi na hidi sakay inyentrega na dikodi en ari-ariyan na hidi.

15 Indtdenan na ti pilak en balang essa ayun ten kaya na. En essa ay indtdenan na ti
limmang libu, en essa ay duwanglibu, sakay en essa ay sanglibu. Kattapos ay lummakad
dan siya.

16 Lummakad a pagdaka en nakatanggap ti limmang libu sakay innigosyu na. Sakay
kinumita ti limmang libu pa.

17Kona bi hud ten nakatanggap ti duwanglibu, sakay kinumita bi ti duwanglibu pa.

18 Peru en nakatanggap ti sanglibu ay ingkali na ten luta en pilak nen amu na.

19 “Dikona makalipas en nalay a panahun ay dummemat en amu ni tagapagserbiyid
a hidi iyud sakay nakpagkuwentaan dikodi.

20 Ummadeni en nakatanggap ti limmang libu sakay kinagi na, ‘Maistu, sadannid en
pilak mu a limmang libu sakay i limmang libu paidi a kinita ku.’

21Kinagi nen amuna, “Malalaki! Matapat sakay mahusay a tagapagserbi! Gapunagin
matapat ka ten sabadit a halaga, ay pamahalaan taka ti dikdl a halaga. Mdakpagkasayaan

ka dikoku.” _ _ o _
22Ummadeni bi en nakatanggap ti duwanglibu, sakay kinagi na, “Maistu, sadannid en

pilak mu a duwanglibu a inyatdd mu dikoku. Sakay i duwanglibu paidi a kinita ku.’
23Kinaginen amu na, “Malalaki! Matapat sakay mahusay a tagapagserbi! Gapunagin
matapat ka ten sabadit a halaga, ay pamahalaan taka ti dikal a halaga. Makpagkasayaan

ka dikoku!’
24 Sakay ummadeni bi en nakatanggap ti sanglibu, sakay kinagi na, “Maistu, tukoy

ku a istriktu ka. Magburas ka ten awan mu immula, sakay maggapas ten awan mu
sinabugan.’

25 Minantingdk kaya ingkali ku ten luta en pilak mu. Saddnnid en sanglibu mu.’

26 Kinagi nen amu na, ‘Madukds sakay tamad a tagapagserbi! Tukoy mu déan bali a
magburasak ten awan ku immula, sakay maggapasak ten awan ku sinabugan!

27Bakin awan mu ddlla indipositu ti bangku, tdnni tehudak nakuwan a kinita nadid?’

28 Alapan moy dikona en sanglibu, sakay iyatdd moy ten tehud a sapulu a libu.

29 Gapu en tehud ay atdenan pa, sakay sumagana. Peru en awan, ay pati en sabadit a
kao na ay alapan pa.

30but moy ten luwas ten kadiklamman en tagapagserbi a awan ti kuwenta, haud siya

rm

a magsasangitan sakay maggaaduyan.

En Paghatul

31“Kaddematnen Anak nen Tolay a bilang Hari, sakay kaguman na en atanan a anghel,
ay umetnud siya ten trono nen kaluwalhatian.

32 Sakay mapisan en atanan a tolay ten atubengdn na. Paghiwalayan na hidi a kona
ten panghiwalay nen maggalaga ten tupa ay ten kambing.

33En tupa hidi ay idatton na ten kawanan na, sakay en kambing hidi ay ten kawiri na.

34Sakay kagiyan nen Hari ten ked hidi ten kawanan na, ‘Kamon dan sikam a pinagpala
nen Ama ku! Tanggapdn moy dan en kahariyan a nehanda para dikomoy sapul pa
dikona lalangan i munduwiday.

35 Gapu dikona magaldppdk ay pinakandk moy. Dikona mauwawak ay pinainumak
moy, sakay dikona dayuwak ay pinatulosak moy.

36 Dikona awanak ti mesulot ay pinabaduwandk moy. Dikona tehuddk a saket ay
binisitadk moy, sakay dikona piresuwdak ay angenak moy inileng.’

37 Sakay tummadbbig en matuwid hidi, “Panginoon, nengkan naketa miyid dikomu a
nagalap ka sakay pinakan mi ka, oni nauwaw sakay pinainom mi ka?

38 Nengkan naketa miyid dikomu a dayu ka sakay pinatulos mika, oni awan ti mesulot
sakay pinabaduwan mi ka?

39 Sakay nengkan naketa miyid dikomu a tehud ka a saket oni piresu ka sakay binisita
mika?’

40 Sakay tumdabbig en Hari, “Tandaan moy, dikona gamitdn moy iyad ten kababaan ti
kakkapatkaka kuwiday hidi ay ginamet moy iyud dikoku.’

41 “Sakay kagiyan na bi ten ked hidi ten kawiri na, ‘Umadeyu kam dikoku a sinumpa
hidi! Angay kam ten apoy a awan ti kdkkaaddp a nehanda para ten diyablo sakay ten
sakup na hidi.

42 Gapu dikona magaldppak ay awandk moy pinakan, nauwawdk ay awanak moy
pinainom.

43 Dikona dayuwdk ay awandk moy pinatulos; dikona awandk ti mesulot ay awandak
moy pinabaduwan. Dikona tehuddak a saket sakay piresuwak ay awandk moy binisita.’

44 Sakay tumabbig bi hidi, ‘Panginoon, nengkan mi ka netan a nagalap, nauwaw, dayu,
awan ti mesulot, tehud a saket oni piresu, sakay awan mi ka sinerbiyan?’

45 Sakay kagiyan nen Hari dikodi a, “Tandaan moy, dikona awan moy tinulungan en
kababaan ti hidi iddi, ay ginamet moy iyud dikoku.’

46 Kattapos ay angay dan hidi ten parusa a awan ti katapusan, peru en matuwid hidi
ay angay ten biyag a awan ti katapusan.”

26

En Balak Kontra kdnni Jesus
(Mc. 14:1-2; Lu. 22:1-2; Jn. 11:45-53)
1Ten dikona anatapos ddnaitolduniJesusiatananid aiyud ay kinagina ten disepulus
na hidi,
2 “Tukoy moy a duwwa a aldew ddlla ay Piyesta dan nen Aldew nen Pdgtalib. Sakay
itokyon en Anak nen Tolay tanni ipaku ten kudus.”
3 Nadid en pinunu hidi nen padi hidi sakay en pinunu hidi nen banuwan ay
namagipun-ipun ten palasyu nen kapunuwan a padi a ti Caifas.
4Nagplanu hidi a lihim di a padikdp ti Jesus sakay pabunu.
5 Peru kinagi di, “Dyan tam gamitdn ten aldew nen Piyesta bakay magkagulu en tolay
hidi.”
Binulakan ti Pasdrrub ti Jesus
(Mc. 14:3-9; Jn. 12:1-8)
6 Tenhud ay ked ti Jesus ti Betania ten bilay ni Simon a dati a kinetong.
7Mentras a kuman siya ay tehud a ummadeni a béabbi a tehud a tawid a paggasdkkan
a alabastro a putat ti mahal a pagpasarrub. Binulakan na ti pagpasarrub en ulu ni Jesus
mentras a kuman siya.
8 Ten dikona a ketan iyud nen disepulus hidi ay nagsaranta hidi. Kinagi di, “Bakin a
sinayang na en pagpasarrub?
9 Nelaku nakuwan iyud ti mahal sakay iyatad ten pubri hidi en naglakuwan!”
10 Tukoy ni Jesus en kinagi di, kaya kinagi na, “Bakin a gagguluwdn moy i babbiyen?
Maganda en ginamet na dikoku.
11 Gapu pirmi moy la a kakaguman en pubri hidi, peru sikdn ay awanak moy pirmi a
kakaguman.

12 Dikona a binulakandk na ti pagpasarrub ay ginamet na iyud bilang pdghanda ten
paglabbang dikoku.

13 Tandaan moy: hddyaman a itoldu en Maganda a Bareta ti buuwiday a mundu, ay
banggitan bi en ginamet na bilang paggala-ala dikona.”

Nakpagkasundu ti Judas ten Kadima hidi ni Jesus
(Mc. 14:10-11; Lu. 22:3-6)
14 Nadid ti Judas Iscariote a essa ten sapulu ay ti duwwa ay ummangay ten pinunu
hidi nen padi hidi.
15 Sakay intanung na, “Anya i iyatdd moyid dikoku ni tulungan takam a madikap ti
Jesus?” Tiiyud bila a odas ay inataddan di siya ti tallu a pulu a pirasu a silber a pilak.
16 Sapul haud ay nagaryok ddn ti Judas ti pagkakataun tanni metokyon na ti Jesus.

En Pdngngapon de Jesus ten Aldew nen Pdgtalib
(Mc. 14:10-11; Lu. 22:3-6)

17Ten purumeru a aldew nen Piyesta nen Tinapay a Awan ti Pagpaalsa ay ummadeni
kanni Jesus en disepulus na hidi sakay intanung di, “Panginoon, hadya i gustu muwid a
paghandaan mi ti pangapon para ten Aldew nen Pagtalib?”

18 Tummadbbig siya, “Angay kam ten siyudad sakay aryokdn moy en essa a tolay,
kagiyan moy dikona, “Pekagi nen Maistu a dummemat dan en odas na. Mangapon siya
a kaguman na en disepulus na hidi ten bilay mu para ten Aldew nen Pagtalib.”

19 Sinunud nen disepulus hidi en inyutus ni Jesus sakay inhanda di en pangapon ten
Aldew nen Pagtalib.

20 Ti gibiyid a iyud, ay kumman ten lamisaan ti Jesus a kaguman na en sapulu ay ti
duwwa a disepulus na.

21 Sakay mentras a kuman hidi ay kinagi ni Jesus, “Tandaan moy, essa dikomoy en
mangtokyon dikoku!”

22 Minalungkut ti hustu en disepulus na hidi sakay balang essa ay nagtanung dikona,
“Sikan beman Panginoon?”

23 Tummabbig ti Jesus, “En kasabay ku a magsawsaw ti malukungen ay siya en
mangtokyon dikoku.

24 Matay en Anak nen Tolay ayun ten Kasulatan peru kakakagbi en madngtokyon
dikona! Mapiyya pa ni awan dalla neenak i tolayid a iyud!”

25Ti Judas a mangtokyon dikona ay nagtanung bi, “Maistu, sikdn beman?” Tummabbig
ti Jesus, “Siko dan nagkagiyid.”

En Katapusan a Pdngngapon
(Mc. 14:22-26; Lu. 22:14-20; 1 Cor. 11:23-25)

26 Mentras a kuman hidi ay nangalap ti Jesus ti tinapay. Sakay kattapos na a
magpasalamat ten Diyos ay hinati-hati na en tinapay sakay inyatdd na ten disepulus
na hidi. Sakay kinagi na, “Alapan moy iddi sakay kandn moy. Iyad en baggi ku.”

27 Kattapos ay inalap na en tasa sakay nagpasalamat siya ten Diyos sakay inyatad na
dikodi. Sakay kinagi na, ‘Uminom kam a atanan ti iyad’

28 Gapu en digi ku en mebuhus para mapatawad en atanan a kasalanan nen makpal
a tolay.

29 Kagiyan ku dikomoy, a awandk dan uminom ti alak a gubwat ti ubas hanggan ten
aldew a en bigu dan a alakiinuman kuwid a kaguman kam ten kahariyan nen Ama ku.”

30Sakay kattapos di a ndgkansiyon ti essa a pasalamat ay ummangay hidi ten Bukid nen
Olibo hidi.

Indipalongu a Kinagi ni Jesus en Pdgpamen ni Pedro
(Mc. 14:27-31; Lu. 22:31-34; Jn. 13:36-38)

31Kinagini Jesus dikodi, “Ti gibiyid a iyad ay lakadandk moy a atanan, kona ten kinagi
nen Kasulatan a, ‘Bunuwan ku en pastol sakay magkawatak-watak en tupa hidi.’

32 Peru kattapos ku a mabiyag a ruway ay magdipalonguwdk dikomoy ti Galilea.”

33Tummadbbig ti Pedro, “Maski nilakadan ka nen atanan ay awan taka lakadan.”

34 Kinagi ni Jesus, “Tandaan mu, ti gibiyid a iyad, bagu a magtarakket en manok ay
pentalluwdk mu dan a ipamen.”

35 Peru kinagi ni Pedro, “Maski ni bunuwénndk di ay awan taka ipamipamen.” Sakay
kona labi hud en kinagi nen agum na hidi a disepulus.

Nagdasal ti Jesus ti Getsemani
(Mc. 14:32-42; Lu. 22:39-46)

36 Sakay ingkuyug hidi ni Jesus ten essa a lugar a nginaranan a Getsemani. Kinagi na
ten disepulus na hidi, “Haddi kam pala ta magdasalak hudi.”

37 Peru ingkuyug na de Pedro sakay en duwwa a anak ni Zebedeo. Sakay nagsapul
siya a nabalisa sakay nalungkut en kaluuban na.

38 Kinagina dikodi, “I pusu kuwidi ay malungkut a tarud a halus a ikatay ku! Maguray
kam haddi, sakay makpagpuyat kam dikoku!”

39 Ummadeyu ti Jesus ti sabadit, lummuhud siya sakay nagdasal, “Ama ku, ni maari
ay ibutan mu dikoku iyad a pdghirap. Peru bakén a en gustu ku nan en gustu mu en
mangyari.”

40 Nagsoli siya sakay dinemadttan na en tallu a disepulus a tidug hidi. Kinagi na kanni
Pedro, “Talaga beman a awan kam makapagpuyat para dikoku maski ni essa la a odas?

41 Magpuyat kam sakay magdasal tdnni awan kam madaig nen toksu. En ispiritu ay
nakahanda peru en baggi ay mahina.”

42 Ruway siya a ummadeyu sakay nagdasal, “Ama ku, ni awan maari a ibutan iyad a
paghirap, nan kailangan a danasan ku ay mangyari en kagustuwan mu.”

43 Ruway siya a nagsoli sakay dinemdttan na ddmman hidi a tidug, gapu tunay en
tongka di.

44 Linakadan na ddmman a ruway en tallu a disepulus sakay ruway siya a nagdasal,
sakay kona labi hud en kinagi na.

45 Nagsoli ddmman siya ten disepulus na hidi sakay kinagi na dikodi, “Tidug kam palla
beman sakay umimang? Dummemat dan en odas a itokyon en Anak nen Tolay ten

makasalanan hidi. ) ) _
46 Umikat kamon sakay kadtamon! Ked ddn en méngtokyon dikoku.”

En Pdgdikdp kdnni Jesus
(Mc. 14:43-50; Lu. 22:47-53; Jn. 18:3-12)
47Magupos palla ti Jesus dikona a dummemat ti Judas, a essa ten sapulu ay ti duwwa.
Tehud siya a kaguman a makpal a tolay a tehud a tawid a attak sakay garoti. Gubwat
hidi ten pinunu hidi nen padi hidi sakay ten pinunu hidi nen banuwan.
48Bagu pa hidia dummemat haud ay kinagi ddn nen mangtokyon dikona, “En dmmuwan
ku ay siya en aryokan moy. Dikappan moy siya a pagdaka!”
49 Kaya inadeniyan ni Judas ti Jesus sakay binati na, “Mapiyya gibi Maistu!” sakay

Indmmuwan na. . . . , . .
S0KinaginiJesus dikona, “Amigu ku, gamitdn mu ddn en gustu mu.” Sakay inadeniyan

siya nen tolay hidi sakay dinikap di.
>1Bigla a nagbagut ti attak en essa ten kaguman hidi ni Jesus. Tinigpas na en alipin
nen kapunuwan nen padi hidi sakay naripas en bangbang na.

52Kinagi ni Jesus, “Isarungan mu i attak muwen! En mabiyag ti attak ay ten attak labi
a matay.

53 Awan mu beman tukoy a makaagidak ten Ama ku ti sapulu ay ti duwwa a batalyon
a anghel?

54 Peru konya a matupad en nesulat ten Kasulatan a dapat iyadd a mangyari?”

55 Sakay inatubeng na en tolay hidi sakay kinagi na, “Tulisandk beman kaya kam a
ummangay haddi a tehud a tawid a attak sakay garoti para dikappannak moy? Aldew-
aldewak la a magtoldu ten Templo peru awandk moy dinikap.

56 Peru nangyarii atananid a iyadd para matupad en insulat nen propeta hidi.”

Kattapos ay gumminan en disepulus na hidi sakay inwarak di siya a maggeessa.

Ti Jesus ten Atubengdan nen Sanedrin
(Mc. 14:53-65; Lu. 22:54-55, 63-71; Jn. 18:13-14, 19-24)
57 Nadid ay inyangay di ti Jesus ten bilay ni Caifas, en kapunuwan nen padi hidi.
Haud a namagpisan-pisan en tagapagtoldu hidi nen Kautusan sakay en pinunu hidi nen

banuwan.
58 Ummunud ti Pedro peru adeyu en agwat di. Kdddemdt na ten bilay nen kapunuwan

a padiay summaddap siya ten laguwerta sakay naggetnud a kaguman en guwardiya hidi
tadnni ketan na ni anya en mangyari.

59 Nagaryok en pinunu nen padi hidi sakay en buu a Sanedrin ti tistigu a magbulibuli
kontra kanni Jesus para mapabunu di siya.

60 Peru awan hidi ti netan a makapagpatunay a kailangan a matay ti Jesus, maski ni
makpal a ummatubeng sakay nagkagi ti kakabuliyan tungkul dikona. Ten katapusan
ay tehud a duwwa a ummatubeng

61anagkagi, “Kinaginitolayid aiyan a sidadn na en Templo nen Diyos sakay ipatakndg
titallu a aldew.”

62 Tummaknag en kapunuwan nen padi hidi sakay kinagi na kanni Jesus, “Tehud ka a
metabbig ti imbintang diyen dikomu?”

63 Peru awan tummatdbbig ti Jesus. Sakay kinagi dikona nen kapunuwan nen padi
hidi, “Iyutus ku dikomu, kagiyan mu dikomi ten ngaran nen Diyos a biyag, siko beman
en Cristo, en Anak nen Diyos?”

64 Tummabbig ti Jesus, “Siko ddn en nagkagi. Kagiydn ku dikomoy, awan dan
magmalay ay ketan moy en Anak nen Tolay a maggetnud ten kawanan nen makapang-
yariyan a Diyos sakay dumemat siya a ked ten panganurin!”

65 Dikona a nasanig iyud nen kapunuwan nen padi hidi ay pinisad na en badu na
sakay kinagi na, “Iyad a paggupos ay awan paggalang ten Diyos! Awan tamon kailangan
en agum pa a mangtistigu. Nasanig moy en paggupos na a awan paggalang ten Diyos!

66 Anya ti palagay moyid?” Tummadbbig hidi, “Dapat siya a matay!”

67Sakay linoktaban di siya ten rupa na sakay sindssuntuk. Dinapang bi siya nen agum
hidi

68 sakay kinagi di, “Cristo, tukuyan mu benid ni deya en nangdapang dikomu!”

Impamen ni Pedro ti Jesus
(Mc. 14:66-72; Lu. 22:56-62; Jn. 18:15-18, 25-27)

69 Mentras a maggetnud ti Pedro ten laguwerta, ay inadeniyan siya nen essa a utusan
a babbi sakay kinagi na, “Kaguman ka bi ni Jesus a taga-Galilea, awan beman?”

70 Peru impamen ni Pedro ten atubengan nen kakpalan. “Awandk ti tukoy ti kakkagi-
kagiydn muwen,” tabbig na.

71Sakay ummangay ti Pedro ten balkon. Netan siya nen essa pa a utusan a babbi sakay
kinagi na ten ked hidi haud, “I 1allakiyid a iydn ay kaguman ni Jesus a taga-Nazaret.”

72Ruway na siya a impamen, “Manumpadk a awan ku tukoy i tolayid a iyan.”

73Mamaya-maya ay ummadeni kanni Pedro en lallaki hidi a ked haud. Kinagi di, “Essa
ka ngani bi dikodi. Matenggi ti pdggupos muwen.”

74 Tummabbig ti Pedro, “Maski ni matayak pa ay talaga a awan ku matenggi i tolayid a
iyan!”

75 Sakay naala-ala ni Pedro en kinagi ni Jesus, “Bagu a magtarakket en manok ay
pentalluwdk mu a ipamen.” Sakay lummuwas ti Pedro sakay ndgsasangitan ti hustu.

27
Inyangay Di ti Jesus kdnni Pilato
(Mc. 15:1; Lu. 23:1-2; Jn. 18:28-32)
1Ten dikona a dimadimang ddn ay namdgguron en pinunu hidi nen padi hidi sakay en
pinunu hidi nen banuwan ni konya di a mapabunu ti Jesus.
2 Kattapos ay pinapungu di siya sakay inyangay di kanni gubernador a Pilato.

En Kdkkatay ni Judas
(Gamet 1:18-19)

3 Dikona a ketan ni Judas a ti Jesus ay nahatulan ti kamatayan ay nagsisi siya sakay
insoli na ten pinunu hidi nen padi hidi sakay ten pinunu hidi nen banuwan en tallu a
pulu a pirasu a silber a pilak.

4Kinagi na, “Nagkasaladk! Intokyon ku en tolay a awan ti kasalanan.”

“Anya i pakialam miyid? Bahala ka ti biyag muwen!” tabbig di.

5 Insapwar ni Judas en pilak ten disalad nen Templo, lummakad siya sakay angay
nagbitti.

6 Kinopkop nen pinunu hidi nen padi hidi en silber sakay kinagi di, “Bawal ten
Kautusan a iyad a pilak ay idatton ten pagdattonan ten handug ten Templo. Gapu iyad
ay bayad ten biyag nen essa a tolay.”

7 Nagkaessa hidi a ibali en pilak ten luta nen mdaggamet ti binga, para magin
paglabbangngan ten dayu hidi a tolay.

8 Kaya ilutaid a iyud ay nginaranan di a hanggan nadid ti, “Uma ni Digi.”

9 Gapu tiiyud a pangyayari ay natupad en kinagi ni Propeta Jeremias a, “Inalap di en
pilak a tallu a pulu a pirasu a silber; iyud en halaga a katumbas na ayun ten Israelita hidji,

10 sakay imbayad ku ten luta nen mdaggamet ti binga ayun ten inyutus dikoku nen
Panginoon.”

TiJesus ten Atubengan ni Pilato
(Mc. 15:2-5; Lu. 23:3-5; Jn. 18:33-38)
11 Kattapos ay inyangay di ti Jesus ten gubernador, sakay tinanung na siya, “Siko
beman en hari nen Judio hidi?” Tummabbig ti Jesus, “Siko ddn en nagkagi.”
12 Peru ten dikona a bintangan siya nen pinunu hidi nen padi hidi sakay en pinunu
hidi nen banuwan ay awan dan siya tummabbig.
13 Kaya kinagi dikona ni Pilato, “Awan mu beman nasanig en imbintang di hidi
dikomu?”
14Peru awan tummadbbig ti Jesus kaya nagtaka ti hustu en gubernador.

Hinatulan ti Jesus ti Kamatayan
(Mc. 15:6-15; Lu. 23:13-25; Jn. 18:39-19:16)
15 Nadid kada Piyesta nen Aldew nen Pégtalib, gdggamitdn dan nen gubernador a
magpalaya ti essa a piresu. Palayadn na ni deyaman en kagiyan nen tolay hidi.
16 Ti panahunid a iyud ay tehud a essa a tanyag a piresu a en ngaran na ay Jesus
Barrabas.
17Kaya dikona a naipun en tolay hidi ay tinanung hidi ni Pilato, “Deya i gustu moyid
a palayadn ku, ti Jesus Barrabas oni ti Jesus a nangaranan a Cristo?”
18 Gapu tukoy ni Pilato a inggit en dahilan di ni bakin a inyangay di ti Jesus dikona.
19 Bakdan la a iydn, nan alay na a mdaggetnud ten pdghatulan, ay impekagi nen kabinga
na, “Dyan ka makialam ti tolayid a iydn. Awan siya ti kasalanan. Pinahirapanak nadid
nen taginap ku tungkul dikona.”

20 Sinulsulan nen pinunu hidi nen padi hidi sakay en pinunu hidi nen banuwan en
tolay hidi a agidan di kanni Pilato a ti Barrabas palayaan naid, sakay ti Jesus ay pabunu

21 Ruway a tinanung nen gubernador en tolay hidi, “Deya ten duwwa i gustu moyid a
palayaan ku?”

“TiBarrabas!” tabbig di.

22Kinagini Pilato dikodi, “Nikonahud, dnya i gamitdn kuwid kanni Jesus a nginaranan
a Cristo?”

Tummabbig en atanan, “Ipaku siya ten kudus!”

23“Bakin dnya beman i madukassid a ginamet na?” tanung ni Pilato.

Peru lalu pa hidi a pummakraw, “Ipaku siya ten kudus!’

24 Dikona a ketan ni Pilato a awan ddn siya ti magamet sakay bakay magkagulu pa
en tolay hidi ay nagpaalap siya ti dinom sakay nagugas ten lima na ten atubengan nen
tolay hidi. “Awandk ti pananagutan ti kdkkatay ni tolayid a iyadn. Bahala kamon!” kagi ni
Pilato.

25 Tummabbig en tolay hidi, “Sagutin mi sakay nen anak mi hidi en kakkatay ni tolayid
aiyan!”

26 Sakay pinalaya ni Pilato ti Barrabas, peru ti Jesus ay pinalatigu na sakay inyatad na
dikodi tanni ipaku ten kudus.

Dinusta nen Sundalu hidi ti Jesus
(Mc. 15:16-20; Jn. 19:2-3)

27 Kattapos, ay inyangay nen sundalu hidi ti Jesus ten palasyu nen gubernador. Sakay
minaipun ten palebut na en essa a batalyon a sundalu.

28 Ineklasan di siya sakay sinulutan di ti essa a badu a madidig.

29 Nangkawikaw hidi ti lanot a masaet sakay indatton di ten ulu na sakay pinagtawid
di ti essa a sarukud ten kawanan na a lima. Sakay sinesti di siya linuhud-luhudan di
sakay kinagi di, “Mabuhay en Hari nen Judio hidi!”

30Linoktaban di siya sakay inalap di en sarukud na sakay impakol di dikona.

31K4ttapos di siya a sestiyan ay ineklasan di siya sakay sinulutan di ten sadilina a badu.
Kattapos ay inluwas di ten banuwan tanni ipaku ten kudus.

Impaku Di ti Jesus ten Kudus
(Mc. 15:21-32; Lu. 23:26-43; Jn. 19:17-27)
32 Ten kalluwas di ten banuwan ay netagbuwan di en essa a lallaki a en ngaran na ay ti
Simon a taga-Cirene. Impilit di a pabaklay dikona en kudus ni Jesus.
33Kaddemat di ten lugar a nangaranan a Golgota, (en gustu na a kagiyan ay Lugar nen
Bungu) ay
34indtdenan di ti Jesus ti alak a hinaluwan ti apdu. Peru ten dikona a naennaman na
ay awan na ininom.
35 Dikona a mepaku ddn siya ten kudus ay hinati-hati nen sundalu hidi en badu na
kattapos di a nagbunutan.
36 Sakay ndggetnud hidi para bantayan di siya.
37Insulat di ten ontok nen kudus en nagin bintang di dikona, “Ti Jesus iyad, en Hari
nen Judio hidi.”
38 Duwwa bi a tulisan en kasabay na a nepaku ten kudus, essa ten kawanan na sakay
essa ten kawiri na.
39 Ininsultu bi siya nen magtalib hidi sakay magwalingiwdag pa hidi a
40 magkagi, “Awan beman siko en mangsida ten Templo sakay ruway mu a ipataknag
ti tallu a aldew? Iligtas mu nadid i sadili muwen! Ni siko a talaga en Anak nen Diyos,
umugsad ka ti kudusen!”

41 Sinesti bi siya nen pinunu hidi nen padi hidi, nen tagapagtoldu hidi nen Kautusan
sakay nen pinunu hidi nen banuwan. Kinagi di,

42“Inligtas na en agum hidi peruisadili naen ay awan na meligtas! Awan beman siya
en Hari ni Israel? Ni umugsad la siya nadid ti kudusen ay maniwala kami dan dikona!

43 Maniwala siya ten Diyos sakay kinagi na a siya en Anak nen Diyos. Iligtas siya nen
Diyos ni talaga a tatarudan en kinagi na!”

44 Sakay sinesti bi siya nen duwwa a tulisan a nepaku a kasabay na.

En Kakkatay ni Jesus
(Mc. 15:33-41; Lu. 23:44-49; Jn. 19:28-30)
45 Sapul ten tanghali hanggan ten alas tres ten apon ay nagdiklam en buu a lugar.
46 Ten dikona a magalas tres ten apon ay pummakraw ti Jesus, “Eli, Eli, lema
sabachthani?” En gustu na a kagiyan ay “Diyos ku, Diyos ku bakin pinabayanak mu?”
47 Nasanig iyud nen sangan a tumadttakndg haud kaya kinagi di, “Daddulawan na ti

Elias!”
48 Pagdaka a gumminan en essa dikodi sakay nangalap ti damit. Binisa na ti maapsot

a alak sakay indatton na ten ontok nen takkan sakay impasapsap na kanni Jesus.

49 Peru kinagi bi nen agum hidi, “Maguray kam pa, ilingadn tam ni dumemat ti Elias
para iligtas siya!”

50 Ruway a pinumdkraw ti mabegsdk ti Jesus sakay natay ddn siya.

51Tiodasid aiyud ay bigla a napisad en kortina nen Templo, sapul ten disunu hanggan
ten dibabbi. Naglinug ten luta sakay nabisag en batu hidi.

52 Nabukasan en labbang hidi sakay nabiyag a ruway en makpal a tolay nen Diyos a
nagkatay dan.

53 Lummuwas hidi ten paglabbangngan sakay dikona a nabiyag a ruway ti Jesus, ay
summaddap hidi ti Jerusalem sakay netan hidi haud nen makpal a tolay.

54Nedntingan ti hustu en kapitan sakay en sundalu hidi a nagbantay kdnni Jesus dikona
anabatidienlinug sakay netan di en atanan a nangyari. Kinagi di, “Tarud ngani a Anak
siya nen Diyos!”

>5 Makpal a kabdbbiyan en ked haud a magtan-aw ten adeyu la. Sapul pa ti Galilea ay
ummunonud dan hidi kanni Jesus sakay nagserbi dikona.

56 Kaguman dikodi ti Maria Magdalena, ti Maria a ina de Santiago ay ti Jose, sakay en
kabinga ni Zebedeo.

En Pdglabbdng kdnni Jesus
(Mc. 15:42-47; Lu. 23:50-56; Jn. 19:38-42)
57 Ten dikona a pdggapon ddn ay tehud a dummemat a essa a mayaman a taga-
Arimatea, en ngaran na ay ti Jose. Siya ay disepulus bi ni Jesus.
58 Ummangay siya kdnni Pilato sakay inagid na en bangkay ni Jesus. Inyutus bi ni
Pilato a iyatad en bangkay dikona.
59 Kaya inalap ni Jose en bangkay sakay binalutan na ti malinis a tela a lino.
60 Inyangay na ten sadili na a pagldbbangngan a bigu na palla a impagamet ten pader
a batu. Kattapos ay inggulung na en dikal a batu a pagtakdp ten pintuwan sakay

lummakad. _ . _ ]
61Ked bi haud ti Maria Magdalena sakay en essa pa a Maria a ndggetnud ten luwas nen

paglabbangngan.

En Bantay hidi ten Pdgldbbdngngan
62 Ten kailawan na, kattapos nen aldew nen paghanda ten Aldew nen Pagtalib, sabay a
ummangay kanni Pilato en pinunu hidi nen padi hidi sakay en Pariseo hidi.
63 Kinagi di dikona, “Naala-ala mi en kinagi ni magkukunwariyid a iyud dikona a
biyag palla a mabiyag siya a ruway kallipas nen tallu a aldew.

64 Pabantayan mu pay ti hustu en pagldbbangngan hanggan ten katdllu a aldew. Bakay
umangay en disepulus na hidi sakay takawan di en bangkay. Sakay kagiyan di ten tolay
hidi a nabiyag siya a ruway. Mahirap dan bakay i pagloku diyid a iyad ay magin mas
madukas pa nan ten purumeru.”

65Kinagi dikodi ni Pilato, “Mdangkuyug kam ti sundalu hidi sakay pabantay moy ti hustu
en paglabbangngan.”

66 Kaya ummangay hidi sakay dindttonan di ti senyal en pintuwan a batu sakay
pinabantayan di en paglabbangngan ten sundalu hidi.

28

Nabiyag a Ruway ti Jesus
(Mc. 16:1-10; Lu. 24:1-12; Jn. 20:1-10)

1 Kdllipas nen Aldew nen Kdimang, dikona a pagdemlag dan ten purumeru a aldew
nen sasimba, ay ummangay de Maria Magdalena sakay en essa pa a Maria ten
nanglabbangngan kanni Jesus.

2Kaddemat di haud ay bigla a naglinug ti mabegsdk gapu ummugsad a gubwat dilanget
en essa a anghel nen Panginoon. Inggulung na en batu a nakatakap ten paglabbangngan
sakay ummetnud ten dibabew na.

3En rupa na ay makasili a kuman a kilat, kona bi ten pudew nen badu na.

4Nagpagpagti dnteng en bantay hidi sakay nabuwal hidi a kona ten essa a patay dikona
anetan di en anghel.

5Peru kinagi nen anghel ten babbi hidi, “Dyan kam manteng. Tukoy ku a aryokdn moy
ti Jesus a nepaku ten kudus.

6 Awan ddan siya haddi gapu nabiyag dan siya a ruway a kona ten kinagi na. Kamon
haad, ilingan moy en nangdattonan dikona.

7 Angay moy ibareta nadid bi ten disepulus na hidi a siya ay nabiyag a ruway sakay
magdipalongu ti Galilea. Metan moy siya haud! Tandaan moy en kinagi ku dikomoy.”

8 Kaya nagalistu hidi a lummakad ten paglabbdngngan a tehud anteng sakay dikdl a
kasayaan. Sakay nagginan hidi a ummangay ten disepulus hidi tanni ibareta di en
nangyari.

9 Peru tinagbu hidi ni Jesus, sakay binati na hidi, “Magkahud kam ti kapayapaan!”
Ummadeni hidi kanni Jesus, tinumawid hidi ten basset na hidi sakay sinamba di siya.

10Sakay kinagi ni Jesus dikodi, “Dyan kam manteng! Kammoy dan sakay kagiyan moy
ten kakkapatkaka ku hidi a umangay hidi ti Galilea sakay ketanak di haud!”

En Kinagi nen Mdgbantay hidi

11 Dikona a makalakad en bdbbi hidi ay ummangay bi ten banuwan en sangan ten
nagbantay hidi ten paglabbangngan. Imbareta di ten pinunu hidi nen padi hidi en atanan
anangyari.

12 Nagipun-ipun hidi sakay kattapos di a makpdgguron ten pinunu hidi nen banuwan,
ay sinuhulan di ti dikal a pilak en sundalu hidi.

13Sakay inutusan di hidi a kona haddi en ibareta di, “Mentras a tidug kami nen gibi ay
ummangay en disepulus na hidi sakay tinakaw di en bangkay.”

14 Kinagi pa nen pinunu hidi nen padi hidi dikodi, “Dyan kam mabalisa, maski
masanig man iyadd nen gubernador. Bahala kami dan!”

15 Tinanggap nen bantay hidi en pilak sakay sinunud di en inyutus dikodi. Kaya
hanggan nadid ay iyad padi en istorya nen Judio hidi.

Inutusan ni Jesus en Sapulu ay ti Essa a Disepulus
(Mc. 16:14-18; Lu. 24:36-49; Jn. 20:19-23; Gamet 1:6-8)



MATEO 28:16 56 MATEO 28:20

16 Nadid en sapulu ay ti essa a disepulus ay ummangay ti Galilea, ten bukid a intoldu
ni Jesus dikodi.
‘17Dikona a ketan di ti Jesus ay sinamba di siya. Peru en agum hidi ay nagduda en isip

I,

18 Ummadeni ti Jesus sakay kinagi na dikodi, “Neatdd ddn dikoku en atanan a
kapangyariyan dilanget sakay ti lutaiday:.

19Kaya angay kam ten atanan a bansa sakay gamitan moy a disepulus ku en atanan a
tolay. Binyagan moy hidi ten ngaran nen Ama, nen Anak sakay nen Banal a Ispiritu.

20 Sakay tolduwan moy hidi a sumunud ten atanan a inyutus ku dikomoy. Tandaan
moy, kakagumanak moy hanggan ten katapusan ni munduwiday.”

En Maganda a Bareta ayun kanni
MARCOS

Paliwanag Tungkul ten Libru

En Maganda a Bareta a ayun kdnni Marcos ay nagsapul ten pahayag a, “Iyad en
Maganda a Bareta tungkul kanni Jesu-Cristo en Anak nen Diyos.” Paniwalaan nen
kakpalan a iyad a libru en kadipalonguwan a nesulat tungkul ten biyag ni Jesu-Cristo,
sakay iyad en pinakaaperet peru putat bi ti biyag a kasaysayan. En pirmi a pagpaliwanag
ten upos hidi a Aramaico sakay ten kaugaliyan ni Judio ay mangpakapospos a iyad a libru
ay insulat para ten Hentil hidi oni ten Cristiano a bakan a Judio.

Ti Jesus ay impeta ti iyad a libru a bilang essa a tolay a tehud a kakaiba a kapang-
yariyan. Ketan iyad ten pagtoldu na, kapangyariyan kontra ten dimonyo hidi sakay
pagpatawad ti kasalanan. Impahayag na bi a siya en Anak nen Tolay a ummangay haddi
para mang-alay ten biyag na para ten kaligtasan nen makasalanan hidi.

Ten pagsaysay ni Marcos ay mas indtdenan na ti diin en ginamet hidi ni Jesus nan
ten intoldu na. Kattapos nen sabadit a bahagi tungkul kdnni Juan a Magbinyag sakay
tungkul ten pagbinyag sakay pagtoksu kanni Jesus, ay insaysay a pagdaka ni Marcos en
pagtoldu sakay pagpapiyya a ginamet ni Jesus. Mentras a magalay, ay lalu a luminaw
en pakkatenggi nen tagasunud hidi ni Jesus dikona. Peru ten kabaliktadan na ay lalu
bi a tumindi en iyamut nen kadima di hidi dikona. Ten katapusan hidi a kapitulu ay
insaysay ni Marcos en pangyayari hidi ten katapusan hidi a aldew ni Jesus ti lutaiday,
en paghirap na, en kakkatay na sakay kakkabiyag na a ruway.

Awan malinaw a nabanggit ni deya i nangsulatid ti iyad a libru peru maari a tama en
namulatan a pdnniwala a ti Juan Marcos indngsulatid tiiyad. (Gamet 12:12; 15:37). Nakagi
a insulat na iyad ti Roma bagu a binumagsak en Jerusalem ten A.D. 70. Ten iba a mas
magkatanda a kasulatan, iyad a libru ay nagtapos ten kapitulu 18 bersikulu 8. Ten iba a
kasulatan ay tehud a aperet a pagtapos, ten iba bi ay atakdug a pagtapos. Gapu ti iyad,
en atakdug (9-20) sakay en aperet a pagtapos (9-10) ay parehu a kaguman tiiyad a libru
peru ked ten disalad nen kona haddi a tanda () tanni ipakapospos a tehud a katanungan
tiiyad a bahagi.

Lasan nen Libru

En sapul nen Maganda a Bareta 1:1-13

En pagserbi ni Jesus ti Galilea 1:14-9:50

Sapul ti Galilea hanggan ti Jerusalem 10:1-52

En katapusan hidi a aldew nen paghirap sakay kakkatay ni Jesus 11:1-15:47

En kakkabiyag a ruway ni Jesus 16:1-8

En kappeta ni Jesus ten kakkabiyag na a ruway sakay en kassoli na dilanget 16:9-20

En Pdngngaral ni Juan a Mdagbinyag
(Mt. 3:1-12; Lu. 3:1-18; Jn. 1:19-28)
11ddi en Maganda a Bareta tungkul kanni Jesu-Cristo a Anak nen Diyos.
2Nagsapul iyad dikona matupad en insulat ni propeta Isaias a,
“Tehudak a paangayan a magdipalongu dikomu.
Siya i manghandaid ten paglakadan mu.’
3 Siya en magpdkraw ten kaparangan ti kona haddi,
‘Maghanda kamon ten kaddemat nen Panginoon,
husayan moy dan en paglakadan na!’ ”

4 Nadid, dummemat ngani ti Juan ten kaparangan, a nagbinyag sakay nangaral.
Kinagi na ten tolay hidi, “Adaggan moy dan sakay pag3131yan en kasalanan moy hidj,
sakay magpabinyag kam tnni patawadan kam nen Diyos.”

5 Ngari-ngari a atanan nen tolay hidi a taga-prubinsiya a Judea sakay siyudad a
Jerusalem ay ummangay kanni Juan ten dinom ti Jordan a magsanig ten pangngaral na.
Intapat di en kasalanan di hidi sakay bininyagan na hidi.

6 En badu ni Juan ay gamet ti dutdut ni kamelyo sakay en sinturon na ay koblet ni
hayup. Raksa a dudun en kakkandn na sakay pulut ni pitukan.

7 Ip&ppangaral na ten tolay hidi a, “Tehud a dumemat a mas makapangyariyan nan
sikan, maski mangokbis ten igut nen sandalyas na ay awanak karapatdapat.

8 Bininyagan takam ti dinom peru siya en mangbinyag dikomoy ti Banal a Ispiritu.”

Bininyagan ni Juan ti Jesus
(Mt. 3:13-4:11; Lu. 3:2-22,4:1-13)
9 Awan nagnalay ti panahunid a iyud ay dummemat ti Jesus. Gubwat siya ti Nazaret
a sakup ni Galilea. Sakay bininyagan ni Juan ten dinom ti Jordan.
10 Kaawas ni Jesus ten dinom ay netan na a bummukas dilanget sakay dummibdabbi
dikona en Ispiritu a kuman a kalapati.
11 Tulos a tehud a nagupos dilanget a kinagi na, “Siko en mahal ku a Anak sakay
kasayaan ku a tarud.”
12 Kattapos ay pagdaka a inggiyya nen Ispiritu ti Jesus ten kaparangan.

13 Appat a pulu a aldew siya a ndgyan haud sakay tinattoksu siya ni Satanas. Tehud a
magkatapang a hayup haud peru pinagserbiyan siya nen anghel hidi.

Dinulaw ni Jesus en Appat a Mdngngikan
(Mt. 4:12-22; Lu. 4:14-15; 5:1-11)

14 Dikona a nepiresu dan ti Juan ay ummangay ti Jesus ten prubinsiya a Galilea.
Impangaral na haud en Maganda a Bareta a gubwat ten Diyos.

15 Kinagi na, “Dummemat dan en odas. Adeni ddn a maghari en Diyos. Kaya
magsisi kamon sakay adaggan moy dan en kasalanan moy hidi sakay maniwala kam
ten Maganda a Bareta!”

16 Dikona a naglakad ti Jesus ten gilid nen Minalnu ti Galilea ay netan na en matkaka a
mdngngikan, de Simon ay ti Andres a mamanti. 17 Kinagi ni Jesus dikodi, “Mdakkuyug kam
dikoku ta gamitan takam a mangngikan ti tolay.”

18 Pakkasanig di ten kinagi ni Jesus ay pagdaka di a inwarak en panti di sakay nakkuyug

hidi dikona.
19 Naglakad pa ti Jesus, awan palla siya nakaadeyu ay netan na bi en matkaka a de

Santiago ay ti Juan a anak ni Zebedeo. Ked hidi ten abeng di a magayuma ten panti di.
20 Kaya ten pdkketa na dikodi ay dinulawan na hidi sakay ndkkuyug hidi dikona.
Linakadan di en ama di a ti Zebedeo ten abeng kaguman na en tarabahador di hidi.

En Lallaki a Sinadddp ni Madukads a Ispiritu
(Lu. 4:31-37)

21 Nadid ay ummangay ti Jesus sakay en disepulus na hidi ti Capernaum. Ten Aldew
nen Kaimang nen Judio hidi ay summaddap ti Jesus ten sinagoga sakay nagtoldu siya ten
tolay hidi.

22 Nagtaka en tolay hidi gapu makapangyariyan en pdgtoldu na, awan kona ten
tagapagtoldu hidi nen Kautusan.

23 Tehud a essa a lallaki a sindddap ni madukds a ispiritu, bigla siya a summaddap ten
sinagoga. Kattapos ay pummakraw siya,

24“Jesus a taga-Nazaret, dnya i gustu muwid a mangyari dikomi? Bunuwan mu kami
beman? Tukoy taka! Siko en Banal a gubwat ten Diyos.”

25 Peru sinaway ni Jesus en madukas a ispiritu, kinagi na, “Tumahimik ka! Lumuwas
ka ti lallakiyen!”

26 Pinagpirdgpirdg nen madukds a ispiritu en lallaki sakay magpdkraw a lummakad
dikona.

27 Nagtaka en atanan a tolay kdnni Jesus sakay namdgguronan di, “Anya iyad? Bigu a
toldu? Makapangyariyan siya a tarud, maski en madukas a ispiritu ay sumunud ten

utus na.”
28Kaya gapu tiiyud ay pagdaka a nabareta ten atanan alugar ten prubinsiya a Galilea

en tungkul kanni Jesus.

Pinagpiyya ni Jesus en Tolay hidi
(Mt. 8:14-17; Lu. 4:38-41)
29 Nadid, kalluwas de Jesus ten sinagoga ay nagtulos hidi ten bilay nen matkaka a
Simon ay ti Andres, kaguman na de Santiago ay ti Juan.
30 Dinemattan di en katugngan ni Simon a mdagkatdug a tehud a saket. Pagdaka a tehud
a nangkagi kanni Jesus a maladu siya.
31 Kaya inadeniyan ni Jesus en bébbi, tinawidan na en lima na sakay inyekat na.
Pagdaka siya a nawasan sakay tulos na dan a sinerbiyan de Jesus.
32 Dikona sumaram en aldew ten gibi dan, ay inyangay di kdnni Jesus en atanan nen
tehud hidi a saket sakay en sindddap hidi ni dimonyo.
33 Ngari-ngari a atanan nen tolay ti banuwanid a iyud ay napisan hidi ten atubengan
nen bilay.
34 Pinagpiyya na en makpal hidi a tehud a saket ten dnyaman a bdbbatiydn di, sakay
pinalakad na bi en dimonyo hidi ten tolay hidi. Awan pinabayan ni Jesus a magupos en
dimonyo hidi, gapu tukoy di ni deya siya.

Nangaral ti Jesus ti Galilea
(Lu. 4:42-44)
35 Kaldiwan palla ay ummikat ddan ti Jesus sakay ummangay ten tahimik a lugar a
nagdasal.
36 Kaikat de Simon ay inaryok di ti Jesus ni hddya inangayan naid.
37 Pakketa di kdnni Jesus ay kinagi di, “Aryokan ka nen katolayan.”
38 Peru kinagi ni Jesus dikodi, “Kailangan a angay kitam ti agumen hidi a banuwan
tanni makapagtolduwdak bi haud. Iyad en dahilan ni bakin ummangayak haddi.”
39 Kaya linebut na en prubinsiya a Galilea a nangaral ten sinagoga hidi, sakay
nagpalayas siya ti dimonyo ten tolay hidi.

Pinagpiyya ni Jesus en Kinetong
(Mt. 8:1-4; Lu. 5:12-16)

40Tehud a tolay a ummadeni kdnni Jesus a kinetong, lummuhud siya sakay ndkkekagbi
a kinagi na, “Ni gustuwan mu ay mapagpiyyaak mu.”

41 Kinagbiyan siya ni Jesus, tinawidan na sakay kinagi na, “Gustu ku! Nadid ay
nagpiyya ka dan.”

42Ti odas biyid a iyud ay pagdaka a nagpiyya en ketong na, sakay nagin malinis siya.

43 Pinalakad siya ni Jesus a pagdaka peru mahigpit na a imbilin dikona a,

44 “Dyan mu ikagi maski kdndeya en pagpapiyya ku dikomu. Nan magtulos ka ten padi
sakay paileng ka dikona, kattapos ay magalay ka ten Diyos a kona ten inyutus ni Moises.
En paggalay mu i mangpatunayid ten tolay hidi a nagpiyya ka dan.”

45Peru ten kdllakad nen lallaki ay imbdabbareta na ten atanan a tolay en pagpiyya na, kaya
awan dan hayagan en kassaddap ni Jesus ten banuwan. Nanatili ddlla siya ten adeyu a
lugar ten luwas nen banuwan peru maski adeyu en pappagyanan na ay makpal padi a
tolay en ummangay dikona a gubwat ti iba-iba a lugar.

Pinagpiyya ni Jesus en Lupug
(Mt. 9:1-8; Lu. 5:17-26)
1Kallipas nen sangan a aldew ay nagsoli ti Jesus ti Capernaum. Kummalat en bareta a
ked dan siya ten bilay.
2Kaya tunay ti kakpal a tolay en ummangay a ngari-ngari a awan dan hidi ti pdgyanan
maskiten atubengan nen bilay. Dikona pasiyaan a mangaral ti Jesus dikodi ten Maganda
a Bareta ay
3tehud a dummemat a appat a lallaki, tehud hidi a usung a lupug.
4 Gapu ten kakpal nen tolay ay awan hidi makaadeni kanni Jesus. Ginamet diyid ay
inyonek di en tehud a saket ten atdp nen bilay sakay linattab di en atap ten tapat na.

Kattapos ay intonton di en ayud a pagkatdugan nen lupug.” 5 Dikona a netan ni Jesus en
dikal di a pannampalataya ay kinagi na ten lupug, “Anak ku, napatawad dan en kasalanan
mu hidi.”

6 Nadid, tehud a sangan a tagapagtoldu nen Kautusan a maggetnud sakay magisip hidi
ti kona haddi,

7“Bakin kona hadn a magupos i tolayen? Essa iyad a paglapastangan ten Diyos! Awan
beman en Diyos la i makapagpatawadid ti kasalanan?”

8 Natukuyan ni Jesus en ked ten isip di, kaya pagdaka na a kinagi dikodi, “Bakin
magisip kam ti kona haan?

9 Anyabeman i mas alistuwid a kagiyén ti lupugidi, ‘Pinatawad taka d4n ten kasalanan
mu hidi,’ oni, ‘Tumakndg ka, betbitan mu i pagkatdugan muwen sakay maglakad ka?’

10Nadid ipeta ku dikomoy a en Anak nen Tolay ay tehud a kapangyariyan ti munduwi-
day a magpatawad ti kasalanan.” Kaya kinagi na ten lupug,

11“Umikat ka, betbitdn mu i pagkatdugan muwen sakay umuli ka dén.”

12 Tummakndg en lupug, binetbet na en pagkatdugan na sakay lummakad a delingdn
nen katolayan. Nagtaka hidi a atanan ten netan di sakay nagpuri hidi ten Diyos. Kinagi
di, “Nadid kami palla a naketa ti kona haan!”

Dinulaw ni Jesus ti Levi
(Mt. 9:9-13; Lu. 5:27-32)

13Nadid, ummangay ddmman ti Jesus ten gilid nen Minalnu ti Galilea. Makpal a tolay
a ummadeni kanni Jesus kaya tinolduwan na hidi.

14 Kattapos ay nagtulos siya a naglakad sakay netan na ti Levi a anak ni Alfeo a
maggetnud ten pagsingeran na ti buwes. Kinagi ni Jesus dikona, “Umunud ka dikoku.”
Pakkasanig ni Levi ten kinagi ni Jesus ay pagdaka siya a tummakndag sakay nakkuyug
dikona.

15 Kattapos ay ummangay ti Jesus ten bilay ni Levi sakay kumman siya haud. Makpal
a magsinger ti buwes sakay makasalanan en ummunud kanni Jesus sakay naksabay hidi
a kumman kaguman en disepulus hidi.

16 Netan iydd nen sangan a tagapagtoldu nen Kautusan a kabilang ten Pariseo hidi,
a kumman ti Jesus a kaguman nen magpabuwes hidi sakay nen makasalanan hidi a
tolay. Kaya tinanung di en disepulus hidi ni Jesus, “Bakin maksabay siya a kuman ten
magpabuwes hidi sakay ten makasalanan hidi?”

17 Dikona nasanig iyud ni Jesus ay tummadbbig siya ti patalinhaga, “Awan beman en
tehud la hidi a saket i gamutannid nen maggamot? Kona labi hud, kayadk a ummangay
haddi ay tanni dulawan ku en makasalanan hidi a magsisi, bakan a en awan hidi ti
kasalanan.”

* 24T Palestina, karaniwan a en bilay ay patag ti atdp. Tehud a agdenan ten luwas a pasangkay ten patag a atap.

En Tanung Tungkul ten Pdgkuldsyon
(Mt. 9:14-17; Lu. 5:33-39)

18 Tenhud, en disepulus hidi ni Juan sakay en Pariseo hidi ay nagkuldsyon. Nadid,
tehud a ummadeni kanni Jesus a nagtanung, “Bakin awan magkulasyon i disepulus
muwen hidi, samantala en disepulus hidi nen Pariseo hidi sakay en disepulus hidi ni
Juan a Magbinyag ay magkulasyon?”

19 Tummabbig ti Jesus, “Maari beman a magkuladsyon en katolayan ni kakaguman di
palla en lallaki a ikasal? Awan! Mentras a kaguman di palla en lallaki a ikasal ay awan
diiyud gamitan.

20 Peru ni dumemadt en panahun a awan di dan siya kaguman ay magkuldsyon dan
hidi.”

21 Intulos ni Jesus en paggupos na, “Awan ti magappol ti bigu a risatu ten dati a badu.
Niiyappol en bigu ten dati ay kumarran en risatu sakay lalu a magkahud ti dikal a pisad

en badu.”
22 Sakay kinagi na pa, “Kona labi iydn ten bigu a alak. Awan ti magasdk ti bigu a alak

ten dati a paggasdkkan ti alak a gamet ti koblet ni hayup. Ni magasak ti bigu a alak ten
dati a paggasdkkan ay pumattak iyud sakay tulos a magkebut en alak, parehu a masayang
en alak sakay en paggasakkan. Kailanganid ten bigu a alak ay bigu bi a paggasakkan.”

En Tanung Tungkul ten Aldew nen Kdimang
(Mt. 1-8; Lu. 6:1-5)

23 Ten essa a Aldew nen Kdimang nen Judio hidi ay dummaman de Jesus ten ka-
triguwan. Dikona pasiyaan hidi a maglakad ay nagkadtor en disepulus na hidi ti ohay a
pagkasselan di.

24Kinagi nen Pariseo hidi kanni Jesus, “Ilingdn mu i ginamet ni disepulus muwen hidji,
naggamet hidi ti bawal ten Aldew nen Kaimang!”

25-26 Tinanung hidi ni Jesus, “Awan beman nabasa moy dan en ginamet ni David
dikona ti Abiatar en kapunuwan nen padi hidi? Magaldp tenhud de David ay ten
kaguman na hidi. Kaya summaddap siya ten bilay nen Diyos sakay inalap na en alay
atinapay para ten Diyos sakay kinan di. Bawal iyud ten kautusan gapu padila en maari
amangkan haud. Peru kinan iyud ni David sakay indtdenan na pa en kaguman na hidi.”

27KinagipaniJesus, “En Aldew nen Kdimang ay intakda para ten kapiyyaan nen tolay;
bakan a linalang en tolay para ten Aldew nen Kaimang.

28 Kaya maski en Aldew nen Kdimang ay ked ten kapangyariyan nen Anak nen Tolay.”

3

En Lallaki a Awan Makaarikad en Essa na a Lima
(Mt. 12:9-14; Lu. 6:6-11)
1 Ummangay a ruway ti Jesus ten sinagoga, nedemadttan na haud en lallaki a awan

makaarikad en essa na alima. o ) ) ]
2Binantayan nen tolay hidi ni gamutan ni Jesus en lallaki ten Aldew nen Kdimang tanni

magkahud hidi ti ibidensiya a awan siya mangilin.

3 Kinagi ni Jesus ten lallaki, “Karon had!”

4 Sakay tinanung na en tolay hidi, “Anya beman i bawalid ten Kautusan, maggamet ti
maganda oni maggamet ti madukds? En mangligtas ti tolay oni pabayan mu a matay?”

Peru awan hidi ti kdkkagi.

5 Ummileng ti Jesus ten tolay hidi ten palebut na. Iyamut sakay kagbi en mabati na
gapu ten kattug nen ulu di. Kattapos ay kinagi na ten lallaki, “Iyolnat mu i lima muwen.”
Dikona iyolnat nen lallaki en lima na ay pagdaka a nagpiyya.

6 Lummakad en Pariseo hidi sakay kinauron di a pagdaka en tolay hidi ni Hari a
Herodes ni konya di a mapabunu ti Jesus.

En Tunay ti Kakpal a Tolay ten Gilid nen Minalnu

7Lummakad ti Jesus a kaguman na en disepulus na hidi, ummangay hidi ten gilid nen
minalnu. Ummunud dikona en tunay a kakpal a tolay a gubwat ti Galilea, ti Judea,

8 ti Jerusalem, ti Idumea, ten dibelyu ni Jordan, ten siyudad a Tiro, sakay Sidon.
Ummunud hidi gapu nabareta di en gindggamet ni Jesus.

9-10 Makpal siya a pinagpiyya a tehud a saket, sakay pummilit pa en agum a tehud a
saket a kumabit dikona. Kaya nangpehanda ti Jesus ti abeng ten disepulus na hidi sakay
summakay siya tdnni awan di siya masaldit.

11 Balang essa ten sinddddp hidi nen madukds a ispiritu a naketa kanni Jesus ay
lummuhud ten atubengan na sakay ipakraw di a, “Siko en Anak nen Diyos!”

12 Mahigpit a inyutus ni Jesus ten mdagkadukds hidi a ispiritu a dyan di kdkkagiyan ni
deya siya.

Nagpili ti Jesus ti Apostol a Sapulu ay ti Duwwa
(Mt. 10:1-4c; Lu. 6:12-16)
13 Kattapos ay ummangay ti Jesus ten bukid, kaguman na en pinili na hidi sakay

ummunud dikona, | | A
14 Nangpili siya dikodi ti sapulu ay ti duwwa a nginaranan na a apostol. Pinili na hidi

tdnni magin kakkagumanan na sakay utusan na hidi a angay mangaral.

15Inatdenan na hidi ti kapangyariyan a magpalakad ten dimonyo hidi.

16 En pinili na a sapulu ay ti duwwa a apostol ay ti Simon a nginaranan na a Pedro,

17 de Santiago ay ti Juan a anak ni Zebedeo, nginaranan na hidi a Boarnerges, gustu
naid a kagiyan ay, “Anak hidi ni kaddur;”

18 sakay ti Andres, Felipe, Bartolome, Mateo, Tomas, Santiago a anak ni Alfeo, Tadeo,
Simon a makabanuwan,

19 sakay ti Judas Iscariote a nangtokyon dikona.

TiJesus sakay ti Beelzebul
(Mt. 12:22-32; Lu. 11:14-23;12:10)

20 Dikona a ummuli ti Jesus ay tunay ddmman a kakpal en tolay a ummangay haud
kaya awan na dan mapospos a kuman, kona bi ten disepulus na hidi.

21Dikona nabareta iyud nen ina na sakay nen kdkkapatkaka na hidi ay ummangay hidi
haud. Angen di ti Jesus gapu kagi nen tolay hidi a nagareng kanon siya.

22Kinagi nen sangan a tagapagtoldu nen Kautusan a gubwat ti Jerusalem a kaya kan
a makapagpalakad ti Jesus ti dimonyo ay indtdenan siya ni Beelzebul ti kapangyariyan.
TiBeelzebul en pinunu nen dimonyo hidi.

23 Gapu ten kinagi di ay dinulaw hidi ni Jesus sakay nagupos siya ti patalinhaga,
“Konya a palakadan ni Satanas en sadili na?”

24 Ni mamdagdadema en mamanuwan ten essa a kahariyan ay awan magmalay a
mawasak i kahariyanid a iyud.

25 Maski ten essa a pamilya, ni mamdgdadema hidi ay awan bi hidi magmalay.

26 Kona labi hud ni kalabandn ni Satanas en sadili na sakay mamagdadema en
nasakupan na hidi ay awan hidi magmalay, dumemat en katapusan na.

27“Peru awan ti makapangsaddap sakay magtakaw ten bilay nen mabegsdak a tolay
mentras a awan pa siya mapungu. Ni napungu dan siya ay maari dan a pagtakawan en
bilay na.

28 Tandaan moy, mapatawad nen Diyos en tolay ten atanan a kasalanan na, pati en
kinakkagi na a madukas ten Diyos.

29 Peru en magupos ti madukds ten Banal a Ispiritu ay awan ddn mapatawad maski
nikan. Gapu nanggamet siya ti awan ti katapusan a kasalanan.



MARCOS 3:30 63 MARCOS 4:12

30 Kinagi iyud ni Jesus dikodi gapu bdbbintangdn di siya a sinddddp ni madukds a
ispiritu.

En Inani Jesus sakay en Kdkkapatkaka na
(Mt. 12:46-50; Lu. 8:19-21)
31 Dummemat en ina ni Jesus sakay en kakkapatkaka na hidi. Naguray hidi ten luwas
nen bilay sakay pinadulaw di siya.
32 Makpal en tolay a maggetnud ten palebut ni Jesus dikona kinagi di, “Ked ti luwason
en ina mu sakay en kakkapatkaka mu hidi urayan di ka.”
33Peru kinagi ni Jesus, “Deya beman i ina kuwid sakay i kdkkapatkaka kuwid?”
34Inileng na en mdaggetnud hidi ten palebut na sakay kinagi na, “Hidi iddi i ina kuwid
sakay kakkapatkaka kuwid!
35 Gapu ni deya en sumadssunud ten utus nen Diyos ay siya i kapatkaka kuwid sakay ina
kuwid.”

4

En Talinhaga Tungkul ten Mdgsabug
(Mt. 13:1-9; Lu. 8:4-8)

1 Nadid, ummangay a ruway ti Jesus ten gilid nen Minalnu ti Galilea. Pinalebutan siya
nen tunay ti kakpal a tolay kaya summakay siya ten abeng a ked ten dinom. Ummetnud
siya ten abeng sakay en tolay hidi ay ked ten gilid nen minalnu.

2Tinolduwan na hidi ti makpal a bagay ten pamamag-itan nen talinhaga hidi. Kona
héaddi en kinagi na,

3 “Magsanig kam! Tehud a essa a lallaki a mdggaradu a angay magsabug. 4 Dikona
magsabug dan siya ay tehud a sangan a bine a naragrag ten dilan. Dummemat en ibun
hidi sakay tinoktok di en bine a naragrag.

5Tehud bi a naragrag a bine ten kabatuwan sakay pagdaka a nagtubu gapu malapes

en luta.
6 Peru dikona nagsinag ti hustu ay nalands sakay nagmadi hidi iyud a bine, gapu

apperet la en gamot di.

7 Tehud bi a bine a naragrag ten kasaetan, peru dikona immoya en kasaetan ay
nailongan en bine, kaya awan naghunga.

8 Sakay tehud bi a bine a naragrag ten maganda a luta kaya tummubu hidi iyud,
ummoya sakay nagbunga ti makpal. Nagohay hidi ti taggitallu a pulu a butil sakay tehud
a taggi-annam a pulu, sakay tehud a taggidatos a butil balang essa.”

9Kinagi pa ni Jesus a, “Mdagsanig en tehud pdagsanig.”

En Layunin nen Talinhaga
(Mt. 13:10-17; Lu. 8:9-10)

10 Dikona madggessa-essa dalla ti Jesus ay ummadeni dikona en sapulu ay ti duwwa a
disepulus na kaguman en agum hidi a nakasanig ten talinhaga. Impakpagguron di a ni
maari ay ipaliwanag na en kahulugan nen talinhaga.

11 Kinagi ni Jesus, “Inyatad dan dikomoy en karapatan a maintendiyan moy en lihim
nen paghari nen Diyos. Peru ten agum, atanan a bagay ay itoldu dikodi ten pamamag-
itan ni talinhaga.

12 Ténni,

‘Umaeleng man hidi ay awan hidi maketa,
sakay magsanig man hidi ay awan hidi makaintendi.
Ni konahud, ay sinoli di nakuwan en Diyos
sakay nakatanggap nakuwan hidi ti kapatawadan.” ”

En Paliwanag nen Talinhaga Tungkul ten Mdgsabug
(Mt. 13:18-23; Lu. 8:11-15)

13 Kattapos ay tinanung hidi ni Jesus, “Awan moy beman maintendiyan en talinhaga?
Konya moy a maintendiyan en agum hidi a talinhaga?

14 Kona haddi i kahulugan naid; en bine a isdssabug ay en upos nen Diyos.

15 En bine hidi a ndgkeragrag ten dilan ay kumdn a en tolay hidi a nakasanig ten upos
nen Diyos. Pakkasanig di ay dummemat ti Satanas, inibutan na ten isip nen tolay en upos
nen Diyos.

16 En bine hidi a ndgkeragrag ten kabatuwan ay kumdn a en tolay hidi a pakkasanig di
ten upos nen Diyos ay pagdaka di a tinanggap a masaya.

17Peru awan gummamot en upos nen Diyos ten pusu di, kaya awan hidi nakapanatili.
Dikona demattan hidi ni kahirapan oni pagdusta gapu ten upos nen Diyos, ay pagdaka

hidi a ummatras. L ]
18 En bine hidi a ndgkeragrag ten kasaetan ay kona ten tolay hidi a ndgsanig ten upos

nen Diyos.

19 Peru gapu ten pdggaisip di ten kakkabiyag di ti munduwiday sakay ni konya hidi a
yumaman, sakay ten kakkasor di ten sari-sari a bagay ay awan neasak ten pusu di en
upos nen Diyos kaya awan nagbunga.

20 En bine hidi a ndgkeragrag ten maganda a luta ay kona ten tolay hidi a ndgsanig ten
upos nen Diyos sakay tinanggap di kaya nagbunga hidi. Tehud a nagbunga ti taggitallu
a puly, tehud a taggi-annam a pulu sakay tehud a taggidatos.”

En Adal Tungkul ten Simbuwan
(Lu. 8:16-18)

21 Nagtulos ti Jesus ten paggupos na. Kinagi na, “Taban beman en simbuwan sakay
taklabban ten pagtakalan, oni idatton moy ten sarok nen katri? Awan beman, dapatid ay
itupu en simbuwan ten tama a pagtupuwan?

22 Awan ti netagu a awan meluwas, sakay awan ti sekretu a awan mehayag.

23 Md4gsanig en tehud a pagsanig”

24Kinagi paniJesus, “Intendiyan moy ti mapiyya en masanig moy. En sukat a gamitan
moy ten agum ay siya labi en sukat a gamitan dikomoy, sakay higit pa haud.

25Gapu entehud ay atdenan pa, peru en awan, maski en sabadit a ked dikona ay alapan
pa.”

En Talinhaga nen Tummubu a Bine

26 Kinagi pa ni Jesus, “En pdghari nen Diyos ay kona ten essa a nagsabug ti bine ten
uma na.
27 Matdug siya ti gibi sakay umikat ti aldew. En bine a insabug na ay magtubu la iyud

sakay dumikal a awan na tukoy ni konya en kattubu na.

28 En luta i mangpatubuwid sakay mangpadikdl ten mula, purumeruwid ay mag-
buyas pa sakay kattapos ay sumilag dan.

29Ninalutu ddn en bunga na ay pagdaka na a pagapas gapu panahun déan.”

En Talinhaga Tungkul ten Bukdl nen Mustasa
(Mt. 13:31-32, 34; Lu. 13:18-19)
30 Sakay kinagi na, “Anya maari tamid a pangparehuwan ten paghari nen Diyos? Anya
maari tamid a gamitan a talinhaga?
31Kona iyad ten bukdl nen mustasa a kabaditan ten atanan a bukal.
32Peru ni memula ddn ay magin kalangkawan ten atanan a mula sakay magpinget pa
ti mayambung, kaya maari a paglobunan nen ibun hidi.”

En Pdggamit ni Jesus ti Talinhaga

33Impangaral niJesus ten tolay hidi en Upos nen Diyos ten pamamag-itan ni talinhaga
ayun ten abut nen isip di.

34 Awan siya nangaral dikodi ti bakdn a patalinhaga. Peru ni hidi-hidi la ay ten
disepulus na hidi ay ipaliwanag na dikodi en atanan a bagay.

Pinaimang ni Jesus en Pards
(Mt. 8:23-27; Lu. 8:22-25)

35 Ten gibi ti aldewid a iyud ay kinagi ni Jesus ten disepulus na hidi, “Kadtamon
umarabes dibelyu.”

36 Linakadan di en tolay hidi sakay summakay hidi ten abeng a sdssakayan ni Jesus.
Tehud hidi a kasabay a agum pa a abeng.

37 Nagabutan hidi ni mabegsak a bagyu ditaw. Daddekal a tagmdak en dummapat ten
abeng kaya ngari-ngari a maputat dan ti dinom.

38TiJesus ay tidug a magpunganan ten dipos nen abeng kaya linukag siya nen disepulus
na hidi. Kinagi di, “Maistu, awan ka la mabalisa, umallad kitamon?”

39 Ummikat ti Jesus sakay kinagi na ten pards, “Umimang ka!” Sakay kinagi na bi ten
tagmak, “Tumahimik ka!” Pagdaka a ummimang en paras sakay lummantap. 40Kattapos
ay tinanung hidi ni Jesus, “Bakin manteng kam? Hanggan beman nadid ay awan kam
palla ti pdnnampalataya?”

41 Tunay hidi ti dnteng kaya kinagi nen balang essa, “Deya wad iyad, pati ben pards
sakay tagmak ay sumunud dikona?”

%)

Pinagpiyya en Lallaki a Hinayup
(Mt. 8:28-34; Lu. 8:26-39)
IDummemat de Jesus ten dibelyu nen minalnu, ten lugar nen Gergeseno hidi.
2Kaawas ni Jesus ten abeng ay tinagbu siya nen essa a lallaki a hinayup.
3 Mdgyan siya ten pagldbbangngan sakay tunay siya ti begsdk. Awan di siya mapungu
maski pa ni kadena i gamitannid a pangpungu dikona.
4Pensangan di dan siya a punguwan ti kadena, peru bagsot-bagsutdn na la. Kaya awan

ti makabalud dikona.
5 Aldew ay ti gibi ay mdglalakaddn siya a magpapdkrawan ten kampusantu sakay ten

buki-bukid, sakay tattalinguwan na en baggi na ti batu.

6 Adeyu palla siya ay netan-awan na ddn ti Jesus kaya ndggaginandn siya a ummadeni
sakay lummuhud ten atubengan na.

7Sakay impdkraw na ti mabegsak, “Jesus, Anak nen kataasan a Diyos, bakin pakiala-
manak mu? Ipangaku mu ten ngaran nen Diyos a awandk mu pahirapan.”

8 (Kinagi na iyud gapu inyutus ni Jesus ten madukas a ispiritu a lumakad siya ten
14llaki.)

9 Kattapos ay tinanung siya ni Jesus, “Anya i ngaran muwid?” Tummadbbig siya,
“Batalyon, gapu makpal kami.”

10 Ndkpdagguron siya kdnni Jesus a dyan na hidi palakadan ti lugarid a iyud.

11 Nadid, ten digdig nen bukid ay tehud a makpal a babuy a mamagséabbukan.

12 Nédkkekagbi kdnni Jesus en mdagkadukas a ispiritu a ni maari ay pasaddappan na dalla
hidi ten kababuyan.

13 Pinayagan hidi ni Jesus kaya lummuwas ten tolay en mdgkadukds hidi a ispiritu
sakay sinomdap hidi ten kababuyan. Kattapos ay namagginanan en manga duwanglibu
a kababuyan ten pengpeng, nagkatapduk hidi ten dinom sakay nagkalimas.

14 Pakketa nen mdggalaga hidi ten kababuyan ten nangyari ay ginuminan hidi sakay
angen diimbareta ten banuwan sakay ten kadatig hidi a banuwan en atanan nen netan
di. Kaya ummangay haud en tolay hidi gapu gustu di a ketan en nangyari.

15 Dikona umadeni en tolay hidi kdnni Jesus ay netan di en lallaki a dati a sinaddap
ni kadimonyowan a maggetnud. Mahusay dan en isip na sakay nakabadu dan, kaya
neantingan en tolay hidi.

16 Imbdbbareta nen naketa hidi ten tolay hidi a dummemat en nangyari ten lallaki a
sindddap ni dimonyo sakay ten kababuyan.

17Kattapos ay nakkekagbi en tolay hidi kdnni Jesus a ni maari ay lumakad siya ten lugar
di.

18 Dikona a sumakay ddn ti Jesus ten abeng ay nakkekagbi dikona en lallaki a linakadan
nen kadimonyowan, kinagi na, “Mdakkuyugdk pay dikomu!”

19 Peru awan pummayag ti Jesus nan kinagi na, “Umuli ka sakay ikagi mu ten
kamag-anak mu hidi en atanan a ginamet nen Panginoon dikomu, ni konya na ka a
kinagbiyan.”

20 Kaya lummakad en lallaki sakay imbdbbareta na ti buu a Decapolis en atanan nen
ginamet ni Jesus dikona. Nagtaka en atanan nen nakasanig ten imbareta na.

En Anak ni Jairo sakay en Babbi a Mdgdadigiydn
(Mt. 9:18-26; Lu. 8:40-56)

21 Ummarabes a ruway ti Jesus, ked palla siya ten gilid nen minalnu ay dinarupodu-
pan ddmman siya nen tunay ti kakpal a tolay.

22 Ked bi haud en essa a ldllaki a Jairo en ngaran na. Essa siya a tagapamahala ten
sinagoga. Pakketa na kanni Jesus ay linumuhud siya ten atubengan na.

23 Nakkekagbi siya, sakay kinagi na, “Magipepatay dan en anak ku a dalagita, ni maari
ay makkuyug ka pay dikoku. Itupu mu la ilima muwen dikona tanni magpiyya siya sakay
mabiyag.”

24 Nakkuyug ti Jesus dikona sakay ummunud en tunay ti kakpal a tolay a magdail-ilan,
ngari-ngari a masaldit ti Jesus.

25Ked bi haud en essa a babbi a sapulu ay ti duwwa déan a taon a magdadigiyan.

26 Naubus na dan atanan nen ari-ariyan na ten pagpapagamot na sakay makpal dan a
maggamot en nanggamot dikona peru awan la nagpiyya nan nahirapan la siya sakay
ummondug pa en saket na.

27Nasanig na en tungkul kdnni Jesus kaya ndkpagdail-ilan siya a ummadeni ten adag ni
Jesus sakay tinawidan na en badu na,

28 gapu kinagi na ten sadili na a maski ni matawidan na la en badu ni Jesus ay
magpiyya dan siya.

29Tiodas biyid a iyud a natawidan na en badu ni Jesus ay pagdaka na a nabati a awan
dan en pagdigi na sakay nagpiyya dan siya.

30 Nadid, pagdaka a nabati ni Jesus a tehud a lummuwas ten kapangyariyan na, kaya
lummingat siya ten katolayan sakay nagtanung, “Deya en nangtawid ten badu ku?”

31 Tummabbig en disepulus na hidi, “Bakin itanung mu ni deya i nangtawidid ti badu
muwen? Samantala a tunay ti kakpal i tolayen hidi a mamagdail-ilan?”

32 Peru néglalingat-lingatdn la ti Jesus, aryokdn na en nangtawid ten badu na.

33 Gapu tukoy nen bdbbi en nangyari ay ummadeni siya kdnni Jesus a magpagpag
ten anteng na. Lummuhud siya ten atubengan ni Jesus sakay kinagi na en atanan nen
ginamet na.

34Kinagi ni Jesus dikona, “Anak ku, pinagpiyya ka nen pannampalataya mu. Umuli ka
dan a mapayapa. Nagpiyya ka dan ten saket mu.”

35 Pasiya palla a mdkpdagguron ti Jesus ten babbi ay tehud a sangan a dummemat a
gubwat ten bilay ni Jairo, kinagi di, “Natay dan en anak mu, dyan mu dan abalaan i

Maistuwen.”
36 Awan pinospos ni Jesus en kinagi di nan kinagi na kanni Jairo, “Dyan ka mawanan

ti pag-asa, basta maniwala ka la.”

37 Awan tiiba a ingkuyug ti Jesus nan de Pedro la ay ten matkaka a Santiago ay ti Juan.

38 Kadddemat di ten bilay ni Jairo ay netan ni Jesus a makpal a tolay a mamagsangetan
sakay marendi hidi.

39 Kaya ten kassadddp na ten bilay ay kinagi na dikodi, “Bakin marendi kam sakay
mamagsangetan? Awan natay anaken, tidug la siya.”

40 Peru pinagtawaan di la ti Jesus. Kdttapos ay pinaluwas na en tolay hidi ten bilay
puwera la ten daddikal hidi nen anak sakay ten tallu a disepulus na. Sakay ummadeni
hidi ten pdgyanan nen anak.

41 Tinawidan ni Jesus en lima nen anak sakay kinagi na, “Talitha koum,” gustu naid a
kagiyan ay, “Anak, umikat ka!”

42Pagdaka a ummikat en anak sakay naglakad. Sapulu ay ti duwwa a taon en idad na.
Atanan nen naketa ten ginamet ni Jesus ay nagtaka.

43 Mahigpit a imbilin ni Jesus dikodi a dyan di ikagi maski kdndeya en netan di a
nangyari. Sakay inyutus na a pakanan di dan en anak.

6

Awan Di Tinanggap ti Jesus ti Nazaret
(Mt. 13:53-58; Lu. 4:16-30)

1Lummakad haud ti Jesus sakay ummuli ten banuwan na, nadkkuyug en disepulus na
hidi.

2 Ten Aldew nen Kdimang nen Judio hidi ay nangaral siya ten sinagoga. Dikona
nasanig nen makpal a tolay en pdngngaral na ay nagtaka hidi sakay kinagi di, “Hadya wad
nangalapan naid ti karunungan naen? Hadya ginubwatanid ni kapangyariyan naen a
makagamet ti himala?

3 Awan beman siya en karpinteru a anak ni Maria, sakay kakkapatkaka na de Santiago,
Jose, Judas, sakay ti Simon, sakay ked bi haddi en kdkkapatkaka na hidi a babbi?” Gapu ti
iyud ay nagduda hidi dikona sakay immemenos di siya.

4 Kaya kinagi ni Jesus, “Igalang maski hddya en essa a propeta, puwera la ten
kabanuwan na hidi, kapartidu, sakay kasabilay.”

5> Awan siya nakagamet ti himala haud nan en pagtupu na la ten lima na ten sasangan
a tehud a saket sakay pinagpiyya na hidi.

6 Nagtaka siya ni bakin awan hidi sumampalataya dikona.

Inutusan ni Jesus en Sapulu ay ti Duwwa a Apostol
(Mt. 10:5-15; Lu. 9:1-6)
Nadid, linebut ni Jesus en lugar hidi haud sakay nangaral ten tolay hidi.
7Dinulaw na en sapulu ay ti duwwa a apostol sakay inutusan na hidi a tdgdaduwwa.
Inatdenan na hidi ti kapangyariyan a mangdaig ten magkadukds a ispiritu.
8 Imbilin na dikodi a, “Dyan kam magbalon ti maski dnya hadn a makan oni pilak,
maski ni hembeg, basta en sarukud moy la.
9Magsandalyas kam la sakay dyan kamon magtawid ti paglewasan.”
10 Sakay kinagi na pa bi dikodi, “Ni deya en mangtanggap dikomoy ten bilay na ay
haud kam a maktulos hanggan ni lumakad kam ti banuwanid a iyud.
11 Peru ni awan di kam tanggapdan oni sanigan ten essa a banuwan, ay lumakad kam
haud sakay ipagpag moy en alikabuk ni babasset moyen, bilang babala dikodi.



MARCOS 6:12 68 MARCOS 6:30

12 Kaya lummakad en sapulu ay ti duwwa a apostol. Impangaral di ten katolayan a
kailangan a magsisi hidi sakay umadag hidi ten kasalanan di.

13 Pinalayas di en dimonyo hidi a summadddp ten katolayan, sakay hinaplasan di ti
langis en makpal a tehud a saket sakay pinagpiyya di hidi.

Binunu Di ti Juan a Mdgbinyag
(Mt. 14:1-12; Lu. 9:7-9)

14 Nadid, nabareta ni Hari a Herodes en tungkul kanni Jesus gapu netanyag dan ti
hustu. Tehud a magkagi a nabiyag kan a ruway ti Juan a Magbinyag kaya makagamet
ti Jesus ti himala.

15Perukaginen agum ay ti Elias kan siya. Tehud bi a magkagi a essa kan siya a propeta
a kona ten propeta hidi tenhud a panahun.

16 Dikona masanig iyud ni Hari a Herodes ay kinagi na, “Siya ay ti Juan a pinaputol ku
tiulu. Nabiyag siya a ruway!”

17 Kinagi iyud ni Herodes gapu siya en nangpadikdp sakay nangpepiresu kdnni Juan
gapu ten kagustuwan ni Herodias. Ginamet na iyud gapu kdnni Herodias. (Ti Herodias
ay kinabinga ni Herodes maski kabinga dan siya nen kapatkaka na a ti Felipe.)

18 Pirmi a kagiyan ni Juan kdnni Herodes a awan na dapat a kabingadn en kabinga nen
kapatkaka na.

19 Kaya naiyamut ti Herodias kanni Juan, gustu na siya a pabunu peru awan siya ti
magamet

20 gapu tukoy na a manteng ti Herodes kanni Juan. Tukoy ni Herodes a matuwid sakay
banal a tolay ti Juan kaya isurug na. Gugustu na a magsanig ten itattoldu hidi ni Juan
maski makagulu iyud dikona.

21Perunagkahud labi ti pagkakataun ti Herodias a pabunu ti Juan dikona dummemat
en aldew nen kakkeenak ni Herodes. Nagpahanda ti Herodes ti dikal a handaan sakay
inakit na en atanan nen pinunu na hidi, en pinunu hidi nen sundalu hidi sakay en
magkayaman hidi ti Galilea.

22Dikona nagsayaw en anak ni Herodias a dalaga, ay nasaya a tarud ti Herodes sakay
en bisita na hidi kaya kinaginen hari ten anak ni Herodias, “Agidan mu maski dnya gustu
muwid ta iyatad ku dikomu!”

23 Sakay impangaku na pa a maski kan en kalahati nen kahariyan na ay iyatdd na ni
saiyud i agidan naid.

24Ummangay en dalaga ten ina na sakay tinanung na ni dnya i agidan naid. Kinagi ni
Herodias a en ulu ni Juan a Magbinyag i agidan naid.

25 Pagdaka a nagsoli en dalaga kdnni Hari a Herodes sakay kinagi na, “Gustu kuwid a
iyatdd mu dikoku nadid ay en ulu ni Juan a Mdagbiyag a nedatton ti penggan.”

26 Dikal en sisi ni Hari a Herodes peru awan siya makaadi gapu nagpangaku siya ten
atubengan nen bisita na hidi.

27Pagdaka na a inyutus ten sundalu a iyangay dikona en ulu ni Juan. Summunud en
sundalu sakay pinutol na en ulu ni Juan ten pagpiresuwan.

28Inddatton na en ulu ten penggan sakay inyatdd na ten dalaga. Tulos bi a inyatdd nen
dalaga ten ina na.

29 Dikona nabareta iyud nen disepulus hidi ni Juan a Mdagbinyag ay inangay di en
bangkay na, sakay tulos di a inldbbang.

Pinakan ni Jesus en Limmang Libu a Tolay
(Mt. 14:13-21; Lu. 9:10-17; Jn. 6:1-14)
30Nadid, nagsoli en apostol hidi kdnni Jesus sakay imbareta di en atanan nen ginamet
di sakay intoldu di.

31 Peru tunay ti kakpal a tolay a mamagdemattan sakay mamaglakadan, kaya maski
kakkan di ay awan di dan mapospos. Kinagi ni Jesus ten disepulus na hidi, “Angay kitam
ten tahimik a lugar tdnni makaimang kam ti sabadit.”

32 Sakay ndggabeng hidi a ummangay ten tahimik a lugar.

33Peru makpal a tolay en naketa ten karrektat di, sakay natenggi di hidi sakay tukoy di
nihadyaaangay de Jesus. Kaya entolay hidia gubwattiiba-iba a banuwan ay ummunud
dikodi. Dinipalonguwan di pa de Jesus a dummemat ten lugar a angayan di.

34 Dikona umawas ti Jesus ten abeng ay netan na en tunay ti kakpal a tolay. Kinag-
biyan na hidi gapu kuman hidi a en tupa a awan ti maggalaga. Kaya tinolduwan na hidi
ti makpal a bagay.

35-36 Dikona apon dan ay ummadeni kdnni Jesus en disepulus na hidi sakay kinagi di,
“Maistu, maggaaapon dan, paangayan mu dan tolayen hidi ti babaryuwen, pagaryokan
mu dan hidi ti pangapon di gapu ked kitam ti adeyuwidi a lugar.”

37 Peru kinagi ni Jesus a, “Sikam mangataddid dikodi ti makan di.” Tummabbig en
disepulus na hidi, “Konya pangpakan miyid dikodi? Ngari-ngari a sataon a suweldu i
kailanganid para mapakan hidi a atanan.”

38 Kinagi na dikodi, “Angen moy ilingdn ni sakonya en balon moy a tinapay.”

Pakketa di ay kinagi di kanni Jesus, “Lilimma a tinapay sakay duduwwa a ikan.”

39-40 Kattapos ay pinaetnud ni Jesus en tolay hidi a nagrupu-grupu ten kalamonan.
Balang grupu ay tehud a limma pulu sakay tehud a taggidatos.

41 Inalap ni Jesus en limma a tinapay sakay en duwwa a ikan, tummangad siya
dilanget sakay nagpasalamat ten Diyos. Kattapos ay tinappeng-tdppeng na en tinapay
sakay inyatad na ten disepulus na hidi sakay intagtag di ten katolayan. Kona bi hud
en ginamet na ten ikan.

42 Nakakan hidi a atanan sakay ndgkabdssug hidi.

43 Sakay dikona a purondn nen disepulus hidi en summubra a tinapay sakay ikan, ay
naputat di pa en sapulu ay ti duwwa a lakba.

44 Tehud a limmang libu a l1allaki en kinuman ten tinapay.

Naglakad ti Jesus ten Dibabew nen Dinom
(Mt. 14:22-33; Jn. 6:15-21)

45Pagdaka a pinasakay ni Jesus en disepulus na hidi ten abeng, pindgdipalongu na hidi
a umarabes tamu ti Bethsaida, mentras a pauliyan na en tolay hidi.

46 Kattapos na a magpaalam dikodi ay ummangay siya ten bukid tanni magdasal.

47Dikona gibi dan ay ked dan ten ditaw en abeng, ti Jesus ay ked ten dinapan.

48 Natan-aw na en disepulus na hidi a maghirap hidi a magbusay gapu patagbu en
pards dikodi. Ten kaldiwan dan ay naglakad ti Jesus ten dibabew nen dinom a tamu
dikodi. Laan na hidi lampasan,

49 peru dikona netan di siya a maglakad ten dibabew nen dinom ay nedntingan hidi
kaya pummakraw hidi gapu akala diyid ay anitu siya.

50 Tunay en anteng di dikona ketan di siya, peru nagupos a pagdaka ti Jesus, kinagi na,
“Dyan kam manteng, sikan iddi! Begsdkkan moy isip moyen!”

51 Summakay ti Jesus ten abeng di sakay kinumupa en paras. Nagtaka hidi ti hustu,

52 gapu awan di palla maintendiyan en kahulugan nen nangyari ten tinapay, sakay
awan palla maabut nen isip di.

Pinagpiyya ni Jesus en tehud hidi a Saket ti Genesaret

(Mt. 14:34-36)
53 Dikona makaarabes dan hidi ay pummundu hidi ten banuwan a Genesaret.
>4 Sakay dikona umawas hidi ay pagdaka siya a natenggi nen tolay hidi.

55 Kaya nagalistu hidi a naglebut ten babaryu sakay inangay di en tehud hidi a saket.
Maski ked hadya en tehud hidi a saket ay usungan di la ten pagkatdugan na sakay iyangay
di hadya man en pakabaretaan di a pappagyanan ni Jesus.

56 Maski ni ked siya ti baryu, ten banuwan, oni ten uma, ay pagdaka di a iyadeni
dikona en tehud hidi a saket sakay ipakkekagbi di a ni maariay matawidan di en garayan
nen badu na. Sakay en atanan nen makatawid ay magpiyya.

7

En Toldu nen Ninunu hidi
(Mt. 15:1-9)

1 Nadid, ummadeni kanni Jesus en Pariseo hidi sakay en sangan a tagapagtoldu nen
Kautusan a gubwat ti Jerusalem.

2 Netan di en sangan ten disepulus na hidi a kumman a awan nagugas ti lima ayun
ten kaugaliyan di.

3 Gapu en Pariseo hidi sakay atanan nen Judio hidi ay awan kuman ni awan hidi
nakapagugas ten lima di, ayun ten minana di a kaugaliyan nen ninunu di hidi.

4 Awan di bi kanan en dnyaman a gubwat ti palengki ni awan palla naugasan. Makpal
pa hidi a sdssunuddn a toldu a minana di, kona ten pdggugas ten tasa hidi, pitsel,
kagamitan hidi a tangsu, sakay ten pagkatdugan hidi.

5Kaya tinanung nen Pariseo hidi sakay nen tagapagtoldu hidi nen Kautusan ti Jesus,
“Bakin awan sumadssunud i disepulus muwen hidi ten intoldu nen ninunu tam hidi?
Kuman hidi a awan palla nakapagugas ti lima ayun ten kaugaliyan.”

6 Tindbbig hidi ni Jesus, “Sikam a magkukunwari hidi! Tama ngani en hula ni propeta
Isaias tungkul dikomoy, dikona insulat na a,

‘En paggalang dikoku ni banuwanid a iddi ay wari-wari la,

gapu gumubwat la iyud ten ngusu bakdan a ten pusu di.
7 Awan ti kuwenta en pagsamba di,

gapu itattoldu di a gubwat ten Diyos en utus di hidi.’
8 Mas pinahalagaan moy pa en utus nen tolay nan en utus nen Diyos.”
9Kinagi pa ni Jesus, “Mdgkalalaki kam! Para masunud moy la en dati moy a panniwala, ay
pinawanan moy ti halaga en utus nen Diyos!
10 Kona ten kautusan ni Moises a, ‘[galang mu en ama mu ay ten ina mu. Sakay ni
deyaman en magupos ti madukas ten ama na ay ten ina na ay dapat a bunuwan!
11 Peru en itattoldu moy ten tolay hidi ay, ‘Ni tehud kam a maari a itulung ten daddikal
moy hidi ay maari moy a kagiyan a iyud ay Corban.’ (En gustu na a kagiyan ay iyad ay
nealay dan ten Diyos.)
12Kaya awan moy dan hidi patulungan ten daddikal di.
13 Gapu ti iyud ay pinawanan moy dan ti halaga en upos nen Diyos. Makpal kam pa a
itattoldu a kona labi haad.”

En Mangpadingat ten Tolay
(Mt. 15:10-20)
14 Ruway a pinaadeni ni Jesus en tolay hidi sakay kinagi na dikodi, “Mdagsanig kam a
atanan sakay intendiyan moy i kagiyan kuwiday!
15Bakan a en pagkain a sumaddap ten ngusu nen tolay i mangpadingattid dikona nan
en lumuwas ten ngusu na.
16 Magsanig en tehud pagsanig!”
17 Linakadan ni Jesus en tolay hidi sakay ummangay siya ten bilay. Dikona
nakasaddap dan siya ay tinanung siya nen disepulus na hidi tungkul ten talinhaga.
18 Kinagi ni Jesus dikodi, “Bakin pati beman sikam ay awan moy naintendiyan? Awan
moy 